
2018թ. ընթացքում ՀՀ արդարադատության նախարարության քրեակատարողական
հիմնարկներում մշտադիտարկում են իրականացրել դիտորդների խմբի հետևյալ 

անդամներն ու փորձագետները՝ Անահիտ Մկրտչյանը, Արա Ղարագյոզյանը, Արայիկ Զալ յանը, 
Արթուր Սաքունցը, Լուիզա Վարդանյանը, Զարուհի Հովհաննիսյանը, Կարինե Դավթյանը, Հայկ 
Թադևոսյանը, Հայկ Հակոբյանը, Հասմիկ Հարությունյանը, Նարե Հովհաննիսյանը, Ռոբերտ 
Ռևազյանը, Ռուբեն Սարգսյանը, Սերգեյ Գաբրիել յանը, Օֆել յա Զալ յանը: 

Հասմիկ Հարությունյան, Նարե Հովհաննիսյան, Ռոբերտ Ռևազյան, Ռուբեն Սարգսյան, Սերգեյ 
Գաբրիել յան:

Սույն հաշվետվությունում տեղ գտած տեսակետների և վերլուծությունների հեղինակը ՀՀ 

ՆԵՐԱԾՈՒԹՅՈՒՆ

Տարիներ շարունակ քրեական արդարադատության համակարգի ամենաքննարկված և 
խնդրահարույց ոլորտներից մեկը եղել է քրեակատարողական համակարգը:

ՀՀ ԱՆ քրեակատարողական հիմնարկներում և մարմիններում հասարակական 
վերահսկողություն իրականացնող հասարակական դիտորդների խմբի 2018 
թվականի գործունեությունն ու արձանագրված տվ յալները թույլ են տալիս փաստել, որ 
քրեակատարողական համակարգը և ազատազրկված անձանց իրավունքներն այսօր էլ 
շարունակում են մնալ ոլորտի խնդրահարույց բաղադրիչ: 

Մտահոգիչ են մասնավորապես՝ բանտային պայմանները, ոչ բավարար և ոչ համարժեք 
բուժսպասարկումը, կոռուպցիոն դրսևորումներն ու տիրող քրեական ենթամշակույթը, ինչն իր 
հերթին հանգեցնում է այլ խնդիրների: Նմանապես ոլորտի խնդրահարույց հարցերից է մնում 
քրեակատարողական հիմնարկների աշխատակիցների սոցիալական ապահովվածության 
ցածր մակարդակն ու պետության կողմից տրվող երաշխիքները, դրան զուգահեռ նաև 
վերջիններիս ոչ բավարար մասնագիտական կարողությունները, ինչով պայմանավորվում են 
նաև մի շարք այլ խնդիրներ:

Հարկ է նշել, որ հաշվետու տարում առանձին ոլորտներում արձանագրվել է նաև որոշակի 
դրական տեղաշարժ: Օրինակ, տարիներ շարունակ համակարգի հիմնական խնդիրներից 
մեկը, ինչը բարձրացվել է ինչպես դիտորդների, այնպես էլ միջազգային կառույցների կողմից, 
եղել է քրեակատարողական հիմնարկների գերբնակեցումը: 2018 թվականի տվ յալները ցույց 
են տալիս, որ ազատազրկված անձանց թիվը հաշվետու տարում նվազել է, ինչին նպաստել 
է ինչպես պայմանական վաղաժամկետ ազատ արձակված անձանց թվի աճը, այնպես էլ 
2018 թվականի նոյեմբերին իրականացված համաներումը: Միևնույն ժամանակ, սակայն, 
դիտորդները գերբնակեցման խնդիր հաշվետու շրջանում արձանագրել են առանձին խցերի 
պարագայում, մասնավորապես՝ «Նուբարաշեն» ՔԿՀ առանձին խցերում:

Դեռևս խիստ օրակարգային է ՔԿՀ-ներում բուժսպասարկման հարցը, ինչի մասին է  
խոսում դիտորդների խմբին ստացվող ահազանգերը, որոնց գերակշիռ մասը վերաբերում 
է կամ բուժօգնության ուշացմանը, կամ ոչ բավարար որակի բժշկական օգնության 
տրամադրմանը:

Հաշվետու՝ 2018 թ. ընթացքում ՀՀ ԱՆ քրեակատարողական հիմնարկներում 
արձանագրվել է ինքնավնասման 612 դեպք, իրականացված սոցիալ-հոգեբանական բնույթի 
աշխատանքների արդյունքում կանխվել է ինքնավնասման 190 դեպք։  2018 թ. ՔԿՀ-ներում 
արձանագրվել է մահվան 18 դեպք։ 

		
Այս և մի շարք այլ հարցեր առավել մանրամասն ներկայացվում են ստորև:	

ՄԵԹՈԴԱԲԱՆՈՒԹՅՈՒՆ
Նշված և այլ խնդիրների առնչությամբ Խումբը 2018 թվականին ստացել է թվով ընդհանուր 

99 ահազանգ: Ինչպես ստացված ահազանգերի, այնպես էլ սեփական նախաձեռնությամբ 
խմբի կողմից իրականացվել է ընդհանուր 82 այցելություն:

Իրականացված այցելությունների արդյունքում վերհանված խնդիրների առնչությամբ 
Խմբի կողմից ներկայացվել է թվով 104 գրություն` կապված մեծամասամբ բուժսպասարկման 
և ազատազրկված անձանց առողջական խնդիրների, ինքնավնասումների ու հացադուլի 
դեպքերի հետ, արձանագրված կոռուպցիոն ռիսկերի ու անվտանգության, պահման 
պայմանների և պատժի կրման ընթացքում հանդիպած այլ իրավիճակների հետ: 2018 
թվականին Խմբի կողմից ՀՀ ԱՆ է ուղարկվել ընդհանուր թվով 35 ընթացիկ և 5 հրատապ 
գրություն: Տարբեր ոլորտի ուսումնասիրություններ իրականացնելու համար 2018 թվականին 
Խմբի կողմից ներկայացվել է թվով 16 հարցում, 48 այլ գրություններ:

Ներկայացված տեղեկատվությունը, փաստերն ու բարձրացված հարցերը արդյունք 
են վերահսկողության ընթացքում վեր հանած տվ յալների, ներպետական օրենսդրական 
կարգավորումների և համապատասխան միջազգային չափանիշների համեմատական 
վերլուծության: Ըստ այդմ, հաշվետվությունը ներկայացնում է դիտորդների հասարակական 
վերահսկողության կոնկրետ արդյունքները՝ ըստ ոլորտների և համապատասխան ոլորտում 
արձանագրված խնդիրների, վերջիններիս լուծմանն ուղղված գործողությունների և 
ՀՀ պատկան մարմինների կողմից տրված արձագանքի ու ձեռնարկված քայլերի: Որոշ 
ոլորտներում արձանագրված խնդիրներն առավել ցայտուն արտահայտվում են ներկայացվող 
նկարների միջոցով:

Հաշվետվությունը հիմնվել է տեղեկատվության ստացման տարբեր աղբյուրների վրա, 
որոնցից են մասնավորապես՝

1.	ահազանգերի վրա հիմնված պարբերական այցելություններ և մշտադիտարկումներ
2.	պլանային այցելություններ և ոլորտային մշտադիտարկումներ.
3.	այցելությունների ընթացքում իրականացված առանձնազրույցներ և հարցազրույցներ 

ազատազրկված անձանց հետ, նախկին ազատազրկված անձանց հետ, որոնք պատժի 
կրումից ազատվել են 2018 թվականի ընթացքում.

4.	ազատազրկված անձանց հարազատների դիմումներ.
5.	 զրույց-քննարկումներ քրեակատարողական հիմնարկների անձնակազմերի 
ներկայացուցիչների հետ.

6.	փաստաթղթերի ուսումնասիրություններ.
7.	գրություններ ՀՀ արդարադատության նախարարություն և դրանց տրված պատասխան 

գրություններն ու մեկնաբանությունները.
8.	ներպետական օրենսդրության և միջազգային փաստաթղթերի վերլուծություն:
	 Հաշվետվությունը ներկայացնում է հետևյալ ոլորտներում տիրող իրավիճակը. 

Բուժսպասարկում և առողջապահություն, սննդի պայմաններ և որակ, պահման 
պայմաններ, հացադուլի, ինքնավնասման և ինքնասպանության դեպքեր, արգելված 
իրերի հայտնաբերում և հետագա ընթացք, խոցելի խմբեր և խտրականության 
դրսևորումներ, կոռուպցիոն դրսևորումներ, հիերարխիկ հարաբերություններ, պատժից 
ազատման հնարավորություններ: Ոլորտային յուրաքանչյուր խնդրի կապակցությամբ 
հաշվետվությունը ներկայացնում է նաև լուծման հնարավոր առաջարկները՝ 
համապատասխանաբար «Առաջարկություններ» բաժնում:

Հաշվետվության մեջ Խմբի կողմից ՀՀ պատկան մարմիններին առանձին 
դատապարտյալների և/կամ կալանավորված անձանց վերաբերյալ գրությունների 
բովանդակությունը ներկայացնելիս, Խումբը հավատարիմ լինելով անձնական տվ յալների 
գաղտնիության պահպանման սկզբունքին, չի հրապարակում այդ անձանց նույնականացնող 
տեղեկությունները` օգտագործելով միայն սկզբնատառերը։ Բացառություն են կազմում 
միայն քաղաքական բարձր հնչեղություն ստացած դեպքերը, որոնք լայնորեն լուսաբանվել են 
զանգվածային լրատվության միջոցներով։ 

Հաշվետվության մեջ օգտագործված են նաև մի շարք եզրույթներ և պայմանականություններ, 
որոնց բացատրությունները ներկայացնում ենք ստորև.

- խոցելի խմբեր, այս եզրույթով սահմանվել են հատուկ կարիքներ ունեցող անձինք, այն է` 
հատուկ բժշկական օգնություն և/կամ խնամք պահանջող (հոգեկան առողջության խնդիր-
ներ, հաշմանդամություն ունեցող, տուբերկուլ յոզով հիվանդ, ՄԻԱՎ/ՁԻԱՀ ունեցող) անձինք, 
ԼԳԲՏԻ (լեսբի, գեյ, բիսեքսուալ, տրանսգենդեր, ինտերսեքս), «քրեական» օրենքներին 
չենթարկվող  կամ  դրանք  խախտած  և  որոշակի  հանցագործություն  կատարած  անձինք։

Վերջին տարիներին Խմբի կողմից արձանագրված և կրկնվող խնդիրներն 
ու ԱՆ բարեփոխումների հեռանկարները

Խմբի գործունեության ողջ ընթացքում ուշադրության առանցքում են եղել 
քրեակատարողական ոլորտի այնպիսի կենտրոնական հարցեր, որոնք կապված են եղել 
պատժի կրման ամենօրյա պայմանների, բուժսպասարկման ու սննդի հնարավորությունների, 
կոռուպցիոն դրսևորումների և այլ հարցերի հետ:

Վերջին տարիների ընթացքում Խումբը իրականացրել է բազմաոլորտ մշտադիտարկում, 
որի արդյունքները տեղ են գտել տարեկան զեկույցներում ՝ արտացոլելով հիմնականում 
հետևյալ կրկնվող խնդիրները1՝

Բուժսպասարկում
•	 ոչ բավարար որակի և հաճախ ուշացված բժշկական սպասարկում
•	 բժշկական անձնակազմի և նեղ ոլորտային մասնագետների անբավարարություն
•	 դեղորայքային ապահովվածության խնդիրներ
•	 բժշկական հետազոտությունների կազմակերպման ձգձգումներ
•	 ծանր հիվանդության հիմքով պատժից ազատման ինստիտուտի ոչ արդյունավետ     

գործունեություն

Կոռուպցիոն դրսևորումներ

•	 բուժսպասարկում ստանալու համար ՔԿՀ բուժկետ տեղափոխվելու համար գանձվող 
անօրինական վճարներ.

•	 քաղաքացիական հիվանդանոց տեղափոխվելու համար անօրինական վճարներ.
•	 հավել յալ տեսակցությունների իրավունք ստանալու համար ՔԿՀ ներսում անօրինա-

կան վճարումների կատարում.
•	 արգելված իր, օրինակ՝ հեռախոս ՔԿՀ ներս բերելու և պահելու համար սահմանված 

«ծառայության» վճարներ, խուզարկությունից հետո հայտնաբերված հեռախոսը կրկին 
վերադարձնելու համար սահմանված վճարումներ.

•	 խցի համար սահմանված անօրինական ամսական վճարներ, օրինակ՝ ավելի լավ 
պայմաններով խցում մնալու համար:

Քրեական ենթամշակույթ

•	 բանտային քրեական մշակույթի առկայություն, որը հաճախ փոխարինում է 
վարչակազմին և, ըստ այդմ, նաև քրեական կանոնները փոխարինում են նաև 
պաշտոնական կանոնակարգային հարաբերություններին,  և ավելի ազդեցիկ դեր 
ունենում ներքին հարաբերությունների կարգավորման գործում, միևնույն ժամանակ 
ծնում մի շարք նոր խնդիրներ և կոռուպցիոն ռիսկեր.

•	 քրեական ենթամշակույթի առկայությամբ պայմանավորված՝ կրկնահանցագործութ-
յունների թվի մեծացում և պատժի նպատակների ոչ արդյունավետ իրագործում, 
ինչպես նաև դատապարտյալների ուղղման և վերասոցիալականացմանն ուղղված 
աշխատանքների արդյունավետության նվազում.

ՔԿՀ պահման պայմաններ2

•	 «Նուբարաշեն» ՔԿՀ-ում տիրող անմարդկային և արժանապատվություն նվաստացնող 
պայմաններ ինչպես ազատազրկվածների, այնպես էլ աշխատակիցների համար.

•	 խցային ոչ բարվոք պայմաններ.
•	 առանձին ՔԿՀ-ներում սանհանգույցների և պատժախցերի ոչ բարվոք վիճակ.

1  http://pmg.am/hy/library/annual-reports 
2  Պահման պայմանների մասով յուրաքանչյուր ՔԿՀ-ի վերաբերյալ առանձին, մանրամասն տեղեկություն հասանելի է Խմբի տարեկան 
զեկույցներում:

Սնունդ

•	 Սննդի որակի հետ կապված խնդիրներ.
•	 Տրամադրվող սննդի բազմազանության բացակայություն.
•	 Դիետիկ և հավել յալ սննդի ապահովման անհնարինություն:

Այս առումով պետք է նշել, որ դրական շարժ է գրանցվել ՔԿՀ-ներում տրամադրվող հացի 
պարագայում3: Սակայն, չնայած առանձին ՔԿՀ-ներում հացի որակի փոփոխությանը, 
այնուհադերձ, հացի թխման պայմանները մնում են խիստ մտահոգիչ և խնդրահարույց:

Արձանագրված այս և այլ խնդիրների հետ կապված, որոնք կրել են շարունակական 
բնույթ, խումբը հանդես է եկել առաջարկություններով: Վերջիններս ներկայացվել են ինչպես 
տարեկան զեկույցներում, այնպես էլ առանձին:

Այսպես, դեռևս 2018 թվականի մայիսի 29-ին Խումբը դիմել է ՀՀ ԱՆ՝ գրությամբ 
ներկայացնելով նախարարությանը ներկայացրած 2017-2018թթ. օրենսդրական 
առաջարկությունների գրությունների փաթեթ: Օրենսդրական առաջարկները վերաբերել են 
համակարգի տարբեր ոլորտներ՝ ներառելով.

•	 ՀՀ ԱՆ քրեակատարողական ծառայության կալանավորվածներին պահելու վայրերի և 
ուղղիչ հիմնարկների ներքին կանոնակարգի փոփոխությունների առաջարկներ.

•	 ՀՀ քրեակատարողական օրենսգրքի փոփոխություններ.
•	 Քրեակատարողական ծառայության ոլորտի փոփոխությունների առաջարկներ.
•	 Ծնողական իրավունքներից զրկելու կարգավորումների վերաբերյալ.
•	 Քրեակատարողական հիմնարկներ լրագրողների մուտքի թույլտվության վերաբերյալ.
•	 Ազատազրկված անձանց կողմից բժշկական քարտերին ծանոթանալու 

կարգավորումների ու սահմանափակումների վերաբերյալ և այլն:

Առանձին դեպքերում ներկայացված առաջարկների վերաբերյալ ԱՆ կողմից պահանջվել 
է ներկայացնել միջազգային փորձի ուսումնասիրություն, ինչպես նաև խնդրո առարկա 
կարգավորման վերաբերյալ վերլուծություն: Հարկ է նշել, որ Խմբի գործառույթների մեջ 
նման աշխատանքները չեն մտնում, ավելին, այն պահանջում է լրացուցիչ ռեսուրսներ: 
Հատկանշական է սակայն այն, որ առաջարկներով բարձրացված խնդիրները, ըստ էության, 
քննության առնելու փոխարեն խմբից պահանջվել են լրացուցիչ վերլուծություններ4:

Որոշ դեպքերում ներկայացված առաջարկների վերաբերյալ ԱՆ կողմից նշվել է, որ 
կքննարկվեն պլանավորված փոփոխությունների մեջ5:

Ընդհանուր առմամբ ԱՆ ներկայացված առաջարկների ի պատասխան՝ քայլերը  
գոհացնող չեն:

Խմբի կողմից առանձին առաջարկությունների փաթեթ ներկայացվել է նաև 
քրեակատարողական համակարգում առկա քրեական ենթամշակույթի խնդրի լուծման 
վերաբերյալ6: Ներկայացված առաջարկներին զուգահեռ Խումբը ԱՆ առաջարկել է նաև հարցի 
վերաբերյալ կազմակերպել քննարկում՝ ընդգրկելով նաև քրեակատարողական հիմնարկների 
ներկայացուցիչներին: Խմբի դեռևս 2018 թվականի հունիսին ներկայացված առաջարկների 
վերաբերյալ ԱՆ հետ համատեղ քննարկում իրականացվել է միայն 2019 թվականի մայիսին:

Ինչ վերաբերում է նշված առաջարկներին, ապա առանձին դրույթների վերաբերյալ 
նախարարության կողմից կրկին պահանջվել է ներկայացնել միջազգային փորձի 
ուսումնասիրություն ու վերլուծություն: Ներկայացված մնացած առաջարկների վերաբերյալ 
ԱՆ-ն թվարկել է նախարարության կողմից արդեն իսկ կատարված աշխատանքները7:

3  Լրացուցիչ անդրադարձ կկատարվի զեկույցի համապատասխան բաժնում:
4  http://pmg.am/hy/news/successful-cases/2018-11-26-11-34-56 
5   Նույն տեղում
6  http://pmg.am/hy/news/successful-cases/2018-09-03-10-45-39 
7  Նույն տեղում

2018-2038 թվականների ռազմավարության և դրա իրականացման 2018-2038 
թվականների միջոցառումների ծրագրի վերաբերյալ խմբի առաջարկները

ՀՀ արդարադատության նախարարության իրավական ակտերի նախագծերի 
հրապարակման միասնական կայքում 2017 թվականից հանրային քննարկման է դրվել 
«Հայաստանի Հանրապետության քրեակատարողական համակարգում իրավիճակի 
բարելավման նպատակով 2018-2038 թվականների ռազմավարությունը և դրա 
իրականացման 2018-2038 թվականների միջոցառումների ծրագիրը հաստատելու մասին» 
ՀՀ կառավարության որոշման նախագիծը:

Դիտորդների խումբն  առաջարկություններ է ներկայացրել  վերոնշյալ նախագծի վերա-
բերյալ, որոնցից ընդունվել է 3 առաջարկ, մասնակի՝ 8 առաջարկ, չի ընդունվել 2 առաջարկ:

Քրեակատարողական ոլորտի նոր քաղաքականությանը համահունչ՝ լրամշակելու 
նպատակով 2018թ. դեկտեմբերի 19-ին կրկին հանրային քննարկման է դրվել իրավական 
ակտերի նախագծերի հրապարակման միասնական կայքում:

Դիտորդների խումբը  դիրքորոշում է արտահայտել, որ նշված ռազմավարությամբ 
նախատեսված գործողությունների կատարման նվազագույն ժամանակահատվածը 4 տարի 
է, իսկ որոշ գործողությունների դեպքում՝ նույնիսկ 10-20 տարի: Պրակտիկայում 4 տարվա 
ընթացքում կարելի է հասնել ֆունդամենտալ փոփոխությունների:

Խումբը նշել է, որ նշված ծրագրի մշակման ժամանակ մշակողները պետք է ունենան 
անձնական պատասխանատվություն՝ թե՛ ծրագիրը հաջողությամբ իրագործելու և թե՛ այն 
ձախողելու պարագայում:

Իսկ նշված ժամկետում այդ պատասխանատվությունը բացառվում է: Ընդհանուր առմամբ 
խումբը գտնում է, որ 20 տարվա ռազմավարությունը ժամկետային նման պլանավորմամբ 
նպատակահարմար չէ և չի կարող ունենալ բարձր արդյունավետություն:

Արդարադատության նախարարությունն ընդունել է Խմբի առաջարկությունը՝  
հայտնելով, որ նախագծի վերջնական լրամշակման շրջանակներում, ի թիվս այլնի, քննարկ-
ման առարկա կդարձվի նաև քրեակատարողական համակարգում իրավիճակի բարելավ-
ման նպատակով 2018-2038 թվականների ռազմավարության և դրա իրականացման 
ծրագրի համար ավելի սեղմ ժամկետներ նախատեսելու հարցը:

2019 թվականի մարտի 29-ին խումբը հանդես է եկել ռազմավարության վերաբերյալ 
նոր առաջարկություններով՝ կապված ծրագրում տեղ գտած ուղղությունների հետ8: 
Բարձրացվել են ռազմավարական ծրագրի  հիմնական բացերը, թերություններն ու 
խնդրահարույց դրույթները: Մասնավորապես, ծրագրի ուղղությունների վերաբերյալ 
խումբը նշել է, որ ծրագրով սահմանված թիրախային ուղղությունները թերի են, և չեն 
արտահայտում այն բոլոր ոլորտները, որտեղ իրականում արձանագրվում են խնդիրներ: 
Այսպես, խումբը դիրքորոշում է արտահայտել առ այն, որ նախատեսվող ծրագրում չկա 
վերականգնողական արդարադատության տեսլականը, ընդհանուր մոտեցումներն ու 
սկզբունքները, մինչդեռ այն ռազմավարության հիմնական նպատակն է հանդիսանում:

Հաջորդիվ, արձանագրվել է, որ որևէ նշում չկա քրեական մշակույթի և հիերարխիկ 
հարաբերությունների մասին, ինչը սակայն այսօր ՔԿՀ-ներում առկա խնդիրների 
մեծամասնության պատճառն է: Նմանապես, դուրս է մնացել խոցելի խմբերի հարցը: 
Վերջիններիս հիշատակվում է միայն հաշմանդամություն ունեցող անձանց կոնտեքստում, 
մինչդեռ այդ խմբի մեջ մտնում են շատ ավելի լայն շրջանակի անձինք: Այս խմբի կողմից 
նշված մի շարք հարցերի վերաբերյալ Խումբը ներկայացրել է նաև համապատասխան 
առաջարկներ9, որոնց վերաբերյալ ԱՆ-ից որևէ դիրքորոշում չի ստացվել:

Պետք է նշել, որ Խմբի կողմից տարբեր հարթակներից և տարբեր ձևաչափերով բարձրաց-
ված խնդիրների վերաբերյալ ԱՆ փոփոխություններ կատարելու պատրաստակամությունը 
բավարար չի գնահատվում: 

2018 թվականին տեղի ունեցած փոփոխություններից հետո ոլորտի բարեփոխումների 
մտադրությունը ողջունելի է, սակայն գործնականում շոշափելի զարգացումներ չեն 
արձանագրվել: Սրա մասին է խոսում 2018-2038թթ. ռազմավարության գոյությունը՝ դեռևս 
2017 թվականին մշակված փիլիսոփայությամբ ու բովանդակությամբ:

8   http://pmg.am/hy/news/successful-cases/2018-38 
9  http://pmg.am/hy/news/successful-cases/2018-38 

ՔԿՀ-ՆԵՐԻ ՊԱՀՄԱՆ ՊԱՅՄԱՆՆԵՐԸ
ՀՀ ԱՆ ՔԿՀ-ների պահման պայմանները նախորդ տարիների պայմանների դիտարկումների 

արդյունքներից շատ չեն տարբերվում: Խումբն արձանագրել է առանձին ՔԿՀ-ներում տիրող 
ոչ բարվոք խցեր, խոհանոցային, ճաշարանային ու սանիտարահիգիենիկ պայմաններ: 
Դեռևս խիստ մտահոգության տեղիք է տալիս «Նուբարաշեն» ՔԿՀ-ն՝  ընդհանուր և խցային 
պայմաններով, ինչն անմարդկային է ազատազրկված անձանց և ՔԿՀ վարչակազմի համար: 

	Ազատազրկված անձանց թվաքանակն ըստ լրակազմի

ՀՀ ԱՆ ստացված պաշտոնական տվ յալների համաձայն՝ 2018 թվականին 
դատապարտյալների թվաքանակն ըստ լրակազմի եղել է 4111, իսկ փաստացի թվաքանակը 
01.01.2019 թվականի դրությամբ՝ 2266: Նշված թվերը ցույց են տալիս ՔԿՀ-ներում 
գտնվող անձանց թվաքանակի նվազում՝ լրակազմի համեմատության մեջ: Ինչի հիմնական 
պատճառներից մեկը 2018 թվականին «Էրեբունի-Երևան» հիմնադրման 2800-ամյակի 
և Հայաստանի առաջին Հանրապետության անկախության հռչակման 100-ամյակի 
կապակցությամբ քրեական գործերով հայտարարված համաներումն էր, որի արդյունքում 
2019 թվականի ապրիլի 30-ի դրությամբ համաներմամբ պատժի հետագա կրումից 
ազատվել է 641 անձ: Հարկ է սակայն նշել, որ, չնայած ազատազրկված անձանց թիվը 
տվ յալ ժամանակահատվածում նվազել է, սակայն առանձին խցերում արձանագրվել են 
գերբնակեցման դեպքեր, մասնավորապես՝ «Նուբարաշեն» ՔԿՀ-ում:

Առանձին ՔԿՀ-ների պարագայում դատապարտյալների փաստացի թվաքանակը և 
քանակն ըստ լրակազմի ունի հետևյալ տեսքը՝

Կախված քրեակատարողական հիմնարկի տիպի՝ դատապարտյալների թվաքանակը 
յուրաքանչյուր քրեակատարողական հիմնարկում հետևյալ պատկերն է ունեցել՝

1.1	 2018 թ. արձանագրված պայմանների ընդհանուր նկարագիր

Դիտորդների խմբի կողմից իրականացվող վերահսկողության առանցքային 
ոլորտներից է նաև ՀՀ ԱՆ ՔԿՀ-ներում ազատազրկված անձանց պահման պայմանների 
ուսումնասիրությունը:

Վերահսկողության 14 տարիների ընթացքում Դիտորդների խումբն ՀՀ ԱՆ ՔԿՀ-
ներում արձանագրել է պահման պայմանների դրական փոփոխությունների դանդաղ 
առաջխաղացում:

2018թ. Խմբի կողմից իրականացված պլանային այցելությունների ժամանակ 
ուսումնասիրվել են ՔԿՀ-ներում պահման պայմանները, մասնավորապես խցերը, 
կացարանները, սանհանգույցները: Ուշադրություն է դարձվել  խցերի մակերեսի, խցի 
բարվոքության աստիճանի, խոնավության, բնական լուսավորության աստիճանի, 
էլեկտրական լուսավորության առկայության, էլեկտրական սարքավորումների առկայության, 
դիտարկման պահին խցի ջերմաստիճանի և ջեռուցման եղանակի, անկողնային պարագաների 
առկայության, խցերում խավարասերների առկայության և այլ հանգամանքների վրա: 
	Բանտարկյալների հետ վարվեցողության նվազագույն ստանդարտ կանոններով 

սահմանվում է, որ քրեակատարողական հիմնարկների խցերը պետք է 
համապատասխանեն սանիտարահիգիենիկ պահանջներին, ընդ որում՝ 
առանձնահատուկ ուշադրության պետք է արժանանան կլիմայական պայմանները` 
մասնավորապես` նվազագույն մակերեսը, լուսավորությունը, ջեռուցումը և 
օդափոխությունը։ 

	ՀՀ ԱՆ ՔԿԾ` կալանավորվածներին պահելու վայրերի և ուղղիչ հիմնարկների 
ներքին կանոնակարգի 34-րդ կետը սահմանում է, որ կալանավորված անձի կամ 
դատապարտյալի անձնական հիգիենայի պահպանման առաջնահերթ պայման է 
հանդիսանում կալանավորվածներին պահելու վայրի կամ ուղղիչ հիմնարկի տարածքի, 
շենքերի և շինությունների, կալանավորված անձանց կամ դատապարտյալների խցերի 

կամ կացարանների, կենցաղային իրերի ու պարագաների ամենօրյա մաքրության 
ապահովումը:

	Մանդելայի կանոնների համաձայն`բոլոր խցերը պետք է համապատասխանեն 
սանիտարահիգիենիկ պահանջներին, ընդ որում՝ առանձնահատուկ ուշադրության 
պետք է արժանանան կլիմայական պայմանները` մասնավորապես` նվազագույն 
մակերեսը, լուսավորությունը, ջեռուցումը և օդափոխությունը:

Չնայած վերոնշյալ չափորոշիչներին՝ ՀՀ ԱՆ ՔԿՀ-ներում պահման պայմանները 
շարունակում են մնալ խնդրահարույց, որի լուծումը պետք է փնտրել ոչ միայն ֆինանսական 
ներդրումների և բարեկարգման աշխատանքների, այլև ազատազրկված անձանց, ՔԿՀ 
վարչակազմի և պետության կողմից ազատազրկված անձանց նկատմամբ հնարավոր 
տարբերակումները կանխելու և հավասար պայմաններ ապահովելու մեջ:

Այցելությունների ընթացքում Դիտորդների խմբի անդամները պահման պայմանների 
վերաբերյալ ունեցել են առանձնազրույցներ ինչպես ազատազրկված անձանց, այնպես 
էլ ՔԿՀ-ների վարչակազմերի և պետերի հետ` ստանալու համար ամբողջական պատկեր: 
Օրինակ` «Կոշ» ՔԿՀ-ում վարչակազմի հետ զրույցի ընթացքում վերջիններիս կողմից նշվել է, 
որ խնդիրները հիմնականում բխում են նաև  ՔԿՀ-ներում հիերարխիկ հարաբերությունների 
առկայությունից, որոնք չնայած որոշակի չափով կարգավորվել են, սակայն ժամանակ են 
պահանջում ամբողջական վերացման համար: «Կոշ» ՔԿՀ-ում գտնվում են միայն կիսաբաց 
և կիսափակ ռեժիմով պատիժը կրող անձինք։ ՔԿՀ-ն ունի 2 բնակելի հանրակացարան, 
որոնք պարբերաբար մասնակի վերանորոգվում են։ Զուգարանները գտնվում են 
հանրակացարաններից դուրս, ընդհանուր են, ոչ պատշաճ հիգիենիկ վիճակում։ Ընդհանուր 
առմամբ պահման պայմանները նույնն են ինչ նախորդ տարիներին, միակ մեծ տարբերությունը 
անձնական տարածքի ավելացումն է, քանի որ ազատազրկվածների թիվը քիչ է: ՔԿՀ-ն ունի 
տեխնիկայի նորացման և համալրման կարիք, մասնավորապես` 13 համակարգչի, 7 տպիչի 
և 2 պատճենահանման սարքի:

«Նուբարաշեն» ՔԿՀ Դիտորդների խմբի այցելության պահին դատապարտյալներն ու 
կալանավորները հիմնականում բողոքներ են ներկայացրել կապված գարշահոտության և 
ջեռուցման հետ: Գրեթե բոլոր ազատազրկվածներն իրենց սենյակները լրացուցիչ տաքացնում 
են ջեռուցման սալիկներով, որոնք ձեռք են բերել անձնական միջոցներով:

Այս առումով հարկ է հիշատակել, որ 2018 թվականի սեպտեմբերի 20-ին Մարդու 
իրավունքների եվրոպական դատարանը վճիռ հրապարակեց «Գասպարին ընդդեմ 
Հայաստանի», որտեղ ի թիվս այլ հարցերի, բարձրացվել էին նաև 2008 թվականին 
«Նուբարաշեն» ՔԿՀ պայմանները: ՄԻԵԴ-ը ընդունել է, որ տվ յալ գործով դիմումատուն 
«Նուբարաշեն» ՔԿՀ-ում գտնվելու ընթացքում ենթարկվել է անմարդկային վերաբերմունքի՝ 
պայմանավորված խցի պայմաններով: ՄԻԵԴ-ն ընդունել է, որ առանձին խցեր եղել են 
գերբնակեցված և ունեցել հակասանիտարական վիճակ, ինչը հավասարազոր է անմարդկային 
և նվաստացնող վերաբերմունքի10: 

Հատկանշական է, որ դեպքից հետո՝ 10 տարի անց, 2018 թվականին «Նուբարաշեն» ՔԿՀ 
նկուղային հարկում և առանձին խցերում առկա են դեռևս նույն խնդիրները, որոնք բազմիցս 
բարձրացվել են դիտորդների կողմից, սակայն ամբողջական և համակարգված լուծում այդ 
խնդիրների ուղղությամբ չի ձեռնարկվել: Թերևս 2019 թվականին սկսված վերանորոգման 
աշխատանքները կարող են իրավիճակի լուծում հանդիսանալ, սակայն որպես խնդրի լուծում 
պետք է դիտարկվի «Նուբարաշեն» ՔԿՀ-ն ամբողջովին շահագործումից հանելը:

«Սևան» ՔԿՀ-ում բնակելի տարածքի մատչելիության դիտարկման արդյունքում պարզ է 
դարձել, որ այն որևէ ձևով հարմարեցված չէ ֆիզիկական համշանդամություն ունեցող անձանց 
համար։ Այս դիտարկմանն ի պատասխան՝ ՔԿՀ աշխատակիցը նշել է, որ հենաշարժողական 
խնդիրներ ունեցող դատապարտյալներին տեղափոխում են «Դատապարտյալների 
հիվանդանոց», իսկ հաշմանդամություն ունեցող աշխատակից կարող են ընդունել միայն 
վարչությունում, բայց ոչ բնակելի գոտում:
10  «Գասպարին ընդդեմ Հայաստանի», Գանգատ թիվ 44769/08, 20 սեպտեմբերի 2018 թվական:

1.2	 Խցերի, պատժախցերի և կարանտինային բաժանմունքների պահման 
պայմաններ

Հաշվի առնելով Դիտորդների խմբի կողմից նախորդ տարիներին ներկայացված տարեկան 
հաշվետվությունները, սույն զեկույցում անդրադարձ կկատարվի ՀՀ ԱՆ ՔԿՀ-ներում պահման 
պայմանների հիմնական փոփոխություններին:

 «Արթիկ» ՔԿՀ-ն կառուցված է տուֆ քարի վրա: Քարն ինքնին խոնավ է և դրա հետևանքով 
ողջ ՔԿՀ հիմքը խոնավության մեջ է: «Արթիկ» ՔԿՀ վարչակազմը կարևորել է ՔԿՀ-ում, 
հատկապես խցերում, վերանորոգման անհրաժեշտությունը: «Արթիկ» ՔԿՀ պատժախցեր 
մտնելիս անմիջապես աչքի է ընկել հսկիչի փոքր, ոչ բարվոք պայմաններում գտնվող սենյակը: 
Իսկ պատժախցերում նկատվել է օդափոխության խնդիրը, որի պատճառով հնարավոր չէ 
խցի ներսում գտնվող զուգարաններն առանձնացնել: 

«Հրազդան» ՔԿՀ-ում գործում են փակ և կիսափակ ռեժիմներ։ Դիտարկվել են 
համապատասխան խցերը։ Հիմնականում խցերը գտնվում էին բարվոք վիճակում։ Կային 
տարբերություններ տարբեր դատապարտյալների խցերի միջև՝ կահույքի, վարագույրների, 
հեռուստացույցի առկայության և որակական հատկանիշների միջև: Դիտորդների 
խումբը այցելել է նաև նույնասեռական դատապարտյալների խուց և արձանագրել, որ այն 
համեմատաբար հասարակ տեսք ունի, քան մյուսներինը։

«Հրազդան» ՔԿՀ պատժախցերում ու միջանցքում արձանագրվել է խոնավ ու տհաճ հոտ, 
զուգարանները բարվոք վիճակում չեն եղել: Խումբը պարզել է, որ տաք ջուր լինում է ժամը 
10:00-ից մինչև 18:00-ն:

«Վանաձոր» ՔԿՀ-ում արձանագրվել է խնդիր ջեռուցման ապահովման կաթսայատանը` 
կապված արևային մարտկոցների աշխատանքի խափանման հետ։ Աշխատակազմը 
դժգոհություն է հայտնել ջերմամատակարարման արևային համակարգի և շարունակական 
խափանումների հետ կապված։ Նրանց պնդմամբ այն կազմակերպությունը, որը տեղադրել 
է արևային մարտկոցները լուծարվել է, այսինքն՝ պատասխանատու չէ իր աշխատանքի 
անխափանության համար, իսկ խափանումները, որոնք շատ հաճախակի են, որևէ մասնագետ 
չի կարողանում կարգավորել։ Բարձրացված խնդրի ուղղությամբ Խումբը համապատասխան 
գրություն է ուղարկել ՀՀ ԱՆ, ինչին ուղղված պատասխանից պարզվել է, որ չկա որևէ 
մասնագիտացված կազմակերպություն, որն անհրաժեշտության դեպքում կիրականացնի 
արևային մարտկոցների ընթացիկ վերանորոգման և սպասարկման աշխատանքներ11:

«Նուբարաշեն» ՔԿՀ-ում  Կարանտինային խցերը խոնավ են եղել, պատերը քանդված, 
զուգարանները հակասանիտարահիգիենիկ վիճակում։ «Նուբարաշեն» ՔԿՀ որոշ խցերում 
(օր.` 6-րդ խուց) առկա են լուսավորման (հոսանքալարերի անսարքություն, էլեկտրական 
լամպի բացակայություն) և ջեռուցման խնդիրներ: 

Որոշ խցեր վերանորոգված և կահավորված են եղել, որոնք սակայն արվել են 
դատապարտյալների ջանքերով:

«Նուբարաշեն» ՔԿՀ-ում պատիժը կրող դատապարտյալներից մեկի հետ զրույցում 
վերջինս նշեց, որ 2-րդ և  3-րդ պատժախցերի հոսանքը չի աշխատում և  պատժախցի 
պատուհանները կոտրված են: Միջանցքում գարշահոտություն է տիրում, խոնավություն, 
անմխիթար վիճակում են գտնվում կարանտինային խցերը, ինչպես նաև հացադուլավորների 
համար նախատեսված խցերը:

ՔԿՀ-ի աշխատակիցների զուգարանը նույնպես վատ վիճակում է գտնվել և տիրել է 
գարշահոտություն:

11   http://pmg.am/hy/news/successful-cases/2019-02-15-02-23-57 

Առավել մանրամասն ստորև ներկայացվում է լուսանկարներով.

«Արթիկ» ՔԿՀ

«Նուբարաշեն» ՔԿՀ

«Սևան» ՔԿՀ

«Հրազդան» ՔԿՀ

«Հրազդան» ՔԿՀ

«Նուբարաշեն» ՔԿՀ

1.3	 Լոգանքի ապահովում (սանհանգույցներ) լվացքի հնարավորություն

2018թ. ընթացքում լոգանքի ապահովման հետ կապված արձանագրվել է հետևյալ 
պատկերը.

«Երևան-Կենտրոն» ՔԿՀ-ում լոգարանին հատկացված է 1 սենյակ՝ 3 ցնցուղով և 
1 հանդերձարանով: Վարչակազմից նշել են, լողանալու հիգիենայի պարագաները 
դատապարտյալները հիմնականում իրենց հետ բերում են, սակայն անհրաժեշտության 
դեպքում ՔԿՀ-ն նույնպես տրամադրում է:

«Կոշ» ՔԿՀ-ում յուրաքանչյուր ազատազրկվածի թույլատրվում է լոգանք ընդունել 
շաբաթական մեկ անգամ: Աշխատող դատապարտյալներին թույլատրվում է լոգանք ընդունել 
շաբաթական մեկից ավելի անգամ` ըստ ցանկության: Լոգարանում առկա էր 16 ցնցուղ, տաք 
ջրի ապահովման խնդիր ՔԿՀ-ն չունի:

«Կոշ» ՔԿՀ-ի լվացքատանը վարձատրվող հիմունքներով աշխատում է ՔԿՀ դատապարտյալ: 
Յուրաքանչյուր շաբաթ ազատազրկված անձինք իրենց հագուստը և լվացքի պարագաները 
բերում են և հանձնում լվանալու: Երբ հավաքվում  է համապատասխան կիլոգրամի լվացք, 
լվանում են:

Իսկ «Հրազդան» ՔԿՀ-ում լվացքատան աշխատակիցը դրսից է: «Հրազդան» ՔԿՀ-ում 
ունեն լվացքի ամսական գրաֆիկ, հավաքում և լվանում են ըստ կիլոգրամների, 1 կիլոգրամ 
լվացքին հասնում է 40 գրամ փոշի: 

Խումբը պարզել է, որ «Հրազդան» ՔԿՀ պատժախցերում ջուր լինում է մինչ ժամը 18:00-ն, 
տաք ջուր` առավոտյան 10:00-ից երեկոյան 18:00-ն: ՔԿՀ-ում կա սանհանգույցի խնդիր, 
ամբողջ հարկից գարշահոտություն է գալիս, հսկիչի համար նույնպես անմարդկային 
պայմաններ են ապահովված:

«Վանաձոր» ՔԿՀ-ում առկա են 5 կիլոգրամանոց 4 լվացքի մեքենաներ, որից 1-ը չի 
աշխատում: Ըստ աշխատակցի՝ բավարար է։ Ազատազրկված անձինք լվացքը հիմնականում 
տալիս են լողանալու օրերին` շաբաթվա 3 օրերին։

«Դատապարտյալների հիվանդանոց» ՔԿՀ-ում Դիտորդների խումբը լվացքի համար 
համապատասխան պայմաններ չի արձանագրել:

Առավել մանրամասն ներկայացվում է լուսանկարներով.

«Հրազդան» ՔԿՀ «Նուբարաշեն» ՔԿՀ

1.4	  Սանիտարահիգիենիկ պարագաներ

ՀՀ ԱՆ ՔԿՀ-ներում սանիտարահիգիենիկ պայմաններին առնչվող խնդիրներ են 
արձանագրվել նաև 2018թ. ընթացքում:

Եվրոպայի խորհրդի Նախարարների կոմիտեի կողմից թիվ (2006)2 հանձնարարականով 
ընդունված «Եվրոպական բանտային կանոնների» 18.1-ին կանոնի համաձայն՝ 
ազատությունից զրկված անձանց պահման պայմանները (…) պետք է համապատասխանեն 
առողջության և հիգիենայի պահանջներին (…):

Այցելությունների ընթացքում Դիտորդների խումբը պարզել է հետևյալը.
«Արթիկ» ՔԿՀ-ում իրականացված դիտարկման ժամանակ պարզվել է, որ յուրաքանչյուր 

ազատազրկված անձի 1 ամսվա համար տրվում է ձեռքի օճառ 100 գրամի չափով, զուգարանի 
թուղթ 2 հատ` 1 ամսվա համար, ատամի մածուկ 50մլ` յուրաքանչյուրին 1 ամսվա համար: 
Ատամի խոզանակ 1 անգամ` 1 տարվա համար, ածելի 3 հատ` 1 ամսվա համար: Տրվում է 

«Արթիկ» ՔԿՀ

«Արթիկ» ՔԿՀ

«Աբով յան» ՔԿՀ

«Երևան-Կենտրոն» ՔԿՀ

նաև ներքնազգեստ, 3 վերնաշապիկ, 6 զույգ գուլպա՝ յուրաքանչյուրին մեկ ամսվա համար, 
ինչպես նաև 1 զույգ կիսաճտքավոր կոշիկ՝ 2 տարին մեկ անգամ, 1 զույգ կոշիկ՝ տարին 1 
անգամ:

«Արթիկ» ՔԿՀ աշխատակիցների պնդմամբ, տրված հագուստները ազատազրկված 
անձինք հիմնականում չեն վերցնում:

Դիտորդների խմբի դիտարկմամբ գլխարկները և վերնաշապիկներն անորակ էին, ոչ 
բամբակե, կրելու համար ոչ հարմար: Ձմեռային բաճկոնները բավականին տաք էին ու 
հարմարավետ: Առկա էր միայն մեկ տեսակի սրբիչ` հիգիենայի համար նախատեսված սրբիչ 
չկար:

Ազատազրկված անձինք ազատազրկվածների համար նախատեսված համազգեստ 
հիմնականում չեն հագնում: Հագնում են միայն ընդունելությունների և առավոտյան ու 
երեկոյան հաշվարկների ժամանակ:

Գրեթե նմանատիպ իրավիճակներ են արձանագրվել «Վանաձոր», «Հրազդան» և «Կոշ» 
ՔԿՀ-ներում:

Առավել մանրամասն ստորև ներկայացվում է լուսանկարներով.

«Դատապարտյալների հիվանդանոց» ՔԿՀ

«Աբով յան» ՔԿՀ

«Սևան» ՔԿՀ

«Կոշ» ՔԿՀ

1.5	 Հանգստի իրավունքի ապահովում

2018թ. ընթացքում Դիտորդների խմբի կողմից դիտարկվել են նաև ՀՀ ԱՆ ՔԿՀ-ներում 
ազատազրկված անձանց հանգստի ապահովման պայմանները։

ՀՀ քրեակատարողական օրենսգրքի 12-րդ հոդվածի 1-ին մասի 10-րդ կետի համաձայն՝ 
դատապարտյալն իրավունք ունի՝ (...) հանգստի, ներառյալ՝ բացօթյա զբոսանքի կամ 
մարմնամարզության և ութժամյա գիշերային քնի: ՀՀ կառավարության 2006 թվականի 
օգոստոսի 3-ի թիվ 1543-Ն որոշման հավելվածի 87-րդ կետի համաձայն՝ կալանավորվածներին 
պահելու վայրում կամ ուղղիչ հիմնարկում անչափահաս կալանավորված անձանց կամ 
դատապարտյալների համար նախատեսված զբոսանքի վայրերը պետք է հարմարեցված 
լինեն ֆիզիկական վարժությունների, զանազան խաղերով ու սպորտով զբաղվելու համար:

Այսպես, «Կենտրոն» ՔԿՀ տարածքում կա 6 զբոսահրապարակ, որոնք գտնվում են 
շինության տանիքում: Վերջիններս 4 պատով և ցանցապատ առաստաղով առանձնացված 
փոքր տարածքներ են (մոտավոր՝ լայնություն՝ 4 մետր, երկարություն՝ 8 մետր), որոնց միջից 
երևում է միայն երկինքը, ներսից շրջակա տարածքը չի բացվում և տեսանելիությունը խիստ 
սահմանափակ է: Ավելին, անձրևային եղանակի ժամանակ հնարավոր չէ երկար մնալ, 
քանի որ վերևի հատվածն ամբողջությամբ բաց է և միայն մի փոքր հատվածն է (մոտ մեկ 
քառակուսի մետր) ծածկով փակված: Զբոսահրապարակ տանող միջանցքում կա 2 ստատիկ 
մարմնամարզության հեծանիվ: Հսկիչի խոսքերով՝ դատապարտյալներն ակտիվ օգտվում են 
դրանցից:

«Հրազդան» ՔԿՀ-ում զբոսանքի վայրը բավականին նեղ էր, փոքր տարածքով, տեսադաշտը 
փակ էր, տեսանելի էր միայն երկինքը։ Տարածքում կար մարզասրահ և նոր կառուցված 
մատուռ։

«Վարդաշեն» ՔԿՀ մարզասրահը հագեցած էր՝ կար սեղանի թենիս, մարզասարքեր, 
բիլիարդի սրահ։ Ըստ ՔԿՀ աշխատակիցների մարզասրահից կարող են օգտվել ցանկացած 
ժամի՝ քանի որ ռեժիմային գոտու միջանցքով հնարավորություն կա ուղիղ այցելել մարզասրահ:

Եվրոպական բանտային կանոնների 27.3-րդ և 27.4-րդ կանոնները նախատեսում են, որ 
ֆիզիկական պատրաստվածության մակարդակի բարձրացմանն ուղղված համապատասխան 
միջոցառումները, մարզվելու և ժամանցի համար հնարավորությունների ապահովումը 
պետք է կազմեն ազատությունից զրկման վայրի ռեժիմի մի մասը, իսկ ազատությունից 
զրկման վայրի ղեկավարությունը պետք է նպաստի դրան՝ ապահովելով համապատասխան 
սարքերով և սարքավորումներով։

Առավել մանրամասն ստորև ներկայացվում է լուսանկարներով.

«Նուբարաշեն» ՔԿՀ

«Վանաձոր» ՔԿՀ

«Հրազդան» ՔԿՀ

«Վարդաշեն» ՔԿՀ

«Արթիկ» ՔԿՀ

«Հրազդան» ՔԿՀ «Արթիկ» ՔԿՀ



19

1.6	 Կապն արտաքին աշխարհի հետ

Հաշվետու տարում Դիտորդների խմբի կողմից ուշադրություն է դարձվել նաև ՀՀ ԱՆ 
ՔԿՀ-ներում ազատությունից զրկված անձանց պատշաճ պայմաններում և ժամանակին 
տրամադրվող տեսակցությունների և հեռախոսակապի ապահովման հետ կապված 
հարցերին:

ՀՀ քրեակատարողական օրենսգրքի 92-րդ հոդվածի 1-ին մասի համաձայն՝ ուղղիչ  
հիմնարկի վարչակազմը ստեղծում է համապատասխան պայմաններ՝ ընտանիքի 
և արտաքին աշխարհի հետդատապարտյալի կապն ապահովելու նպատակով: Այդ 
նպատակով ուղղիչ հիմնարկում ստեղծվում են կարճատև և երկարատև տեսակցությունների 
սենյակներ, կապի հնարավոր միջոցների հանգույցներ, լրատվական միջոցներից օգտվելու 
հնարավոր պայմաններ: Եվրոպական բանտային կանոնների 24.1-րդ կանոնի համաձայն՝  
ազատությունից զրկված անձանց պետք է թույլատրվի հնարավորինս հաճախ նամակի, 
հեռախոսի կամ կապի այլ միջոցներով հաղորդակցվել և տեսակցել իրենց ընտանիքի 
անդամների, այլ անձանց և կազմակերպությունների հետ:

Այսպես, «Արթիկ» ՔԿՀ-ում կարճատև տեսակցությունների սենյակը գտնվում էր 
կահավորված և բարվոք վիճակում, ջեռուցված էր։ Կային 7 երկարատև տեսակցության 
սենյակներ, որոնք գտնվում էին բարվոք վիճակում, զուգարանները ընդհանուր էին՝ 
միջանցքում։ Կար նաև մանկական սենյակ, որն ավելի շուտ նման էր հանգստի սենյակի։

«Դատապարտյալների հիվանդանոց» ՔԿՀ-ում կային 4 երկարատև տեսակցության 
սենյակներ, սակայն սենյակների միջև կային պայմանների զգալի տարբերություններ: Այցի 
պահին բոլոր սենյակներն ազատ են եղել։

«Կոշ» ՔԿՀ-ում կարճատև տեսակցության սենյակը վերանորոգված էր, կահավորված 
հարմարավետ բազմոցներով և սեղաններով։ Կային երկարատև տեսակցության 10 
սենյակներ, որոնք կահավորված էին մահճակալներով, պահարաններով և հեռուստացույցով։ 
Զուգարաններն ու լոգարաններն ընդհանուր էին, գտնվում էին միջանցքում։ Այցելության 
պահին զբաղված էր միայն մի սենյակը։ ՔԿՀ աշխատակիցները նշեցին, որ վերջին շրջանում 
ամսվա ընթացքում 7-8 ընտանիքի են տրամադրում երկարատև տեսակցության սենյակներ, 
այնինչ նախկինում այդ թիվը հասնում էր 130-ի։

Առավել մանրամասն ստորև ներկայացվում է լուսանկարներով.

«Արթիկ» ՔԿՀ «Կոշ» ՔԿՀ

«Հրազդան» ՔԿՀ

«Սևան» ՔԿՀ

«Դատապարտյալների հիվանդանոց» ՔԿՀ

«Արթիկ» ՔԿՀ

1.7	  Ազատությունից զրկված անձանց կրթության իրավունքի ապահովում

ՀՀ Սահմանադրության 38-րդ հոդվածի համաձայն՝ յուրաքանչյուր ոք ունի կրթության 
իրավունք: Ըստ «Հանրակրթության մասին» ՀՀ օրենքի 4-րդ հոդվածի 4-րդ մասի՝ հիմնական 
ընդհանուր կրթությունը պարտադիր է, բացառությամբ օրենքով նախատեսված դեպքերի: 
«Ձերբակալված և կալանավորված անձանց պահելու մասին» ՀՀ օրենքի 13-րդ հոդվածի 
համաձայն՝ կալանավորված անձը կրթություն ստանալու իրավունք ունի: Նույնաբովանդակ 
դրույթ է նախատեսված նաև ՀՀ քրեակատարողական օրենսգրքի 12-րդ հոդվածով:

Այսպես, Դիտորդների խումբը «Արթիկ» ՔԿՀ-ում դիտարկել է ՔԿՀ-ի տարածքում գործող 
ՀՀ Շիրակի մարզի «Արթիկի երեկոյան դպրոց» ՊՈԱԿ-ը։ Այցի պահին դպրոցում կար մոտ 40 
ուսանող, դասերն իրականացվում են ցերեկը, դասավանդում են ԿԳՆ-ի կողմից ուղարկված 
մասնագետները, ովքեր հիմնարկի աշխատող չեն համարվում: Ուսանողները հիմնականում 
18-ից 35 տարեկան են։ Կրթություն ստանալու հնարավորությունը ազատազրկված 
անձինք ընդհանուր  առմամբ դրական են գնահատել: «Արթիկ» ՔԿՀ-ում մշակութային 
առումով զբաղվածություն չկա, սակայն կա սպորտային խմբակ: Գործում է նաև կրոնական 
խմբակ, հոգևոր հովիվը գալիս է ամիսը մի քանի անգամ: Նշվեց, որ կան այլ կրոնական 
կազմակերպությունների ներկայացուցիչներ, սակայն նրանց համար հոգևոր հովիվներ/
ներկայացուցիչներ չկան: «Արթիկ» ՔԿՀ-ում կա բավականին հագեցած գրադարան՝  2450 
գիրք։ 

«Դատապարտյալների հիվանդանոց» ՔԿՀ-ի գրադարանն աչքի է ընկել իր մեծությամբ ու 
հագեցվածությամբ: Այն կոկիկ էր և մաքուր: Գրադարանի պատասխանատուն ցույց տվեց 
օգտվողների մատյանը, ինչից պարզ դարձավ որ ազատազրկվածներն իսկապես օգտվում են 
գրքերից:

«Երևան-Կենտրոն» ՔԿՀ գրադարանը հագեցած էր տարբեր գրքերով՝ հայերեն և ռուսերեն 
լեզուներով, ինչպես նաև ֆիլմեր (DVD սկավառակներ) դիտելու հնարավորությամբ: Ըստ 
աշխատակիցների՝ գրադարանից օգտվողների թիվը բավականին մեծ է: Գրադարանում 
էր գտնվում նաև ՔԿՀ միակ տաքսոֆոնը, որից յուրաքանչյուր ազատազրկված օգտվում է 
շաբաթը մեկ անգամ՝ առավելագույնը 15 րոպեով: Տաքսոֆոնից օգտվելու համար քարտերը 
ազատազրկվածները ձեռք են բերում հարազատների միջոցով։

Խոսելու ընթացքում հսկիչը պարտադիր մնում է գրադարանում և ազատազրկվածը ազատ 
խոսելու հնարավորություն չունի։

«Կոշ» ՔԿՀ գրադարանում կար մոտ 7300 գիրք՝ հիմնականում մասնավոր 
նվիրատվությունների արդյունքում։ Եկեղեցուն կից կար նաև հոգևոր գրադարան, որը 
նույնպես հագեցած էր։ Երկու գրադարանների համար էլ կային ընթերցասրահներ, սակայն 
խնդիր է կրթական ծրագրերի բացակայությունը։

«Հրազդան» ՔԿՀ-ն ունի հագեցած գրադարան։ Ամսական 30-ից ավելի ազատազրկված 
անձ գիրք է վերցնում, սակայն հիմնականում նույն անձինք են:

«Վանաձոր» ՔԿՀ-ում գրադարանային հատվածը նաև «սկայպի կապի» մասն է, որտեղ 
շատ խոնավ է ու ցուրտ, ընդհանրապես չի ջեռուցվում։

«Վարդաշեն» ՔԿՀ այցի ժամանակ Դիտորդների խումբը տեղեկացել է, որ վերջին 
ընթերցողը մի քանի օր առաջ է օգտվել գրադարանից, հաճախումները ակտիվ չեն։ 
Հիմնարկի աշխատակիցները բացատրել են, որ երբեմն դատապարտյալները միաժամանակ 
մի քանի գիրք են վերցնում, այդ իսկ պատճառով հաճախումները ուշ-ուշ են լինում, կամ 
գրադարանավարն ինքն է տանում գրքերը, այդ իսկ պատճառով գրանցում չի իրականացվում: 
Աշխատակիցները որպես խնդիր արձանագրեցին, որ կան բազմաթիվ գրքեր, որոնք չեն 
օգտագործվում և վերաբերում են խորհրդային շրջանին, սակայն իրենք չեն կարող դրանք 
դուրս գրել, քանի որ դուրս գրման կարգ գոյություն չունի:

 Առավել մանրամասն ստորև ներկայացվում է լուսանկարներով.

«Երևան-Կենտրոն» ՔԿՀ

«Հրազդան» ՔԿՀ

«Վարդաշեն» ՔԿՀ

«Արթիկ» ՔԿՀ

1.8	 Աշխատանք ու զբաղվածություն

ՀՀ քրեակատարողական օրենսգրքի 17-րդ հոդվածը դատապարտյալների ուղղման 
հիմնական միջոցներին է դասում աշխատանքային, կրթական, մշակութային, մարզական 
և նման այլ զբաղվածությունը: Քրեակատարողական օրենսգրքի 85-րդ հոդվածի 1-ին մասը 
սահմանում է, որ դատապարտյալը հնարավորության դեպքում ապահովվում է աշխատանքով 
կամ նրան իրավունք է վերապահվում ինքնուրույն իրեն ապահովելու աշխատանքով (...): 
«Ձերբակալված և կալանավորված անձանց պահելու մասին» ՀՀ օրենքի 13-րդ հոդվածի 2-րդ 
պարբերության 2-րդ կետի համաձայն՝ կալանավորված անձն իրավունք ունի աշխատելու:

Այսպես, «Կոշ» ՔԿՀ Դիտորդների խմբի այցելության պահին խոհանոցում աշխատում էր 
6 դատապարտյալ, որից 1-ը որպես խոհարար, մյուսները՝ ճաշարանի բանվորներ։ Ունեին 
ևս 3 թափուր հաստիքներ։ «Կոշ» ՔԿՀ-ում գործում էր վարսավիրանոց՝ լայն տարածքով, 
3 վարսավիրական հայելիներով ու կահույքով։ Վարսահարդարը ՔԿՀ դատապարտյալ էր, 
ստանում էր աշխատավարձ 55.000 ՀՀ դրամի չափով։ ՔԿՀ աշխատակցի խոսքերով, ՔԿՀ-
ում կա 7 նույնասեռական անձ, ովքեր ընդգրկված են վճարովի աշխատանքների՝ կատարում 
են տարածքի մաքրման աշխատանքներ։ 

«Վանաձոր» ՔԿՀ այցի ժամանակ պարզվել է, որ «Աջակցություն 
դատապարտյալին»  հիմնադրամի շնորհիվ ներդրվել է փեթակների արտադրության 
գործընթաց և 3 դատապարտյալ աշխատում է այդ ուղղությամբ։ 

ՔԿՀ-ներում առկա զբաղվածության հնարավորությունները սակայն բավարար չեն 
գնահատվում:

Առավել մանրամասն ստորև ներկայացվում է լուսանկարներով.

«Արթիկ» ՔԿՀ «Սևան» ՔԿՀ

1.9	 Բժշկական սպասարկման բաժիններ

Դիտորդների խումբը 2018թ. դիտարկել է նաև Քրեակատարողական հիմնարկների 
բժշկական սպասարկման բաժինները։ Արդյունքում արձանագրվել է, որ դրանք համալրվել 
են որոշ նոր բժշկական սարքավորումներով և գործիքներով: Սակայն դրանցից շատերը 
չեն շահագործվում՝ համապատասխան մասնագետներ չլինելու կամ համապատասխան 
աշխատանքային պայմանների բացակայության պատճառով:

Աշխատանքային պայմանների մասով Դիտորդների խումբը «Երևան-Կենտրոն» 
ՔԿՀ-ում արձանագրել է դրական փոփոխություններ: Մասնավորապես, ԵԽ ծրագրային 
աջակցությամբ տեղադրվել է նոր  բժշկական  թախտ (медицинский топчан), ինչը ՔԿՀ-ն 
երկար ժամանակ Վարչությունից պահանջել է, սակայն այդպես էլ չի ստացել: Ստացել են 
նաև ատամնաբուժական համապատասխան աթոռ ու ռենտգեն ապարատ: Խնդիր է սակայն 
բուժմասի տարածքի փոքրությունը, որտեղ համապատասխան տեխնիկան դժվարությամբ 
է տեղավորվում: Բացի այդ, ռենտգեն սարքավորման համար չկա առանձնացված տարածք։

Որպես խնդիր արձանագրվել է նաև աշխատողների թվի պակասը, կա ընդամենը 
2 բուժաշխատակից, որոնք աշխատում են նույնիսկ շաբաթ և կիրակի օրերին: Բացի 
այդ, վերջիններս չունեն ատամնաբույժի հաստիք և նրան կանչում են ըստ պահանջի՝ 
դրսից։ Դիտորդների կողմից դիտարկվել են նաև առկա դեղամիջոցները, նկատելի է եղել 
հագեցվածություն:

«Արթիկ» ՔԿՀ-ում բժշկական սպասարկման բաժնում նկատվել են մեծ թվով նոր ստացված 
դեղեր, որոնք դեռևս դասավորված չեն եղել:

«Կոշ» ՔԿՀ բժշկական սպասարկման բաժինը բաղկացած էր մի քանի սենյակներից, 
որոնք ծառայում են որպես ատամնաբուժարան, թեթև վիրահատությունների կատարման 
և զննումների սենյակ։ Ատամնաբուժարանը հագեցած էր նոր սարքավորումներով։ 
Վերանորոգված էր, սակայն կրկին խոնավացել էր մի պատը։ Բժշկի խոսքերով չկան 
սոնոգրաֆիայիև ռենտգեն ապարատներ:

«Դատապարտյալների հիվանդանոց» ՔԿՀ-ում առկա 2 վիրահատարանների և 
ատամնաբուժարանի պայմանները գնահատվել են բավարար, սակայն կա սարքավորումների 
համալրման խնդիր (օր.` ատամնաբուժական ռենտգեն սարք):

«Հրազդան» ՔԿՀ-ում Դիտորդների խմբի այցելության պահին հիվանդասենյակները 
գտնվում էին վերանորոգման փուլում։ Ատամնաբուժարանը հագեցած էր անհրաժեշտ 
սարքավորումներով։

«Վանաձոր» ՔԿՀ-ում դեղագործի պնդմամբ, նրան  անհրաժեշտ է համակարգիչ, 
քանի որ դեղերը մուտքագրելու, ամենօրյա գրագրությունը մուտքագրելու համար նա 
անընդհատ օգտվում է այլ բաժինների համակարգչից։ Ստացել են նոր սարքավորումներ, 
ատամնաբուժական, ախտահանման և այլն։ Որպես խնդիր նշվեց այն, որ նոր սարքավորումներ 
ստացել են, սակայն չեն կարողանում գործածել, քանի որ եռաֆազ հոսանք չունեն:

«Վարդաշեն» ՔԿՀ-ում բժշկական սպասարկման բաժինը համալրվել է նոր 
սարքավորումներով: Դեղորայքի հետ կապված խնդիրներ չեն եղել, սակայն շաքարային 
դիաբետիկների համար ստրիպները բավարար չեն եղել։ Բժշկի խոսքով, ցանկալի կլինի ձեռք 
բերել նաև թվային լաբորատոր անալիզատոր՝ տեղում որոշ անալիզներ վերցնելու համար:

«Նուբարաշեն» ՔԿՀ բուժմասում այցելության պահին գտնվել է 16 ազատազրկված անձ։ 
Ըստ բժշկի տրամադրած տեղեկատվության՝ քրեակատարողական հիմնարկում ընդհանուր 
թվով պահվում են 70-ից 90 հոգեկան առողջության խնդիր ունեցող անձինք։ Այցի ժամանակ 
պարզեցինք, որ ԴՀ-ի ռենտգենի սարքը դեռևս չի աշխատում, այս մասին դեռևս ամռանն 
էին ահազանգել դատապարտյալները։ Դիտորդների խմբի այցելության պահին կոյուղու 
խողովակների վերանորոգում էր իրականացվում, և առաջին հարկում/նկուղային հարկում 
գարշահոտ էր տարածված, կոյուղաջրերը լցվել էին միջանցք: «Նուբարաշեն» ՔԿՀ-ում 
անմարդկային պայմաններ են ոչ միայն դատապարտյալների, այլև աշխատակիցների համար: 
«Սևան» ՔԿՀ պետի խոսքով՝ դատապարտյալների մոտ կեսը դրսի, այսինքն՝ քաղաքացիա-
կան  հիվանդանոցների  բժշկական  ծառայություններից  է  օգտվում։ 

Առավել մանրամասն ստորև ներկայացվում է լուսանկարներով.

«Կոշ» ՔԿՀ

«Արթիկ» ՔԿՀ

«Դատապարտյալների հիվանդանոց» ՔԿՀ

«Հրազդան» ՔԿՀ

«Երևան-Կենտրոն» ՔԿՀ

«Հրազդան» ՔԿՀ

ԱՌՈՂՋԱՊԱՀՈՒԹՅՈՒՆ ԵՎ ԲՈՒԺՍՊԱՍԱՐԿՄԱՆ 
ՀԱՍԱՆԵԼԻՈՒԹՅՈՒՆ

2018 թվականին բուժսպասարկման ոլորտի բարեփոխումների և բարձրացված 
խնդիրների լուծման առնչությամբ ՀՀ ԱՆ կողմից ձեռնարկված քայլերը բավարար 
արդյունավետ չեն եղել, դեռևս առկա են մի շարք խնդիրներ, որոնք կարիք ունեն հրատապ 
լուծման: Մասնավորապես, քրեակատարողական հիմնարկները պետք է ապահովել 
համապատասխան սարքավորումներով ու դեղորայքով, որպեսզի արձանագրված 
ցանկացած առողջական խնդիր պատշաճ և որակյալ լուծում ստանա, քանի դեռ անձը 
գտնվում է անազատության մեջ: Նմանապես, առանձնակի կարևորություն ունի ՔԿՀ-ներում 
բժշկական հաստիքների համալրումն ու բուժաշխատողների սոցիալական պայմանների 
բարելավումը, ինչը դրական կանդրադառնա նաև ազատազրկվածների բուժսպասարկման 
իրավունքի ապահովման վրա: Հրատապ է նաև ՀՀ Կառավարության 2006 թվականի N 825-
Ն որոշմամբ սահմանված պատիժը կրելուն խոչընդոտող ծանր հիվանդությունների հիմքով 
պատժից ազատման ինստիտուտի արդյունավետ գործարկումը:

2018 թվականի ընթացքում Խումբը  բազմաթիվ ահազանգեր է ստացել ազատությունից 
զրկված անձանց կողմից՝ կապված վերջիններիս առողջական վիճակի ու ՔԿՀ-ներում 
տրվող բուժսպասարկման հետ: Ստացված ահազանգերի և կատարված այցելությունների 
արդյունքում Խմբի կողմից թվով 43 գրություն է ներկայացվել արդարադատության 
նախարարություն՝ բարձրացնելով ազատությունից զրկված անձանց բուժսպասարկման 
հետ կապված խնդիրները12:

Քննարկվող ոլորտի խնդիրները բացահայտվել են նաև Խմբի անդամների կողմից ընթացիկ 
և պլանային այցերի արդյունքում:

Հարկ է նշել, որ դեռևս 2017 թվականին նախագծված «Քրեակատաորղական բժշկության 
կենտրոն» ՊՈԱԿ-ը 2018 թվականին այդպես էլ գործունեություն չի իրականացրել: Վերջինիս 
գործունեության սկիզբը 2018թ. պարբերաբար հետաձգվել է, հաշվետվության ներկայացման 
պահին՝ 2019 թվականի մայիսին այն դեռևս գտնվում էր քննարկումների փուլում: ՊՈԱԿ-ի 
ստեղծման և գործունեության նպատակն ազատազրկված անձանց պատշաճ բժշկական 
օգնություն և սպասարկում տրամադրելն է: Սակայն դիտորդները տարբեր ՔԿՀ-ներ այցերի 
ընթացքում հիմնարկների բուժաշխատողներից լսել են բողոքներ՝ կապված ՊՈԱԿ-ի 
գործունեության արդյունավետության, ենթակայության, ՔԿՀ բժշկական անձնակազմերի 
կարգավիճակի ու սոցիալական ապահովության երաշխիքների հետ:

Խմբի կողմից վեր հանված՝ բուժսպասարկման հետ կապված խնդիրներն ունեն հետևյալ 
պատկերը:
	ՔԿՀ-ներ, որոնց հետ առավելագույնս կապված են եղել բուժսպասարկման խնդիրները
Հաշվետու տարվա ընթացքում առավել շատ ահազանգեր, ինչպես ուղղակիորեն 

ազատազրկված անձանցից, այնպես էլ նրանց հարազատներից, ստացել է հետևյալ 
քրեակատարողական հիմնարկներից և գրություններում բարձրացված հարցերը 
նույնպես վերաբերել են հետևյալ ՔԿՀ-ներին՝

•	 «Նուբարաշեն» ՔԿՀ
•	 «Արմավիր» ՔԿՀ
•	 «Դատապարտյալների հիվանդանոց» ՔԿՀ
•	 «Աբով յան» ՔԿՀ
•	 «Երևան-Կենտրոն» ՔԿՀ
•	 «Սևան» ՔԿՀ
11 և 10 ահազանգ ստացվել է համապատասխանաբար «Նուբարաշեն» և «Արմավիր» 

քրեակատարողական հիմնարկներից, 6՝ «Դատապարտյալների հիվանդանոցից», 4՝ 
«Աբով յանից»:  Մնացած ահազանգերը և ներկայացված  գրությունները վերաբերել են ՀՀ ԱՆ 
այլ ՔԿՀ-ներին:

12  Սույն հաշվետվությունը պատրաստվել է ՀՀ ԱՆ ներկայացված գրությունների և ստացված պատասխանների հիման վրա:

	Արձանագրված խնդիրների տեսակները
Նշված ժամանակաշրջանում Խմբի կողմից կատարված այցերի արդյունքում 

բարձրաձայնված և ՀՀ ԱՆ ներկայացված գրությունները վերաբերել են հիմնականում 
հետևյալ խնդիրներին՝

	Ծանր հիվանդության հիմքով պատժից ազատման ինստիտուտի ոչ արդյունավետ 
գործունեություն.

	Հաճախակի հանդիպող հիվանդության տեսակներ, որոնց դեպքում անհրաժեշտ է եղել 
հետազոտություններ և ստուգումներ իրականացնել.

	Ինքնավնասումներ.
	Ազատությունից զրկված անձի վերաբերյալ բժշկական թղթերի պատճենների 

չտրամադրում ՔԿՀ կողմից.
	Հաշմանդամության կարգի տրամադրում.
	Հացադուլով պայմանավորված օրգանիզմի հյուծում:

Ծանր հիվանդության հիմքով պատժից ազատման ինստիտուտի ոչ 
արդյունավետ գործունեություն

2018 թվականի ընթացքում ՀՀ արդարադատության նախարարության 
քրեակատարողական ծառայության բժշկական աշխատանքային հանձնաժողովի կողմից 
պատժի հետագա կրմանը խոչընդոտող հիվանդությունների վերաբերյալ ուսումնասիրվել է 
52 գործ, որոնցից 31-ը չի համապատասխանել ՀՀ կառավարության 26.05.2006թ. թիվ 825-
Ն որոշման հավելված 2-ում ընդգրկված հիվանդությունների ցանկին, իսկ 18-ը ներկայացվել 
է Միջգերատեսչական բժշկական հանձնաժողովին: Վերջինիս կողմից ուսումնասիրվել է 18 
գործ: 15-ի վերաբերյալ կայացվել է դրական որոշում, 3-ի դեպքում՝ միջնորդությունը մերժվել 
է: Նշված 15 միջնորդությունները ներկայացվել է դատարան, որից 14-ը բավարարվել է13:

Չնայած բավարարված դիմումներին, այնուհանդերձ, մեծ թիվ են կազմել պատժի հետագա 
կրմանը խոչընդոտող հիվանդությունների հետ կապված բողոքները: Մասնավորապես,  ծանր 
հիվանդության հիմքով պատժի հետագա կրումից ազատման հետ կապված՝ ազատազրկված 
անձանցից ստացված բողոքները հիմնականում կապված են եղել  իրականացված 
հետազոտությունների ու տրված եզրակացությունների մեղմացված լինելու հետ, ինչպես նաև 
շեշտել են այն հանգամանքը, որ արձանագրված արդյունքները չեն արտացոլում առողջության 
իրական խնդիրները, ինչով պայմանավորված՝ վերջիններս պատժից չեն ազատվել: 

ՀՀ ԱՆ կողմից նման հարցերի վերաբերյալ տրվել են սպառիչ պատասխաններ՝ հղում 
կատարելով ՀՀ Կառավարության 26.05.2006թ. թիվ 825-Ն որոշման հավելված 2-ում 
ընդգրկված պատժի կրմանը խոչընդոտող ծանր հիվանդությունների ցանկին: 

Արձանագրված խնդիրները կապված են եղել նաև նրա հետ, որ ազատազրկված անձանց 
կողմից բարձրացված հիվանդության տեսակները հաճախ չեն համապատասխանում 
վերը նշված թիվ 825-Ն որոշմամբ սահմանված հիվանդությունների ցանկին: Ինչի 
արդյունքում առողջության հետ կապված խնդիր ունեցող անձինք շարունակել են մնալ 
անազատության մեջ: Նման դեպքերից է, օրինակ՝ իշեմիկ ինսուլտ ձախ միջին ուղեղային 
զարկերակի կեղև-ենթակեղևային ճյուղերի ավազանում հիվանդությունը, աթերոսկլերոզը, 
զարկերակային հիպերտենզիան, հեմիպլեգիան, զարկերակային հիպերտենզիայի երկրորդ 
և երրորդ աստիճանները և այլն, որոնք չեն համապատասխանում կառավարության կողմից 
հաստատված պատժի կրմանը խոչընդոտող ծանր հիվանդությունների ցանկին:

Խումբը մշտապես՝ ինչպես տարեկան հաշվետվություններում, այնպես էլ առանձին 
գործերով նշել է, որ ծանր հիվանդության հիմքով պատժի հետագա կրումից ազատման 
հնարավորությունը հանդիսանում է մարդասիրության դրսևորում, միևնույն ժամանակ այն 
տեսականորեն և պրակտիկայում արդյունավետ գործելու ճկուն մեխանիզմ պետք է ունենա: 
Հիվանդությունների ցանկը, որը նախատեսվել է պատասխանատու մարմինների կողմից, 
հաճախ չի համապատասխանում այն բոլոր հիվանդություններին, որոնք հայտնաբերվում են 
ազատազրկված անձանց մոտ և պատժի հետագա կրումը իրապես դարձնում անհնար:

13 ՀՀ ԱՆ տրամադրած պաշտոնական տվ յալներ, գրություն 18-98:

Սա խնդիր է ոչ միայն ազատազրկված անձի համար, այլ նաև քրեակատարողական 
հիմնարկների վարչակազմի՝ մասնավորապես բուժանձնակազմի համար: Քանզի ներկայիս 
ՔԿՀ-ների նյութատեխնիկական պայմաններն ու համապատասխան մարդկային ռեսուրսներով 
ապահովվածությունը բավարար չեն ծանր հիվանդությամբ տառապող դատապարտյալներին 
անհրաժեշտ խնամքով ապահովելու համար: Ինչի պայմաններում, պատժից ազատման 
այս համակարգը ոչ միայն չի ծառայում ազատությունից զրկված, հիվանդություն ունեցող 
անձանց իրավունքների պաշտպանությանը, այլ նաև լրացուցիչ խնդիրներ է ստեղծում ՔԿՀ 
ադմինիստրացիայի համար՝ ավելի բարդացնելով իրավասությունների ու գործառույթների 
պրակտիկ իրագործումը:

Հաճախակի հանդիպող հիվանդության տեսակներ, որոնց դեպքում 
անհրաժեշտ է եղել հետազոտություններ և ստուգումներ իրականացնել

Այս խնդրի ներքո Խումբը հանդիպել է հիմնականում անձանց, որոնք ունեցել են 
խնդիրներ՝ կապված զարկերակային ճնշման հետ, հիպերտոնիա, տարել են սրտամկանի 
ինֆարկտ, ունեցել են ՄԻԱՎ/ՁԻԱՀ, հեպատիտ Ց և որոնց դեպքում անհրաժեշտ է եղել 
հետազոտություններ և ստուգումներ իրականացնել:

Այսպես, արձանագրվել է դեպք, երբ ազատությունից զրկված անձի մոտ հայտնաբերվել է 
զարկերակային ճնշման խնդիր, հիպերտոնիա և ուժեղ գլխացավեր, իսկ «Դատապարտյալների 
հիվանդանոց» ՔԿՀ-ում համապատասխան սարքավորումներ չեն եղել, որպեսզի 
իրականացվեն անհրաժեշտ հետազոտությունները: Խումբը խնդրի կապակցությամբ 
առաջարկել է քննարկել և քայլեր ձեռնարկել ազատազրկված գլխի հետազոտությունների 
անցկացման համար (Խմբի գրություն N 18-03): Խնդրի կապակցությամբ ՀՀ ԱՆ-ից տեղեկացրել 
են, որ կատարվել են անհրաժեշտ հետազոտություններ և տրվել է խորհրդատվություն, ինչի 
արդյունքում նշանակվել է նաև համապատասխան բուժում: Զննության ու խորհրդատվության 
արդյունքում լրացուցիչ հետազոտությունների անհրաժեշտություն չի առաջացել:

Նշված ժամանակահատվածում արձանագրվել է սրտամկանի ինֆարկտի 5 դեպք, 
որոնց կապակցությամբ անհրաժեշտ է եղել թանկարժեք վիրահատություն կատարել և 
ազատությունից զրկված անձինք նման միջոցներ չեն տնօրինել:

Նշված բոլոր դեպքերում դիտորդների Խումբն առաջարկել է կազմակերպել պետության 
հսկողության ներքո գտնվող անձի վիրահատությունը, հակառակ դեպքում՝ ազատել պատժի 
կրումից կամ հետաձգել պատժի կրումը:

Որպես համակարգային խնդիր, Խումբն արձանագրել է, որ առկա են հիվանդություններ, 
որոնց բուժումը պահանջում է մեծ գումարներ և պետպատվերի շրջանակներում չի 
սպասարկվում՝ ստեղծելով սպառնալիք անձի կյանքի համար: Միևնույն ժամանակ, այդ 
հիվանդությունները ներառված չեն ՀՀ Կառավարության կողմից սահմանված ծանր 
հիվանդությունների ցանկում: Խմբի դիրքորոշումը հետևյալն է՝ եթե առկա է ծանր 
հիվանդություն, սակայն անձին համապատասխան բուժում չի տրամադրվում պետության 
կողմից այն թանկարժեք լինելու պատճառով և որը վտանգ է սպառնում անձի կյանքի 
համար, ապա այդ անձը պետք է ազատ արձակվի: Առաջարկվել է նաև մշակել նախագիծ, 
որը որպես պատժից ազատման հիմք կնախատեսի այն հիվանդությունների ցանկը, որոնք 
չեն սպասարկվում պետպատվերի շրջանակներում, սակայն վտանգ են ներկայացնում անձի 
կյանքի համար:

ՀՀ ԱՆ-ից տեղեկացրել են, որ հունիսի 1-ից ուժի մեջ է մտել ՀՀ առողջապահության 
նախարարի 2017թ ապրիլի 20-ի «ՀՀ առողջապահության նախարարի 2013թ. սեպտեմբերի 
28-ի թիվ 57-Ն հրամանում փոփոխություններ կատարելու մասին» թիվ 18-Ն հրամանը, որի 
համաձայն ուժը կորցրած է ճանաչվել սրտի վիրահատական ծառայությունների պետության 
մասնակցության մասով փոխհատուցման վերաբերյալ դրույթը: Տեղեկացրել են նաև, որ ՀՀ ԱՆ 
քրեակատարողական վարչությունը չունի որևէ իրավական հիմք անձին պատժի հետագա 
կրումից ազատելու համար:

Հաշվի առնելով այն հանգամանքը, որ նման հիվանդություններն ու բուժումը ընկնում են 
նորագույն և թանկարժեք տեխնոլոգիաների կիրառմամբ մատուցվող ծառայությունների 

ցանկում՝ պետության կողմի ֆինանսական միջոցների անբավարար լինելու հիմնավորմամբ 
հաճախ նման վիրահատությունները մերժվել են: 

Պետք է նաև նշել, որ արձանագրվել է դեպք, երբ Խմբի բարձրացրած խնդրի հիման վրա 
ՀՀ ԱՆ-ն դիմել է ՀՀ առողջապահության նախարարություն, հայտնելով, որ դատապարտյալին 
նշված բժշկական միջամտություն չցուցաբերելը կարող է հանգեցնել անդառնալի 
հետևանքների, խնդրելով դիտարկել համապատասխան վիրահատական միջամտությունը 
անվճար կատարելու հնարավորության հարցը: ՀՀ առողջապահության նախարարությունից 
պատասխան գրությամբ տեղեկացրել են, որ ազատազրկված անձի սրտի վիրահատության 
համար սահմանված ընդհանուր արժեքից պետության կողմից կփոխհատուցվի 365.000 ՀՀ 
դրամ (գրություն N 18-38):

2018 թվականին կատարած աշխատանքների արդյունքում Խմբի կողմից արձանագրվել 
է ՄԻԱՎ/ՁԻԱՀ-ի հեպատիտ Ց-ով պայմանավորված խնդրահարույց 3 դեպք: Նման 
իրավիճակներում խմբի կողմից բարձրացված մտահոգությունը կապված է եղել առանձին 
քրեակատարողական հիմնարկներում ազատազրկված անձանց անհրաժեշտ խնամքը 
կազմակերպելու հետ: Խնամքի բավարար միջոցներ չլինելու դեպքում խումբը որպես 
առաջարկ ներկայացրել է ՀՀ ԱՆ «Դատապարտյալների հիվանդանոց» տեղափոխությունը:

Պետք է նշել, որ այն դեպքերում, երբ դատապարտյալի մոտ ստացիոնար բուժման կարիք 
չի արձանագրվել, ապա խնամքը շարունակվել է «Դատապարտյալների հիվանդանոց»-
ից դուրս՝ այլ քրեակատարողական հիմնարկում, ամբուլատոր պայմաններում (գրություն  
N 18-23):

ՀՀ ԱՆ ներկայացրած պաշտոնական տվ յալների համաձայն 2018 թվականի ընթացքում 
ՀՀ արդարադատության նախարարության քրեակատարողական հիմնարկներում 
պահվել են 26 ՄԻԱՎ/ՁԻԱՀ-ով հիվանդ անձինք, որոնցից 3-ը համաներմամբ ազատվել 
են պատժի հետագա կրումից: Միայն 14 անձ պահվել է ՀՀ ԱՆ «Դատապարտյալների 
հիվանդանոց» քրեակատարողական հիմնարկում, 3 անձ՝ «Նուբարաշեն» ՔԿՀ-ում. 1 
անձ՝ «Հրազդան» ՔԿՀ-ում, 2 անձ՝ «Արթիկ» և 3 անձ՝ «Արմավիր» ՔԿՀ-ներում: Ըստ ԱՆ 
տրամադրած տեղեկությունների՝ այդ անձինք գտնվել են բժշկական հսկողության տակ՝ 
ինչպես քրեակատարողական հիմնարկների բժշկական անձնակազմի, այնպես էլ ՁԻԱՀ-ի 
կանխարգելման Հանրապետական կենտրոնի բժիշկների կողմից: 23 հիվանդներից 21-ը 
ստացել են հակառետրովիրուսային բուժում14:

Ինքնավնասումներ

Խումբը քննարկվող ժամանակահատվածի համար արձանագրել է ինքնավնասումների 
հետևյալ դրսևորումները՝ մեխ և ասեղ կուլ տալ, ձեռքերի երակները կտրել, թուք ներարկել 
մարմնի տարբեր մասեր:

Խմբի կողմից արձանագրված դեպքերից մեկով ազատազրկված անձի կողմից կատարվել 
է ինքնավնասում, մասնավորապես մեխ է կուլ տվել, այնուհետ՝ ասեղ, հետո կտրել երակները, 
այն բանից հետո, երբ վերջինիս տեղափոխել են «Արմավիր» ՔԿՀ: Պատճառը եղել է այն, որ անձն 
այնտեղ ունեցել է թշնամանք, ուստի նման կերպ բողոքել է «Արմավիր» ՔԿՀ տեղափոխվելու 
դեմ: Նույն անձի կողմից արձանագրվել է ինքնավնասման երկու դեպք: Խումբը տեղեկացել 
է նաև, որ ձեռքերի երակները կտրելու ժամանակ անձը որևէ բուժօգնություն չի ստացել: 
Նշված հարցերը բարձրացվել են ՀՀ ԱՆ առջև, ինչին ի պատասխան՝ Խումբը տեղեկացել է, որ 
ինքնավնասման երկու դեպքում էլ անձը ստացել է անհրաժեշտ բժշկական օգնություն: Ավելին, 
վերջինս հաշվառման է վերցվել որպես ինքնավնասման հակում ունեցող անձ (գրություն N 
18-06):

Մեկ այլ դեպքում ինքնավնասումներ կատարվել են «Նուբարաշեն» ՔԿՀ-ում՝ խոցելի խմբի 
ներկայացուցիչների կողմից: Վերջիններս թուք են ներարկել մարմնի մեջ՝ բողոքելով ՔԿՀ 
աշխատակցի կողմից իրենց նույնասեռական լինելու հանգամանքը իրենց մոտ տեսակցության 
եկած անձանց տեղեկացնելու դեմ: Դեպքի առնչությամբ ՀՀ ԱՆ-ից տեղեկացրել են, որ նշված 
անձանց նկատմամբ ոչ իրավաչափ վարքագիծ դրսևորելու վերաբերյալ տեղեկություններ 

14 ՀՀ ԱՆ կողմից տրամադրված պաշտոնական տվ յալներ, գրություն 18-98:

չեն հայտնաբերվել: Ինչ վերաբերում է ազատազրկված անձանց առողջական վիճակին, 
ապա համապատասխան բժշկական օգնություն ցուցաբերելու նպատակով վերջիններիս 
տեղափոխել են ՀՀ ԱՆ «Դատապարտյալների հիվանդանոց» ՔԿՀ (գրություն N 18-34):

Նշված և նմանատիպ դեպքերը, թույլ են տալիս արձանագրել, որ քրեակատարողական 
հիմնարկներում հոգեբանական և սոցիալական ծառայությունները դեռևս բավարար 
արդյունավետությամբ չեն գործում: Առաջին անգամ կոնկրետ հիմնարկ մուտք գործող 
անձը պետք է բավարար հոգեբանական աջակցություն և խորհրդատվություն ստանա 
հոգեբանների կողմից, հնարավորություն ունենա հայտնել իրեն անհանգստացնող խնդիրներն 
ու հարցերը, մասնավորապես, ինչ-ինչ պատճառներով որոշակի անձանց հետ թշնամություն 
ունենալու հանգամանքը: Նմանապես, հոգեբանական օգնության անհրաժեշտություն ունեն 
հատկապես խոցելի խմբի ներկայացուցիչները, որոնց պիտակավորումը կամ նրանց հանդեպ 
վերաբերմունքի այլ դրսևորումները կարող են հանգեցնել ոչ միայն ինքնավնասումների, այլև 
այլ անդառնալի հետևանքների:

Ազատությունից զրկված անձի վերաբերյալ բժշկական թղթերի 
հասանելիություն ՔԿՀ-ներում

Դիտորդների կողմից ՔԿՀ-ներ այցերի ընթացքում արձանագրվել են դեպքեր, երբ 
քրեակատարողական հիմնարկների ներկայացուցիչները դատապարտյալներին և 
կալանավորված անձանց կամ նրանց մատնացույց արված անձանց չեն թույլատրել 
ծանոթանալ բժշկական քարտին և փաստաթղթերին, այլ միայն տրամադրել են քաղվածք՝ 
հիմնվելով ՀՀ կառավարության 2006 թվականի 825-Ն հրամանի վրա: Ինչի համաձայն՝ 
հիվանդության պատմագրում պարունակվող տեղեկություններին ծանոթանալու 
նպատակով կալանավորված անձին կամ դատապարտյալին, ինչպես նաև նրանց գրավոր 
համաձայնությամբ մատնացույց արված անձանց տրվում է հիվանդության պատմագրից 
քաղվածք՝ կալանավորված անձի կամ դատապարտյալի առողջական վիճակի մասին:

Խումբը մշտապես եղել է այն կարծիքին, որ յուրաքանչյուր ազատազրկված անձի 
պահանջի դեպքում քրեակատարողական հիմնարկի վարչակազմը պետք է ապահովի 
վերջինիս հասանելիությունը իր բժշկական քարտին, ինչը բխում է նաև Նելսոն Մանդելայի 
կանոններից: Մասնավորապես, 26-րդ կանոնի 1-ին կետի համաձայն՝ բժշկա-սանիտարական 
ծառայությունը պետք է վարի ճշգրիտ թարմացված և կոնֆիդենցիալ անհատական բժշկական 
քարտեր բոլոր կալանավորվածների վերաբերյալ, և բոլոր կալանավորվածների պահանջի 
դեպքում պետք է ապահովի հասանելիությունը նրանց բժշկական քարտերին: 

Հիմք ընդունելով այս մոտեցումը՝ Խումբը առաջարկել է փոփոխության ենթարկել վերը 
նշված 825-Ն հրամանի համապատասխան դրույթները, դրանք համապատասխանեցնել 
Նելսոն Մանդելայի կանոններին և ազատազրկված անձանց հասանելիություն տալ իրենց 
վերաբերյալ բժշկական թղթերին (գրություն N 18-29):

ՀՀ ԱՆ դիրքորոշման համաձայն, սակայն, ներպետական կարգավորումները և 
մասնավորապես 825-Ն որոշման դրույթները համապատասխանում են միջազգային 
չափանիշներին: Մասնավորապես, ինչպես տեղեկացրել են ՀՀ ԱՆ-ից՝ Նելսոն Մանդելայի 
կանոններով սահմանված վերոնշյալ դրույթն իր արտացոլումն է գտել 825-Ն որոշման 51-րդ 
կետում, որի համաձայն՝ «Բժշկական քարտը համարվում է բժշկական գաղտնիք պարունակող 
փաստաթուղթ և կալանավորված անձին կամ դատապարտյալին առձեռն չի տրվում: Բժշկական 
քարտերը պահվում են բժշկական սպասարկման բաժնում կամ բաժանմունքում կամ խմբում 
՝ չհրկիզվող պահարանում, որոնց հաշվառման և պահպանման համար պատասխանատու 
է հիմնարկի բժշկական սպասարկման բաժնի կամ բաժանմունքի կամ խմբի ղեկավարը 
կամ նրան փոխարինող անձը: Բժշկական քարտում պարունակվող տեղեկություններին 
ծանոթանալու նպատակով կալանավորված անձին կամ դատապարտյալին, ինչպես նաև 
նրանց գրավոր համաձայնությամբ մատնացույց արված անձանց տրվում են բժշկական 
քարտից քաղվածք կալանավորված անձի կամ դատապարտյալի առողջական վիճակի 
մասին»:



31

ՀՀ ԱՆ-ն գտել է, որ տվ յալ նորմով ապահովված իրավունքի իրացման առումով 
էական չէ, թե բանտարկյալը կամ նրա կողմից լիազորված անձը կալանավորված անձի 
կամ դատապարտյալի առողջական վիճակի մասին բժշկական քարտում զետեղված 
տեղեկատվությանը ծանոթանում է անմիջականորեն բժշկական քարտից, թե դրանից 
կատարված քաղվածքից:

Հաշմանդամություն և հաշմանդամության կարգի տրամադրում
Խումբը բազմիցս հանդիպել է իրավիճակների՝ կապված ՔԿՀ-ներում հաշմանդամություն 

ունեցող անձանց պատժի կրման պայմանների, ինչպես նաև հաշմանդամության կարգի 
տրամադրման հետ: 

Այսպես, արձանագրվել է դեպք, երբ մեկ ոտքը անդամահատված ցմահ ազատազրկվածը, 
ով պատիժ է կրում «Նուբարաշեն» ՔԿՀ-ում, պատժի կրման բավարար պայմաններ չի 
ունեցել: Խուցը հարմարեցված չի եղել հաշմանդամություն ունեցող անձի համար՝ նույնիսկ 
սանհանգույցից ինքնուրույն օգտվել չի կարողացել: Այս և նմանատիպ այլ հարցերի 
կապակցությամբ ՀՀ ԱՆ-ից տեղեկացրել են, որ ՀՀ ԱՆ «Նուբարաշեն» քրեակատարողական 
հիմնարկում նախատեսվում է իրականացնել բաղնիքների և սանհանգույցների կապիտալ 
վերանորոգման աշխատանքներ, ինչի առիթով նախագծա-նախահաշվարկային 
փաստաթղթերում ներառվել են սանհանգույցներ սակավաշարժ խմբի մարդկանց համար՝ 
այդ թվում ՀՀ ԱՆ «Նուբարաշեն» քրեակատարողական հիմնարկի բժշկական օգնության և 
սպասարկման մասնաշենքում (Գրություն N 18-72): 

Նմանապես, արձանագրվել է դեպք, երբ անդամահատված ոտքով ազատազրկված անձի 
սայլակը ջարդված է եղել, և վերջինս տեղաշարժվելու լուրջ դժվարություններ է ունեցել: Խումբն 
այս հարցով ևս դիմել է ՀՀ ԱՆ, ինչին ի պատասխան՝ տեղեկացրել են, որ հարցը քննարկվել է 
ՀՀ ԱՆ քրեակատարողական ծառայությունում և «Գնումների մասին» ՀՀ օրենքի համաձայն 
միջոցներ են ձեռնարկվել՝ հաշմանդամության սայլակ ձեռք բերելու և ազատազրկված անձին 
տրամադրելու նպատակով (18-37, 18-79):

Հարկ է սակայն նշել, որ վերջին ամիսներին կատարված այցերի ընթացքում դեռևս 
սանհանգույցներում համապատասխան պայմանների փոփոխություններ չեն նկատվել:

Խմբի կողմից արձանագրվել են նաև իրավիճակներ՝ կապված զննությունների, 
փորձաքննությունների իրականացման և ըստ այդմ անձին հաշմանդամության 
կարգ տրամադրելու հետ: Արձանագրված բոլոր դեպքերում խումբը հանդես է եկել 
առաջարկությամբ՝ իրականացնել անհրաժեշտ բոլոր զննությունները և անձանց տրամադրել 
պատշաճ բուժօգնություն՝ կամ տվ յալ քրեակատարողական հիմնարկում, կամ տեղափոխել 
«Դատապարտյալների հիվանդանոց» ՔԿՀ կամ քաղաքացիական հիվանդանոց: Այն 
դեպքերում, երբ հաստատվել է ստացիոնար հետազոտման և բուժման անհրաժեշտությունը, 
անձանց տեղափոխել են «Դատապարտյալների հիվանդանոց» ՔԿՀ ( N 18-37, 18-73):

Հացադուլով պայմանավորված օրգանիզմի հյուծում
Դիտորդների խմբին հատկապես հունիս-օգոստոս ամիսներին ստացվել են ահազանգեր՝ 

կապված ազատազրկված անձանց կողմից հացադուլ հայտարարելու հետ: 
Պետք է նախ փաստել, որ Խմբի կողմից արձանագրված հացադուլի դեպքերից մեծ մասը 

կապված է եղել քրեական գործերի հետ՝ կամ նախնական կալանքի դեմ անհամաձայնություն, 
կամ քրեական գործի վերաբացման անհրաժեշտություն: Երկու դեպքում էլ հացադուլը որպես 
բողոք կապված չի եղել քրեակատարողական հիմնարկի հետ, սակայն դրա արդյունքում 
վրա հասած խնդիրները ուղղակիորեն հասցեագրվել են հիմնարկների վարչակազմերին: 
Մասնավորապես, քրեակատարողական հիմնարկի բուժսպասարկման աշխատակիցները 
պարտավոր են մշտական ուշադրության տակ պահել հացադուլի մեջ գտնվող անձանց, 
նրանց տրամադրել անհրաժեշտ բուժսպասարկում, իսկ անհրաժեշտության դեպքում նաև 
քայլեր ձեռնարկել «Դատապարտյալների հիվանդանոց»  ՔԿՀ տեղափոխելու համար:

Բուժսպասարկման ոլորտի թափուր հաստիքներ
ՔԿՀ-ներում նշված խնդիրներին զուգահեռ և որպես նաև պատճառ հանդիսանում է 

բուժսպասարկման ոլորտի թափուր հաստիքների առկայությունը: Նշված և առկա մի շարք 
խնդիրները օր առաջ լուծելու համար անհրաժեշտ է գործուն քայլեր ձեռնարկել առկա 
հաստիքները համալրելու ուղղությամբ:

Այսպես, «Նուբարաշեն» ՔԿՀ բժշկական սպասարկման բաժնում թափուր է եղել 
նախատեսված 16 հաստիքներից 5.5-ը՝ ներառյալ գլխավոր մասնագետի, առաջատար 
մասնագետի, երկրորդ կարգի մասնագետի, բժշկի հաստիքները: 

«Արմավիր» ՔԿՀ բժշկական սպասարկման բաժնում նույնպես թափուր է եղել  
նախատեսված 12 հաստիքներից 5-ը: Նախատեսված 3 գլխավոր մասնագետի հաստիքներից 
թափուր է եղել 1-ը, 2 առաջատար մասնագետների հաստիքներն էլ թափուր են եղել, իսկ 
նախատեսված թվով 5 երրորդ կարգի մասնագետներից համալրված է եղել 3-ը:

«Վանաձոր» ՔԿՀ պարագայում թափուր է եղել ինչպես բժշկական սպասարկման բաժնի 
պետի հաստիքը, այնպես էլ գլխավոր մասնագետինը: Իսկ երրորդ կարգի մասնագետի 
համար նախատեսված 4 հաստիքներից միայն մեկն է համալրված: Ընդհանուր առմամբ 
նախատեսված 6 հաստիքներից 5-ը թափուր է15:

ՍՆՆԴԻ ՀԻՄՆԱՀԱՐՑԵՐԸ ՔԿՀ-ներում 

Քրեակատարողական հիմնարկում գտնվող յուրաքանչյուր անձի համար անազատության 
պայմաններում կենսական նշանակություն ունեցող հանգամանքներից մեկը պատշաճ որակի 
սննդի ապահովումն է, ինչն ուղղակիորեն կապվում է նաև վերջինիս առողջության հետ:

Դիտորդների Խմբի 2018 թվականի գործունեության և մշտադիտարկման առանցքում է 
եղել նաև սննդի, դրա որակի և հասանելիության ուսումնասիրությունը: Արձանագրված որոշ 
դրական փոփոխությունների հետ մեկտեղ նկատվել են մի շարք խնդիրներ:

Մասնավորապես, ազատազրկված անձանց կողմից սննդի վերաբերյալ հնչեցված 
բողոքները և ըստ այդմ նաև խնդիրները կապված են եղել սննդի որակի, տրամադրվող 
սննդի բազմազանության բացակայության և մրգերի ու վիտամիններով հագեցած 
սննդատեսակների բացակայության հետ:

ՍՆՆԴԻ ՈՐԱԿ ԵՎ ՀԱՍԱՆԵԼԻՈՒԹՅՈՒՆ

2018 թվականին իրականացված պլանային այցերի ընթացքում Խումբը պարզել է, որ 
ՔԿՀ-ներում նախորդ օրը տրված ճաշի նմուշները հիմնականում պահպանվում են:

Առանձին սննդատեսակների առկայությունն ու ուսումնասիրությունը Խմբի անդամների 
կողմից կատարվել է կառավարության 1182-Ն որոշմամբ սահմանված պահանջների հետ 
համեմատությամբ16:

Որպես համակարգային խնդիր մի շարք ՔԿՀ-ներում (Հրազդան, Երևան-Կենտրոն, 
Արթիկ, Սևան, ԴՀ և այլն) դիտորդներն արձանագրել են խտացրած կաթի ու մսի պահածոյի 
մեծաքանակ տուփեր, որոնք վարչությունից տրված հատուկ ցուցումի հիման վրա 
դատապարտյալներին չեն տրվել: Սա բացատրվել է նրանով, որ ինչպես կաթի, այնպես էլ 
մսի պահածոների ստանդարտներում բացահայտվել են խնդիրներ, ինչով պայմանավորված 
արգելվել է դրանց օգտագործումը: Նման պայմաններում մտահոգիչ է եղել խտացրած կաթի և 
մսի պահածոն տրամադրվող սննդատեսակներից հանելու դեպքում դրանց փոխարինողների 
հարցը: Մսի պահածոյի դեպքում նշվել է, որ տրվում է թարմ միս: Այնուհանդերձ, մի շարք 
ՔԿՀ-ներում նկատվել է նաև թարմ մսի բացակայություն: Օրինակ, «Սևան» ՔԿՀ կատարած 
պլանային այցի ժամանակ դիտորդները արձանագրել են մսի համար նախատեսված երկու 
սառնարաններ, որոնք երկուսն էլ դատարկ են եղել: Վարչակազմից մսի բացակայության 
վերաբերյալ նշել են, որ նախատեսված է ամսվա ընթացքում 10 օր միս տրամադրել, 
իրենք այդ պահանջը պահպանում են: «Սևան» ՔԿՀ-ում արձանագրվել է նաև մսի համար 
նախատեսված սառնարանների վատ սանիտարահիգիենիկ պայմաններ, մասնավորապես, 
վերջիններս եղել են կեղտոտ: 

Ինչ վերաբերում է խտացրած կաթի փոխարինիչին, ապա նշվել է, որ երբեմն տրամադրվում 
է կարագ: Խտացրած կաթի օգտագործման արգելքի վերաբերյալ նշվել է նաև «Կոշ» ՔԿՀ-ում, 
որտեղ կրկին աշխատակիցները տեղեկացրել են խտացրած կաթը կարագով փոխարինելու 

15 ՀՀ ԱՆ քրեակատարողական հիմնարկների բժշկական անձնակազմի հաստիքային ցուցակն առավել մանրամասն ներկայացվում է 
հավելված 1-ում:
16 https://www.arlis.am/DocumentView.aspx?docid=101029 

մասին: Սակայն դիտորդների հարցին, թե ինչպես է կարագը տրվում կամ արդյոք այն 
ունի նույն սննդայնությունը, ինչ խտացրած կաթը, պատասխան չի տրվել: «Սևան»  ՔԿՀ 
պահեստների դիտարկման ժամանակ արձանագրվել է նաև կարտոֆիլի, գազարի, կաղամբի 
բացակայություն: Աշխատակիցները խնդրի առնչությամբ նշել են, որ առկա վերջին 
չափաբաժինն արդեն տեղափոխվել է խոհանոց՝ առաջիկա օրերին օգտագործելու համար: 
Նշվել է նաև, որ բանջարեղեն ակնկալում են ստանալ մյուս շաբաթ: Դիտորդներն արձանագրել 
են նաև, որ սմբուկը, պղպեղը, բազուկը այցից 10 օր առաջ արդեն իսկ վերջացած է եղել: 
Նմանատիպ իրավիճակ եղել է նաև «Արթիկ» ՔԿՀ-ում: Մասնավորապես, դիտարկման 
ժամանակ բանջարեղենի պահեստում չի եղել սմբուկ, լոլիկ, պղպեղ: Մինչդեռ այցը կատարվել 
է տարվա այնպիսի եղանակի, երբ թարմ բանջարեղենի նշված տեսականին դեռևս ենթակա 
էր տրամադրման:

Նմանատիպ խնդիր արձանագրվել է նաև «Հրազդան» ՔԿՀ-ում: Պլանային այցի ժամանակ 
դիտորդներն արձանագրել են տավարի և հավի մսի բացակայություն, ինչի կապակցությամբ 
աշխատակիցները նշել են, որ տեղեկություն չունեն, թե երբ կստանան: Այցի պահին ՔԿՀ 
պահեստում չի եղել նաև գազար և ձու: Հատկանշական է, որ «Հրազդան» ՔԿՀ-ում այցի 
պահին եղել են 12 դիետիկ սնվողներ, ում տրամադրվում է նաև ձու, մինչդեռ պահեստում 
ձու չի եղել: Հատկանշական է, որ «Երևան-Կենտրոն» ՔԿՀ կատարած այցի ընթացքում 
խումբը պարզել է, որ ձու տրվում է ազատազրկված յուրաքանչյուր անձի, և այցի ժամանակ էլ 
դիտորդներն արձանագրել են խոհանոցում ձվի առկայություն: ՔԿՀ դիտորդների այցելության 
պահին խոհանոցն աչքի է ընկել մաքրությամբ, սակայն տարածքը բավականին փոքր է եղել:

Մսի բացակայությունը դիտորդները արձանագրել են նաև «Կոշ» ՔԿՀ-ում, որտեղ ի 
տարբերություն նշված ՔԿՀ-ների, բացակայել է միայն տավարի միսը: Այցի ընթացքում 
սակայն եղել է հավի մսի որոշակի քանակություն: Մեկ տեսակի մսամթերք արձանագրվել է 
նաև «Դատապարտյալների հիվանդանոց» ՔԿՀ-ում: Այստեղ առկա է եղել միայն հավի միս, 
մինչդեռ տավարի միս չի եղել, և աշխատակիցները չեն իմացել երբ կստանան:

Խումբը պարզել է, որ տավարի մսի բացակայության դեպքում ազատազրկված անձանց 
տրամադրվում է ձկան պահածո (օրինակ, «Կոշ» ՔԿՀ-ում): Հարկ է նշել, որ ձկան պահածոյի 
մեծ պաշար դիտորդներն արձանագրել են «Արթիկ» ՔԿՀ-ում: Վարչակազմից սակայն 
տեղեկացրել են, որ առկա ձկան պահածոն չի սպառվում, ազատազրկված անձինք այն 
հիմնականում չեն ուտում, ինչը, ըստ հավանականության, պայմանավորված է որակով: 

«Կոշ» ՔԿՀ այցի ժամանակ խումբը պահեստներում արձանագրել է նաև ձվի և թեյի 
բացակայություն: Նույն ՔԿՀ-ում սակայն արձանագրվել է բանջարեղենի տարբեր տեսակների 
բավարար պաշար, ընդ որում նշվել է, որ ձմեռվա համար անհրաժեշտ պաշարը ՔԿՀ-ն դեռևս 
չի ստացել: 

Նմանատիպ իրավիճակների առնչությամբ Խումբը խիստ մտահոգիչ է համարում 
պահեստներում առանձին սննդատեսակների բացակայությունն ու քրեակատարողական 
վարչության կողմից դրանց մատակարարման ժամկետների անհստակությունը: Քանի որ 
դա պրակտիկայում հանգեցնում է իրավիճակների, երբ սննդակարգով նախատեսված 
սննդատեսակները պարբերական կտրվածքով չեն տրամադրվում ազատազրկված 
անձանց:

Որպես խնդիր արձանագրվել է նաև ՔԿՀ-ներում յուրաքանչյուր անձին հատկացվող աղի 
քանակը, այն է՝ 5 գրամ: Աշխատակիցները նշել են, որ ազատազրկված անձինք պարբերաբար 
բողոքում են աղի պակասից, սակայն աղը սննդի մեջ տրամադրվում է սահմանված քանակին 
համապատասխան:

Դիտորդների խմբի կողմից այցերի ընթացքում պարզվել է նաև, որ ազատազրկված 
անձանց միրգ հիմնականում չի տրամադրվում: Սակայն միրգը փոխարինվում է մրգահյութով:  
Պարզվել է նաև, որ չնայած նախատեսված է յուրաքանչյուր ազատազրկվածին հատկացնել 
100 գրամ մրգահյութ, սակայն բնական մրգի բացակայության պայմաններում հատկացվում 
է 300 գրամ մրգահյութ: Խումբը գտնում է, որ բնական մրգի բացակայությունը որևէ 
մրգահյութով չի կարող փոխարինվել:

Մի շարք դեպքերում Խումբն արձանագրել է նաև, որ չնայած խոհանոցներում հիգիենան 
ու մաքրությունը աշխատակիցները փորձել են պահպանել, սակայն խոհանոցն ու ճաշարանը 
վերանորոգման կարիք են ունեցել: Օրինակ, «Վարդաշեն» քրեակատարողական հիմնարկում 
Խմբի անդամներն արձանագրել են խոհանոցային խոնավ պայմաններ, ընդհանուր առմամբ 
ինչպես խոհանոցը, այնպես էլ ճաշարանը վերանորոգման կարիք ունեն: Այցի ընթացքում 
նույն ՔԿՀ-ում դիտարկվել է նաև սննդի պահեստը և առկա սննդամթերքը: Անդամներն 
արձանագրել են, որ այցի պահին չի եղել միայն գազար: Վարչակազմից տեղեկացրել են, որ 
գազարը նոր է վերջացել, և առաջիկայում պետք է ստանան: Սակայն կոնկրետ ժամկետ չի 
նշվել, քանի որ պահեստի աշխատակիցները տեղ յակ չեն եղել, թե կոնկրետ երբ կստանան:

Խոհանոցային վատ պայմաններ դիտորդները արձանագրել են նաև «Հրազդան»  
ՔԿՀ-ում: Խոհանոցը եղել է փոքր, չհարմարեցված սննդի պատրաստման պահանջներին, 
ներսում տիրել է տհաճ հոտ, ընդհանուր առմամբ խոհանոցը վերանորոգման կարիք ուներ: 
Իսկ «Նուբարաշեն» ՔԿՀ-ում դիտորդները պարզել են, որ հիմնարկի սննդի պահեստն 
առհասարակ հարմարեցված չէ սնունդ պահելու համար, արձանագրվել են հակահիգիենիկ 
պայմաններ, ինչը սննդի պահման տեսանկյունից անընդունելի է: 

Իսկ «Դատապարտյալների հիվանդանոց» ՔԿՀ պահեստներից մեկում արձանագրվել 
է նորմայից բարձր ջերմաստիճան, ինչը լուրջ խնդիր է, քանի որ պահվող մթերքի վրա 
կարող է բացասաբար ազդել, իսկ ամռան ամիսներին այդ հանգամանքն ընդհանրապես 
խնդրահարույց է, քանի որ ջերմաստիճանը կարող է հասնել 50 և ավելի աստիճանի ըստ 
Ցելսիուսի սանդղակի: ՔԿՀ աշխատակիցները նույնպես նշեցին, որ դա խնդիր է, սակայն 
ջերմաստիճանը չեն կարողանում կարգավորել:

Առանձին սննդատեսակների բացակայություն նկատվել է նաև այլ ՔԿՀ-ներ պլանային 
այցերի ժամանակ նույնպես: Օրինակ, «Վանաձոր» ՔԿՀ-ում այցի ժամանակ չի եղել ձու, 
աշխատակիցները կրկին նշել են, որ առաջիկայում կստանան: Դիտորդներն արձանագրել 
են նաև կարտոֆիլի, կաղամբի, սոխի, բազուկի ու գազարի քիչ քանակություն, ինչի 
կապակցությամբ պահեստի պատասխանատուները նշել են, որ ներկայումս ավելի քիչ 
քանակով, սակայն հաճախ են բանջարեղենը ստանում, որպեսզի այն չփչանա:

ՔԿՀ-ներում առանձնակի դիտարկվել է հացի որակը, թխելու և պահման պայմանները: 
Օրինակ, «Վանաձոր» ՔԿՀ աշխատակիցները տեղեկացրել են, որ հացը յուրաքանչյուր օր 
թխվում է տեղում և ազատազրկված անձանց թարմ է տրամադրվում: Հացը պահվել է մաքուր 
փայտյա պահարաններում: Ընդհանուր առմամբ «Վանաձոր» ՔԿՀ-ում ազատազրկված 
անձանց տրվող հացի որակը դրական է գնահատվել, մաքրությամբ աչքի է ընկել նաև 
խոհանոցը: Դրական է գնահատվել նաև «Երևան-Կենտրոն» ՔԿՀ-ում տրվող հացը, ինչը 
յուրաքանչյուր օր ՔԿՀ ստանում է նոր թխված և թարմ վիճակում: Հացի վերաբերյալ նույն 
պատկերն արձանագրվել է նաև «Դատապարտյալների հիվանդանոց» ՔԿՀ-ում, որտեղ 
թարմ հացը յուրաքանչյուր օր ստացվում է Նուբարաշենի հացի արտադրամասից: 

«Արթիկ» ՔԿՀ-ում նույնպես հացն աչքի է ընկել որակական բարձր մակարդակով: Սակայն 
հաց թխելու  ՔԿՀ պայմանները եղել են անմխիթար և ոչ բավարար: 

«Հրազդան» ՔԿՀ-ում տրվում է դատապարտյալներին հիմնադրամի կողմից թխվող 
հացը, որից ազատազրկված անձինք օգտվում են և որակից գոհ են: Չնայած հացի որակի 
փոփոխությանը, դրա պատրաստման պայմաններն առանձին ՔԿՀ-ներում խիստ մտահոգիչ 
են, ինչի կապակցությամբ անհրաժեշտ է հրատապ քայլեր ձեռնարկել:

Դիտորդների խմբի կողմից դիտարկվել է նաև ՔԿՀ-ների ներսում գործող խանութները, 
որից օգտվում են և՛ աշխատողները, և՛ դատապարտյալները։ Առանձին ՔԿՀ-ներում, օրինակ 
Սևան, որոշ ապրանքների վրա (ջրեր, հյութեր, ջերմուկներ, երշիկեղեն, մածուն, մայոնեզ, 
սառնարանում դրված ապրանքներ, հրուշակեղեն, անձնական հիգիենայի միջոցներ) 
գները փակցված չեն եղել։ ՔԿՀ խանութներում ևս արձանագրվել է սանիտարահիգիենիկ 
աշխատանքներ իրականացնելու անհրաժեշտություն։

Խմբի կողմից որպես համակարգային խնդիր արձանագրվել է նաև բոլոր ՔԿՀ-ներում մեծ 
քանակությամբ և պարբերաբար տրամադրվող մակարոնի հանգամանքը: Որոշ ՔԿՀ-ներում 
պարզվել է, որ մակարոն տրամադրվում է յուրաքանչյուր օր: 

«Արթիկ» ՔԿՀ

«Աբով յան» ՔԿՀ

«Դատապարտյալների 
հիվանդանոց» ՔԿՀ

«Կոշ» ՔԿՀ

«Սևան» ՔԿՀ

«Վանաձոր» ՔԿՀ

«Երևան-Կենտրոն» ՔԿՀ

«Վարդաշեն» ՔԿՀ

«Վանաձոր» ՔԿՀ

«Վարդաշեն» ՔԿՀ

Դիտորդների խումբն ուսումնասիրել է նաև ՔԿՀ-ներ մատակարարվող սննդի ծախսը: Ըստ 
այդմ, ՀՀ արդարադատության նախարարության 05.02.2019թ. Թիվ 04/2120-19 գրության 
համաձայն՝ 2018թ. սննդի միջին չափաբաժիններով սպառումը ըստ քրեակատարողական 
հիմնարկների, ընդհանուր կազմել է 541.138.000 ՀՀ դրամ, որից.

1. «Արմավիր» ՔԿՀ – 121.168.000 ՀՀ դրամ
2. «Սևան» ՔԿՀ – 51.182.000 ՀՀ դրամ
3. «Կոշ» ՔԿՀ- 43.678.000 ՀՀ դրամ
4. «Արթիկ» ՔԿՀ – 48.283.000 ՀՀ դրամ
5. «Նուբարաշեն» ՔԿՀ – 121.475.000 ՀՀ դրամ
6. «Վանաձոր» ՔԿՀ – 33.382.000 ՀՀ դրամ
7. «Վարդաշեն» ՔԿՀ – 27.491.000 ՀՀ դրամ
8. «Գորիս» ՔԿՀ- 14.655.000 ՀՀ դրամ
9. «Դատապարտյալների հիվանդանոց» ՔԿՀ – 26.127.000 ՀՀ դրամ
10. «Աբով յան» ՔԿՀ – 17.689.000 ՀՀ դրամ
11. «Երևան-Կենտրոն» ՔԿՀ – 4.004.000 ՀՀ դրամ
12. «Հրազդան» ՔԿՀ – 32.004.000 ՀՀ դրամ

Հիվանդներին տրվող հավել յալ սննդի վերաբերյալ ծախսվել է ընդհանուր առմամբ 
6.753.000 ՀՀ դրամ, որից.

1. «Արմավիր» ՔԿՀ – 495.000 ՀՀ դրամ
2. «Սևան» ՔԿՀ – 764.000 ՀՀ դրամ
3. «Կոշ» ՔԿՀ- 1.003.000 ՀՀ դրամ
4. «Արթիկ ՔԿՀ – 856.000 ՀՀ դրամ
5. «Նուբարաշեն» ՔԿՀ – 652.000 ՀՀ դրամ
6. «Վանաձոր» ՔԿՀ – 478.000 ՀՀ դրամ
7. «Վարդաշեն» ՔԿՀ – 162.000 ՀՀ դրամ
8. «Գորիս» ՔԿՀ- 24.000 ՀՀ դրամ
9. «Դատապարտյալների հիվանդանոց» ՔԿՀ – 1.864.000 ՀՀ դրամ
10. «Աբով յան» ՔԿՀ – 229.000 ՀՀ դրամ
11. «Երևան-Կենտրոն» ՔԿՀ – 0.000 ՀՀ դրամ
12. «Հրազդան» ՔԿՀ – 227.000 ՀՀ դրամ
 
2018թ. ընթացքում 98.115 անձ հրաժարվել է պետության կողմից իրեն տրամադրվող 

սննդի օրական չափաբաժնից, ամսական կտրվածքով այդ թիվը միջինը կազմել է 8176 անձ, 
իսկ օրական 269 անձ։

ԿՈՌՈՒՊՑԻԱ ԵՎ ՔՐԵԱԿԱՆ ՄՇԱԿՈՒՅԹ

Դիտորդական խումբն իր տարեկան գործունեության զեկույցներում (2013թ.17, 2014-
2015թթ.18 և 2017թ.19) բազմիցս անդրադարձ է կատարել ՔԿՀ-ում իր դիտարկումների 
արդյունքում բացահայտված առկա կոռուպցիոն դրսևորումների խնդրին: Այդ դիտարկում-
ները  վերաբերվել են ինչպես մակրո-, այնպես էլ միկրո մակարդակի կոռուպցիոն 
դրսևորումներին: 

Միկրո մակարդակում կոռուպցիայի դրսևորումների կրկնվող ուսումնասիրություններն 
իրականացվել են «Նուբարաշեն» ՔԿՀ-ում: Իրականացված բոլոր կրկնվող 
հետազոտություններն անց են կացվել «Նուբարաշեն» ՔԿՀ-ում, որոնց նպատակն է եղել 
վերհանել կոռուպցիոն դրսևորումները կոնկրետ ՔԿՀ-ում և գնահատել առկա իրավիճակը: 
2018թ. ուսումնասիրության ընթացքում կիրառվել է այն մեթոդաբանությունը, ինչը և նախորդ 
ուսումնասիրությունների ընթացքում է օգտագործվել: 

Ամփոփելով 2018թ. դիտարկման արդյունքները՝ կարող ենք փաստել, որ չնայած 
2018թ. գարնանը Հայաստանում տեղի ունեցած հասարակական-քաղաքական 
իրադարձություններին, «Նուբարաշեն» ՔԿՀ-ում գրեթե որևէ էական փոփոխություն տեղի չի 
ունեցել: Չեն փոփոխվել ոչ օրինական վճարումների տեսակները, ոչ այդ վճարների չափերը20: 
Տեղի ունեցած միակ փոփոխությունը, կարելի է ասել, եղել է այն, որ եթե նախկինում վճարումները 
կատարվում էին կանխիկ, ապա 2018թ. այդ նույն վճարումները լայնամասշտաբորեն սկսել 
են իրականացվել անկանխիկ մեխանիզմների միջոցով: Նմանապես, պարզվել է, որ 2018 
թվականին ոչ օրինական վճարումները իրականացվել են ոչ միայն ՔԿՀ-ում, այլ ՔԿՀ-ներից 
դուրս, այսինքն՝ կոռուպցիոն երևույթները չեն վերացել, այլ դրանց շրջանառության եղանակն 
է փոխվել: Ինչի պարագայում վերահսկողությունը օբյեկտիվորեն ավելի դժվար է դառնում:

Այս համատեքստում հետաքրքրական է դիտարկել նաև ՀՀ ԱՆ քրեակատարողական 
ծառայության պետի դիտարկումները տարբեր ՔԿՀ-ներ կատարած այցելությունների 
ընթացքում և իր մոտեցումները համկարգում կոռուպցիոն դրսևորումների վերաբերյալ: 
Այսպես օրինակ, «Վարդաշեն» ՔԿՀ իր այցի ժամանակ նա նշել է, որ ՔԿՀ-ներում կարևոր 
խնդիրը կոռուպցիան է, ինչը, ըստ Ա. Մխոյանի, «չարիք է և պետության հիմքերը 
սասանող դրսևորում»: Նա ՔԿՀ-ի աշխատակիցներին հորդորել է զերծ մնալ համակարգի 
համար նման անպատվաբեր արարքներից՝ ծառայելով պատվով և նվիրումով, 
միմիայն օրինականության սահմաններում21: Նմանատիպ տեսակետ է նա նաև 
հայտնել «Նուբարաշեն» ՔԿՀ այցելության ընթացքում. «…կոռուպցիայի ամենաչնչին 
դրսևորումները հակասում են այսօրվա պահանջներին, և ցանկացած քաղաքացի ցանկացած 
հարցով կարող է դիմել Քրեակատարողական ծառայություն և անձամբ ինձ»: Այդպիսով՝ 
ծառայության պետը ուշադրության կենտրոնում է պահում ՔԿՀ-ներում կոռուպցիայի 
հիմնախնդիրը՝ քաղաքացիներին հորդորելով զերծ մնալ հակաօրինական քայլերից, քանի որ 
«…կոռուպցիան ոչ միայն վերցնելն է, այլև առաջարկելը:…»22: Այլ բան է, որ իրավիճակը, ըստ 
էության, փոփոխություն չի կրել: Կարելի է ենթադրել, որ լիազոր մարմնի23 կողմից ընտրած 
հակակոռուպցիոն ռազմավարությունը արդյունավետ չէ: Անհրաժեշտ է կիրառել ոչ թե 
ֆրագմենտալ, այլ համակարգված հակակոռուպցիոն գործողություններ, քանի որ խնդիրը 
նոր չէ, այն երկար տարիների և մեծ մասշտաբների արմատներ ունի:
17  Տե՛ս «ՀՀ արդարադատության նախարարության քրեակատարողական հիմնարկներում և մարմիններում հասարակական 
վերահսկողություն իրականացնող հասարակական դիտորդների խմբի 2013 թվականի գործունեության հաշվետվությունը», էջ 23-27։ 
Հասանելի է https://bit.ly/2HSzfcH
18  Տե՛ս «ՀՀ արդարադատության նախարարության քրեակատարողական հիմնարկներում և մարմիններում հասարակական 
վերահսկողություն իրականացնող հասարակական դիտորդների խմբի 2014-2015 թվականների գործունեության հաշվետվությունը», էջ 
64: Հսանելի է https://bit.ly/2Wp8whc
19  Տե՛ս «ՀՀ արդարադատության նախարարության քրեակատարողական հիմնարկներում և մարմիններում հասարակական 
վերահսկողություն իրականացնող հասարակական դիտորդների խմբի 2017 թվականի գործունեության հաշվետվությունը», էջ 48-52: 
Հասանելի է` https://bit.ly/2wkz58F 
20 Այդ իսկ պատճառով այս անգամ մենք մանրամասն չենք ներկայացնում ծառայությունները սակագները և տեսակները: Դրանց հետ 
մանրամասն ծանոթանալու համար առաջարկում ենք վերընթերցել «ՀՀ արդարադատության նախարարության քրեակատարողական 
հիմնարկներում և մարմիններում հասարակական վերահսկողություն իրականացնող հասարակական դիտորդների խմբի 2017 թվականի 
գործունեության հաշվետվությունը», էջ 48-52: Հասանելի է` https://bit.ly/2wkz58F 
21 https://bit.ly/2YPGzwF 
22  https://bit.ly/2HSzfcH 
23 «Լիազոր մարմին»՝  ՀՀ արդարադատության նախարարություն և ՀՀ ԱՆ քրեակատարողական  ծառայություն:

Խումբը տարեկան զեկույցներում անդրադարձել է նաև քրեական մշակույթի և առկա 
հիերարխիկ հարաբերություններին, որոնց արատավոր հետևանքները բազմաբնույթ են24:

2018 թվականին նույնպես այս խնդիրը առկա է եղել, չնայած նրան, որ կրկին հնչել են դրա 
դեմ ուղղված պայքարի հայտարարություններ ու արտահայտվել է պատրաստակամություն, 
այնուհանդերձ, հաշվետու ժամանակահատվածի համար դիտորդները դրական տեղաշարժ 
չեն արձանագրել:

Դեռևս 2018 թվականի հունիսի 20-ին Խումբը դիմել է ՀՀ արդարադատության 
նախարարություն ՝  առաջարկներ ներկայացնելով   քրեակատարողական հիմնարկներում 
առկա ոչ կանոնադրական, քրեական ենթամշակույթի լուծման ուղղությամբ25: Ներկայացված 
առաջարկների վերաբերյալ ԱՆ հետևողականությունը խմբի կողմից դրական չի գնահատվում:

Ներկայումս ՀՀ ԱՆ կողմից նախաձեռնվում է քրեական մշակույթն ու հարաբերությունները 
քրեականացնելու հարցը և համապատասխան օրենսդրական փոփոխությունների 
իրականացումը:

Վերջինս հնարավոր կլինի գնահատել նախագիծը հրապարակվելուց, իսկ ընդունված 
կարգավորումները՝ արդեն պրակտիկայում կիրառելուց հետո միայն:

Խտրականության դրսևորումները ԼԳԲՏ ազատազրկված անձանց նկատմամբ ՀՀ ԱՆ 
քրեակատարողական հիմնարկներում

ՀՀ ԱՆ քրեակատարողական հիմնարկներում պահվող ազատազրկված անձինք 
հասարակության մի մասնիկն են և, կրելով նույն կարծրատիպերը, առաջնորդվելով գրեթե 
նույն նորմերով (չգրված օրենքներով), որոշ սոցիալական խմբերի հանդեպ դրսևորում են նույն 
վերաբերմունքը, ինչ տիրում է լայն հասարակության մեջ: Այդ կարծրատիպերը և նորմերը 
խորհրդային տարիներից մինչ օրս համարյա չեն փոխվել, ավելին, քրեակատարողական 
հիմնարկներում առավել ցայտուն կերպով են դրսևորվում: Այդ իսկ պատճառով դեռևս 
շարունակում են օրակարգային մնալ խոցելի խմբերի իրավունքների ոտնահարման 
դրսևորումները քրեակատարողական հիմնարկներում, որտեղ կրկնակի խոցելի 
կարգավիճակում են ԼԳԲՏ  (լեսբի, գեյ, բիսեքսուալ, տրանսգենդեր) ազատազրկված անձինք։

Հարկ է նշել, որ քրեակատարողական հիմնարկներում պահվող դատապարտյալները 
կամ կալանավորված անձինք արդեն իսկ խոցելի են, քանի որ hասարակության մեջ 
վերաինտեգրվելու խնդիրներ են ունենում զուտ այն պատճառով, որ ազատազրկվածի 
կարգավիճակ ունեն։ ԼԳԲՏ ազատազրկված անձանց խոցելիությունը պայմանավորված է 
այն հանգամանքով, որ բացի վերը թվարկված խնդիրներից, նրանք բախվում են նաև իրենց 
որոշակի կարգավիճակով, տվ յալ պարագայում՝ սեռական կողմնորոշմամբ կամ գենդերային 
ինքնությամբ պայմանավորված խնդիրների, ուստի և համարվում են առավել խարանված 
խումբը քրեակատարողական համակարգում։

Դիտորդների խումբը տարիների ընթացքում արձանագրել է, որ այն քրեակատարողական 
հիմնարկներում, որտեղ պահվում են  տղամարդիկ, ԳԲՏ (գեյ, բիսեքսուալ, տրանսգենդեր) 
անձանց նկատմամբ խտրական կամ վատ վերաբերմունքի, խոշտանգումների դրսևորման 
դեպքերը շարունակական և համակարգային բնույթ են կրում։ Նրանք պահվում են իրենց 
համար նախատեսված առանձին խցերում, որոնք էականորեն տարբերվում են նույն 
քրեակատարողական հիմնարկների այլ խցերից իրենց անշուքությամբ և ոչ բարվոք վիճակով։

2018թ. ընթացքում Խումբը նաև արձանագրել է, որ ԳԲՏ խմբի անձանց ռեժիմը չի 
համապատասխանում այն խցերի ռեժիմին, որտեղ նրանք պահվում են։ Իսկ «Արմավիր» ՔԿՀ 
կատարած այցելության ժամանակ արձանագրել է, որ նույնասեռական ազատազրկված անձը 
մասնաշենքում այլ ազատազրկված անձանց հետ թշնամանք ունենալու պատճառով իրեն 
մեկուսացնելու համար դիմում է գրել, սակայն վարչակազմը տեղափոխել է պատժախուց։ 
Այնտեղ անձը ապահովված չի եղել կենցաղային և անձնական հիգիենայի պարագաներով՝ 
սեղան, աթոռ, հայելի և այլն։ Ապահովված չի եղել անձի կապը արտաքին աշխարհի հետ, 
քանի որ չուներ ռադիո։ Նա նաև փոխանցել է, որ չի կարողանում օգտվել գրադարանից:  

24  http://www.pmg.am/hy/library/annual-reports 
25  http://pmg.am/hy/news/successful-cases/2018-09-03-10-45-39

ԳԲՏ անձանց հետ շփվելը և ընդհանրապես նրանց հետ առնչություն ունենալն այնքան 
անընդունելի է, որ վերջիններիս համար նախատեսված խցեր կարող են տեղափոխվել նաև 
նրանք, ովքեր ԳԲՏ անձանց «ձեռքով բարևել են», «հաց են կիսել» կամ «մոտ հեռավորությունից 
շփվել են»։  Հիմնարկի աշխատակիցները ևս փաստում են, որ մնացած դատապարտյալներն 
ու կալանավորված անձինք հրաժարվում են շփվել «նման» մարդկանց հետ և օգտվել նույն 
սպասքից։ Նրանց կաթսաները, և շերեփները առանձնացված են։ Բանտային չգրված 
օրենքների համաձայն, եթե հետերոսեքսուալ անձը շփվում է նույնասեռական անձի հետ, 
ապա «կոտրվում» է և զրկվում է «նորմալ մարդ» կարգավիճակից։

Առանձնացված խցերում պահվող անձանց հիմնարկի վարչակազմը չի ընդգրկում 
արհեստագործական աշխատանքներում, համակարգչային, կավագործության, հայոց լեզվի 
և գրականության, օտար լեզվի կամ այլ դասընթացների և խմբակների մեջ։  

Ըստ քրեակատարողական հիմնարկների աշխատակիցների՝ ԳԲՏ անձանց 
նշված խցեր են տեղափոխում իրենց գրավոր դիմումի, որտեղ որպես տեղափոխման 
հիմնավորում մատնանշվում է սեռական կողմնորոշումը/գենդերային ինքնությունը և 
պատիժը այլոց հետ նույն խցում կրելու անհնարինությունը: Այսինքն՝ դա մեկնաբանում են 
անվտանգությունը երաշխավորելու անհրաժեշտությամբ, մասնավորապես՝ սեռական և 
այլ տիպի բռնություններից, շահագործումից, անմարդկային կամ արժանապատվությունը 
նվաստացնող վերաբերմունքից ապահովագրելու նպատակով:

Սակայն հարկ է նշել, որ իրականում նույն խցում և կարգավիճակում գտնվողներից ոչ 
բոլորն են իրենց նույնականացնում որպես ԳԲՏ անձ: Քրեական ենթամշակույթի օրենքներին 
չենթարկվող կամ դրանք խախտած, որոշակի հանցագործություններ կատարած 
ազատազրկված անձինք ևս պահվում են նույն խցերում։ Քրեական ենթամշակույթի 
օրենքներին չենթարկվող կամ դրանք խախտած ազատազրկված անձանց խմբին են 
դասվում նրանք, ովքեր հրաժարվում են ենթարկվել հանցագործ աշխարհի կողմից 
ընդունված չգրված կանոններին, այսինքն՝ «գողական օրենքներին» կամ խախտել են դրանք: 
Որոշակի հանցագործություններ կատարած անձանց խմբի մեջ մտնում են նրանք, ովքեր 
մեղադրվում կամ ազատազրկվել են սեռական բնույթի հանցագործություններ կատարելու 
համար: Այդ անձինք ևս դիմում են ներկայացնում՝ իրենց «թռածների» կամ «արվամոլների» 
խուց տեղափոխվելու համար:

Ինչպես ցույց են տալիս Խմբի մշտադիտարկման արդյունքները, վերոնշյալ խմբերի 
անձինք ենթարկվում են հոգեբանական ճնշումների, իսկ որոշ դեպքերում՝ սեռական 
բռնությունների, ոտնձգությունների և շահագործման մյուս ազատազրկված անձանց կողմից։ 
Թե՛ վարչակազմը, թե՛ այլ ազատազրկված անձինք ԳԲՏ անձանց անվանում են «արվամոլներ», 
«համասեռամոլներ», «շեղվածներ» կամ «գոմիկներ» և նրանց նկատմամբ դրսևորում 
արժանապատվությունը նվաստացնող վերաբերմունք։ Նրանք ներգրավվում են մյուս 
ազատազրկված անձանց կողմից նվաստացուցիչ համարվող այնպիսի աշխատանքներում, 
ինչպիսիք են, օրինակ՝ զուգարանի, լողասենյակի, աղբահանության, կոյուղու և տարածքի 
մաքրման աշխատանքները: Հիմնարկի աշխատակիցները հավաստիացնում են, որ նրանք 
նման աշխատանքներում ներգրավվում են իրենց դիմումների համաձայն։ Մինչդեռ նման 
իրավիճակը համատարած բնույթ է կրում, ինչը հիմք է տալիս կարծելու, որ այդ դիմումները 
սեփական նախաձեռնությամբ չեն ներկայացվում։

 	 Խնդիրն այլ բնույթ ունի «Աբով յան» ՔԿՀ-ում։ 2018թ. Խումբն արձանագրել է, որ այնտեղ 
նույնասեռական կանայք պահվում են մնացած ազատազրկված կանանց հետ միասին, ինչը 
հաճախ դժգոհության տեղիք է տալիս։ Հիմնարկի պետը հիմնավորել է, որ նույնասեռական 
կանանց չի առանձնացնում, որպեսզի չպիտակավորեն և տարբերակված վերաբերմունք 
չցուցաբերեն։ 

ԼԳԲՏ ազատազրկված անձինք Խմբին ահազանգելու միջոցով բարձրաձայնում են իրենց 
իրավունքների ոտնահարման դեպքերի մասին: Սակայն հիմնարկների աշխատակիցների և 
այլ ազատազրկված անձանց կողմից շարունակվում են նրանց նկատմամբ անհանդուրժող և 
խտրական վերաբերմունքի դրսևորումները։ Նրանք դեռևս պահվում են քրեակատարողական 
հիմնարկների ամենախոնավ և անմարդկային պայմաններով խցերում, ենթարկվում են 
խտրական և տարբերակված վերաբերմունքի, խոշտանգումների, ինչպես նաև կատարում 
են «նվաստացնող» աշխատանքները։ Համակարգային է նաև այն խնդիը, որ երբեմն ԼԳԲՏ 

հանրույթի ներկայացուցիչներն իրենց նկատմամբ վատ վերաբերմունքը չեն ընկալում որպես 
խնդիր՝ նշելով` «մենք մեր տեղը գիտենք»։

Խումբը, ինչպես նախորդ տարիների ընթացքում, այնպես էլ 2018թ. բազմաթիվ ահազանգեր 
է ստացել ՀՀ ԱՆ քրեակատարողական հիմնարկներում պահվող ԼԳԲՏ անձանցից, որոնք 
հիմնականում վերաբերում են պահման պայմաններին, առողջության հետ կապված 
խնդիրներին, նրանց կողմից տարբեր պատճառներով կատարված ինքնավնասումների, 
հիմնարկի վարչակազմի կողմից դրսևորվող խտրական վերաբերմունքի և անվտանգության 
դեպքերին։

Այսպես, 2016թ. Խումբը ԳԲՏ ազատազրկված անձանցից ստացել է 21 ահազանգ, որից 16-
ը՝ «Նուբարաշեն», 3-ը՝ «Արմավիր», 1-ը՝ «Կոշ», իսկ 1-ն էլ՝ «Դատապարտյալների հիվանդանոց» 
ՔԿՀ-ներից։ Վերոնշյալ ահազանգերի հիման վրա կատարվել է 13 այցելություն, որից 10-ը՝ 
«Նուբարաշեն», 2-ը՝ «Արմավիր», 1-ը՝ «Դատապարտյալների հիվանդանոց»։ Կատարված 
այցելությունների հիման վրա ՀՀ արդարադատության նախարարությանն է ներկայացվել 2 
հրատապ հաշվետվություն և 1 գրություն։

2017թ. ԳԲՏ ազատազրկված անձանցից ստացվել է 14 ահազանգ, որից 11-ը՝ 
«Նուբարաշեն», 2-ը՝ «Դատապարտյալների հիվանդանոց», իսկ 1-ը՝ «Արմավիր» ՔԿՀ-ներից: 
Նշված ահազանգերի հիման վրա կատարվել է 12 այցելություն, որից 10-ը՝ «Նուբարաշեն» 
ՔԿՀ, իսկ 2-ը՝ «Դատապարտյալների հիվանդանոց» ՔԿՀ: Կատարված այցելությունների 
հիման վրա ՀՀ արդարադատության նախարարությանն է ներկայացվել 2 գրություն և 3 
ընթացիկ հաշվետվություն:

2018թ. Խումբը ԼԳԲՏ ազատազրկված անձանցից ստացել է 13 ահազանգ, որից 6-ը՝ 
«Արմավիր», 6-ը՝ «Նուբարաշեն», իսկ 1-ը՝ «Աբով յան» ՔԿՀ-ներից: Վերոնշյալ ահազանգերի 
հիման վրա կատարվել է 9 այցելություն, որից 2-ը՝ Արմավիր ՔԿՀ, 6-ը՝ Նուբարաշեն, իսկ 
1-ը՝ Աբով յան ՔԿՀ: Կատարված այցելությունների հիման վրա ՀՀ արդարադատության 
նախարարությանն են ներկայացվել 1 ընթացիկ և 1 հրատապ հաշվետվություն:

ՀՀ ԱՆ «Նուբարաշեն» ՔԿՀ-ում խոցելի խմբի ազատագրված անձանց 
նկատմամբ հատուկ միջոց է կիրառվել

2016թ. հունիսի 12-ին Դիտորդների խումբն ահազանգ է ստացել, որ ՀՀ ԱՆ «Նուբարաշեն» 
ՔԿՀ-ի ստորին հարկի խցերից մեկում պահվող 3 ազատազրկված անձանց նկատմամբ 
հատուկ միջոց՝ ռետինե մահակ է կիրառվել։ Ահազանգի հիման վրա դիտորդները այցելել են 
հիմնարկ, որտեղ հանդիպել և զրույցներ են ունեցել ինչպես հիմնարկի աշխատակիցների, 
այնպես էլ նշված խցի ազատազրկված անձանց հետ։

Հիմնարկի պետի տեղակալը և անվտանգության բաժնի պետը դիտորդներին փոխանցել 
են, որ հունիսի 12-ին հատուկ միջոց կիրառելու պատճառն այն է եղել, որ այդ խցում պահվող 
ազատազրկված անձինք ծխախոտ են պահանջել, աղմկել և անհասցե հայհոյել։ Նրանք չեն 
ենթարկվել աշխատակիցների օրինական պահանջներին և շարունակել են աղմկել, թեև 
զգուշացվել են, որ նման պահվածքը չդադարեցնելու դեպքում հատուկ միջոց կկիրառվի։ 
Որպեսզի մյուս խցերից չլսեն աղմուկը, և ընդհանուր անհանգստություն չառաջանա, հատուկ 
միջոցը կիրառելու համար նրանց տարել են հավաքակայան, որն այդ պահին ազատ էր, քանի 
որ ոչ աշխատանքային օր էր:

Դիտորդները ծանոթացել են նաև բժշկական տեղեկանքին, որտեղ նշված է եղել, որ 
հիմնարկի աշխատակիցները նշված ազատազրկված անձանց խցից տարել են հավաքակայան 
ու ռետինե մահակով ծեծի ենթարկել: Տեղեկանքում նաև նշված է եղել, որ կատարված 
մարմնական զննության արդյունքում ազատազրկված անձանցից 2-ի վրա մարմնական 
վնասվածքներ չեն հայտնաբերվել, 1-ի աջ և ձախ նախաբազուկների շրջանում եղել են 
քերծվածքներ, արյունազեղումներ, այտուցներ: Իսկ մյուսի ձախ նախաբազկի, բազկի և ձախ 
ազդրի շրջանում եղել են քերծվածքներ, արյունազեղումներ, այտուցներ: Վնասվածքները 
մշակվել են, կատարվել է ջերմաչափում: Վերջինս զննվել է բժշկի կողմից, և նշանակված 
ռենտգեն հետազոտությունը հաստատել է, որ մատը կոտրված է։

Մինչդեռ նշված ազատազրկված անձանց հետ զրուցելուց հետո դիտորդներին հայտնի 
է դարձել, որ նրանց խցակիցներից մեկը հունիսի 11-ի լույս 12-ի գիշերը վատ է զգացել և 

բժշկական օգնություն խնդրել։ Նշված պահանջը բավարարվել է: Սակայն առավոտյան նորից 
վատացել է նրա ինքնազգացողությունը: Խցակիցները դարձյալ բժիշկ են պահանջել, բայց ի 
պատասխան՝ հիմնարկի աշխատակիցները հայհոյել են:

Ազատազրկված անձինք հերքել են ծխախոտ պահանջելու փաստը և դիտորդներին 
փոխանցել, որ իրենք աշխատակիցներից ոչ թե ծխախոտ, այլ բժիշկ են պահանջել 
և պատասխանել են իրենց ուղղված հայհոյանքներին, ինչից հետո տեղափոխվել են 
հավաքակայան` իբր հաշտություն կնքելու նպատակով։ Մինչդեռ հավաքակայան հասնելուն 
պես աշխատակիցները սկսել են ոտքերով, մահակներով և աթոռներով հարվածներ հասցնել 
ազատազրկվածներին։

Հիմնարկի աշխատակիցներն առանձնակի դաժան կերպով են վերաբերվել ազատազրկված 
անձանցից 2-ի նկատմամբ։ Նրանցից մեկին գցել են գետնին, հարվածել կոնքերին և կանգնել 
մեջքին։ Վերջինիս մարմնի տարբեր հատվածներում առկա էին կապտուկներ, իսկ ձեռքերի 
վրա՝ մեծ վերքեր։ 

Մյուսի գլուխը այնպես են հարվածել գետնին, որ նա կորցրել է խոսելու ունակությունը։ 
Դիտորդների այցելության պահին վերջինս քնած էր: Արթնանալուց հետո թաքնվել է 
մահճակալի ետևում, այնուհետև սկսել ոտաբոբիկ քայլել այս ու այն կողմ՝ կրծոտելով ձեռքերի 
եղունգները։ Դիտորդներն արձանագրել են, որ նա չէր կարողանում ինքնուրույն հագնվել և 
հոգալ իր կարիքները։

Ամփոփելով ՀՀ ԱՆ «Նուբարաշեն» ՔԿՀ կատարած այցելության արդյունքները՝ դիտորդները 
ՀՀ արդարադատության նախարարությանը ներկայացված հրատապ հաշվետվության26 
մեջ այն դիրքորոշումն են արտահայտել, որ քրեակատարողական ծառայողն իրավունք 
ունի ֆիզիկական ուժ և հատուկ միջոցներ գործադրել այն ժամանակ, երբ այլ միջոցները չեն 
ապահովում նրա վրա դրված պարտականությունների կատարումը:

Այն փաստը, որ նշված անձանց տեղափոխել են հավաքակայան և ռետինե մահակով 
ծեծի ենթարկել, ապացուցում է, որ քրեակատարողական ծառայողների գործողությունները 
միտված են եղել ոչ թե անհնազանդությունը ճնշելուն, այլ անհնազանդություն ցուցաբերած 
անձանց պատժելուն։

Դիտորդները նախարարության ուշադրությունն են հրավիրել նաև ազատազրկված 
անձանց բժշկական օգնություն չտրամադրելու փաստի և խցի անմարդկային պայմանների 
վրա։

Խուցը, որտեղ պահվում են նշված անձինք, նկուղային հարկում է, բնական լույսի 
թափանցման հնարավորություն չունի, խոնավ է, բորբոսնած պատերով, որտեղ վխտում են 
խավարասերներ։ Նման խցում ազատազրկված անձանց պահելը ինքնին կարելի է բնորոշել 
որպես անմարդկային և դաժան վերաբերմունք:

Խումբը նաև առաջարկել է ծառայողական քննություն իրականացնել՝ նշված և այլ  
հարցերի պատասխանները ստանալու համար, դատաբժիշկ հրավիրել և տրամադրել 
միջադեպի վերաբերյալ կազմված բոլոր փաստաթղթերի պատճենները՝ այդ թվում 
ծառայողական  քննության շրջանակներում  ձեռք  բերված  նյութերի  պատճենները:

Անմարդկային պայմաններ «Նուբարաշեն» ՔԿՀ-ում: Դիտորդների խումբն 
առաջարկել է ապաբնակեցնել այն ստորին հարկի խցերը

2016 թ. դեկտեմբերի 13-ին Խմբի անդամները ՀՀ ԱՆ «Նուբարաշեն» ՔԿՀ այցելության 
ժամանակ, ի թիվս այլ խցերի, ուսումնասիրել են հիմնարկի ստորին հարկում գտնվող 
խցերից մեկի պայմանները և արձանագրել, որ պայմանները չափազանց անմխիթար են27։ 
Մասնավորապես, առաստաղի, պատերի վրա, սնունդ (հաց) պարունակող տուփերում նկատվել 
են հարյուրավոր մեծաքանակ խմբերով խավարասերներ։ Այսինքն՝ ազատությունից զրկված 
անձինք հաց են ուտում հենց այն տուփերից, որտեղ վխտում են խավարասերները։ Բացի 
միջատներից, արձանագրվել են նաև այլ խնդիրներ։ Խցի օդի խոնավությունն ակնհայտորեն 
բարձր էր, օդափոխություն չէր կատարվում, քանի որ պատուհանը բացելիս դրսից ջուր էր 
լցվում խցի մեջ, որը գետնից ցածր մակարդակի վրա էր։ Խցի պատերի վրա խոնավությունից 

26  Թիվ 16-39 հրատապ հաշվետվություն, հղում՝ http://pmg.am/images/E-16-39.pdf 
27 Անմարդկային պահման պայմաններ «Նուբարաշեն» ՔԿՀ-ում, http://pmg.am/hy/news/successful-cas-
es/2017-01-12-09-48-02 

գոյացել էր բորբոս։ Անկողնու պարագաները նույնպես խոնավ էին։ Պատուհանի դիրքի և 
խցի՝ կիսանկուղային լինելու արդյունքում բավարար չէր նաև խցի լուսավորությունը։ Բացի 
այդ, խցի անմիջապես հարևանությամբ արձանագրվել է կեղտաջրերի արտահոսք, ինչի 
արդյունքում հիմնարկի ստորին հատվածում մշտապես առկա կեղտաջրերի հոտը դարձել էր 
չափազանց ուժեղ։ 

Այցելության պահին խցում պահվող ազատազրկված անձանց թիվն ութ էր, որոնց մի մասը 
դատապարտյալներ էին, իսկ մյուսները՝ կալանավորված անձինք։ Նշված անձանց այդ խցում 
պահելու հիմնական պատճառն այն էր, որ նրանք, ըստ վարչակազմի, «Նուբարաշեն» ՔԿՀ-
ում լայնածավալ ազդեցություն ունեցող քրեական ենթամշակույթի համաձայն դասվում են 
հիերարխիայի ամենախոցելի խմբին։ Ինքնավնասումը կատարել են նրանցից ոմանք՝ ի նշան 
խցի պայմանների դեմ բողոքի։ 

Ըստ դիտորդների՝ նման պայմաններում ազատությունից զրկված անձանց պահելը, 
համակցության մեջ գնահատելով, հավասարազոր է անմարդկային վերաբերմունքի։ Ուստի 
անհրաժեշտ է հրատապ քայլեր ձեռնարկել այդ խցում անմարդկային պայմաններում գտնվող 
անձանց պահման պայմանները բարելավելու ուղղությամբ՝ նրանց անհապաղ տեղափոխելով 
կամ այլ հիմնարկներ, կամ «Նուբարաշեն»-ի այլ խցեր: Բացի այդ, հաշվի առնելով խցի 
ընդհանուր վիճակը, անհրաժեշտ է քայլեր ձեռնակել, որպեսզի այդ խուցն այլևս չբնակեցվի: 

Վերոգրյալի հիման վրա Խումբը հրատապ հաշվետվությամբ28 դիմել է ՀՀ արդարադատության 
նախարարությանը՝ առաջարկելով քայլեր ձեռնարկել «Նուբարաշեն» ՔԿՀ-ի այդ հատվածում 
գտնվող բոլոր խցերի ապաբնակեցման ուղղությամբ՝ ապահովելու համար ազատությունից 
զրկված անձանց ՀՀ օրենսդրությամբ և միջազգային չափանիշներով նախատեսված 
պահման պայմաննները, ինչպես նաև՝ այդ հարկում աշխատող ՔԿՀ աշխատակիցների 
պատշաճ աշխատանքային պայմանները։ 

Ի պատասխան29՝ նախարարությունը Խմբին տեղեկացրել է, որ նշված խցում պահվում 
են անձինք, որոնց հնարավոր չէ այլ դատապարտյալների հետ մեկ այլ խցում բնակեցնել՝ 
ելնելով համակեցության կանոններից և անվտանգության ապահովման նկատառումներից։ 
Միաժամանակ հայտնել է, որ «Նուբարաշեն» ՔԿՀ-ի վարչակազմի կողմից արդեն ձեռնարկվել 
են համապատասխան միջոցներ՝ խցում բավարար պահման պայմաններ ստեղծելու 
ուղղությամբ։ 

Դիտորդների խումբը հանդիպում է ունեցել «Նուբարաշեն» ՔԿՀ-ում ինքնավնասում 
կատարած անձանց հետ

2017թ. հունվարի 21-ին դիտորդները նախորդ օրը ստացված ահազանգի հիման 
վրա այցելություն են կատարել «Նուբարաշեն» ՔԿՀ։ Ստացված ահազանգի համաձայն՝ 
ինքնավնասումներ են կատարել հիմնարկի ստորին հարկի խցում պահվող ազատազրկված 
անձինք30: Նրանք այդ քայլին են դիմել, քանի որ աշխատակիցները, մահակներով զինված, 
ցանկացել են մուտք գործել խուց և բռնի ուժով նրանց տեղափոխել 5-րդ հարկի խցերից մեկը, 
որը, ինքնավնասում կատարած անձանց կարծիքով, շատ ավելի վատն է, քան այն խուցը, 
որտեղ նրանք պահվում են։ 

Դեռևս 2017թ. հունվարի 12-ին Խումբը հանդես է եկել հայտարարությամբ, որում 
ասվում էր, որ «Նուբարաշեն» ՔԿՀ այցելության ժամանակ, ի թիվս այլ խցերի, Խմբի կողմից 
ուսումնասիրվել են ՔԿՀ-ի առաջին հարկում գտնվող վերոնշյալ խցի պայմանները։ Խցում 
արձանագրվել են սանիտարահիգիենիկ պայմանների վատ վիճակ, մասնավորապես՝ 
անզեն աչքով նկատելի են եղել խավարասերներ, որոնք մեծաքանակ խմբերով գտնվել են 
առաստաղին, պատերին, նույնիսկ սնունդ (հաց) պարունակող տուփերում: 

Խմբի տարածած հայտարարությունից հետո ՀՀ արդարադատության նախարարությունը 
որոշում է կայացրել առաջին հարկում պահվող ազատազրկվածներին տեղափոխել այլ 
խցեր31։

28  Թիվ 16-77 հրատապ հաշվետվություն, հղում՝ http://pmg.am/images/E-16-77.pdf 
29  ՀՀ արդարադատության նախարարության պատասխան գրությունը թիվ 16-77 հրատապ հաշվետվությանը, հղում՝ 
http://pmg.am/images/M-16-77.pdf 
30 իտորդական Խումբը հանդիպում է ունեցել «Նուբարաշեն» ՔԿՀ-ում ինքնավնասում կատարած անձանց հետ, http://
pmg.am/hy/news/successful-cases/2017-01-23-11-06-12 
31 ԱՆ դիտորդական խումբը հանդիպել է «Նուբարաշեն» ՔԿՀ-ում ինքնավնասում կատարած կալանավորների հետ, https://



43

2017թ. հունվարի 20-ին Մեդիա կենտրոնում կայացած Դիտորդների խմբի անդամների 
և ՀՀ ԱՆ Վարչության աշխատակիցների համատեղ մամուլի ասուլիսի32 ժամանակ ՀՀ ԱՆ 
քրեակատարողական վարչության պետի տեղակալ Հայկ Քոչինյանը հայտարարել է, որ այդ 
խցերը փակվել են, և ազատազրկվածները տեղափոխվել են այլ խցեր։ 

2017թ. հունվարի 21-ին կատարած այցելության ընթացքում դիտորդները հանդիպումներ 
են ունեցել «Նուբարաշեն» ՔԿՀ-ի առաջին հարկի բնակեցված մնացած միակ խցում պահվող 
ինքնավնասումներ կատարած անձանց:

Նրանք դիտորդներին փոխանցել են, որ 5-րդ հարկի խուցը տեսնելուց հետո վարչակազմից 
մինչև փետրվարի 5-ը ժամանակ են խնդրել, որպեսզի սեփական միջոցներով վերանորոգեն 
այն, այնուհետև տեղափոխվեն։ Սակայն վարչակազմը ժամանակ չի տրամադրել՝ նշելով, 
որ այն կարող են վերանորոգել նաև այդ խցում գտնվելու ժամանակ։ Միևնույն ժամանակ 
ազատազրկված անձինք տեղեկացրել են, որ 5-րդ հարկի խցի պատուհանը փոքր է: Քանի որ 
աշխատակիցները տեղափոխման համար ժամանակ չեն տրամադրել, իրենք սառնարանը 
քաշել են առաջին հարկի խցի դռան դիմաց, որպեսզի աշխատակիցները ներս չմտնեն, և 
ինքնավնասումներ են կատարել։

Խմբի անդամները դիտարկում են անցկացրել նաև 5-րդ հարկի այն խցում, որտեղ պետք 
է տեղափոխվեն նշված ազատազրկված անձինք: Խցում բետոնե հատակին ամրացված էին 
5 հատ երկհարկանի մահճակալ, պատուհանը փոքր էր, բնական լուսավորությունը վատ 
էր։ Զուգարանի պատը խոնավությունից քանդված էր, զուգարանը վերանորոգման կարիք 
ուներ։ Խուցը 1-ին հարկի խցի համեմատ չոր էր, և խավարասերներ չկային։

Դիտորդները հանդիպել են նաև «Նուբարաշեն» ՔԿՀ-ի վարչակազմի հետ: Հիմնարկի 
աշխատակիցները դիտորդներին հայտնել են, որ ինքնավնասում կատարած ազատազրկված 
անձանց դեռևս հունվարի 13-ին են տեղեկացրել տեղափոխվելու մասին և ժամանակ են 
տրամադրել, որպեսզի իրենց միջոցներով վերանորոգեն խուցը, սակայն մինչ օրս որևէ քայլ 
չի ձեռնարկվել։ Ուստի հունվարի 20-ին պահանջել են տեղափոխվել և վերանորոգել այն 
ժամանակ, երբ հնարավորություն կունենան։ Աշխատակիցները նաև փոխանցել են, որ 5-րդ 
հարկի խցի պատուհանը գարնանը կփոխեն, քանի որ ներկայումս եղանակային պայմանները 
թույլ չեն տալիս։ 

Ստեղծված իրավիճակի վերաբերյալ Խումբը դիմել է33 ՀՀ արդարադատության 
նախարարությանը՝ առաջարկելով ինքնավնասումների իրական պատճառները պարզելու 
համար ծառայողական քննություն նշանակել և վերանորոգել 5-րդ հարկի խուցը: 

Նախարարությունից Խմբին հայտնել են34, որ կալանավորված անձանցից 4-ի 
ինքնավնասումների վերաբերյալ նախապատրաստված նյութերով քրեական գործի 
հարուցումը մերժելու մասին որոշում է կայացվել՝ հանցագործության դեպքի բացակայության 
հիմքով։ Մյուս կալանավորված անձի կատարած ինքնավնասման դեպքով 2017թ. փետրվարի 
3-ին ՀՀ քրեական օրենսգրքի 117-րդ հոդվածով քրեական գործ է հարուցվել, որը, ըստ 
քննչական ենթակայության, հանձնվել է Երևան քաղաքի Էրեբունի և Նուբարաշեն վարչական 
շրջանների քննչական բաժին՝ նախաքննություն կատարելու համար։	

Նաև հայտնել են, որ 5-րդ հարկի խուցը մասնակի վերանորոգվել է և բնակեցվել է 2017թ. 
հունվարի 23-ին։ Խցի մակերեսը 30մ² է, իսկ վերանորոգման աշխատանքները շարունակվում 
են։ Խցում առկա է բնական լուսավորության համար նախատեսված պատուհան, որի 
հավել յալ ճաղավանդակը հանվել է՝ առավել լուսավորություն ապահովելու նպատակով։ 
Խցի սանհանգույցը գտնվում է բարվոք վիճակում, առաստաղն ամբողջությամբ, իսկ 
պատերը կիսով չափ ներկվել են։ Խցում առկա է հատակին ամրացված անշարժ սեղան՝ 
համապատասխան նստատեղով։ Խցում պահվող անձինք ապահովված են անհատական 
քնելատեղերով և անկողնային պարագաներով։

news.am/arm/news/369188.html
32  «Մարդու իրավունքների վիճակը քրեակատարողական հիմնարկներում. 2016-ի ամփոփում», http://www.media-center.
am/hy/1484923147
33  Թիվ 16-05 գրություն, հղում՝ http://pmg.am/images/E-16-05.pdf 
34 ՀՀ արդարադատության նախարարության պատասխան գրությունը թիվ 16-05 գրությանը, հղում՝ http://pmg.am/imag-
es/M-16-05.pdf 

«Նուբարաշեն» ՔԿՀ-ի 5-րդ հարկի խուցը վերանորոգման կարիք ունի

2017 թ. մարտի 3-ին Խմբի անդամները կրկին այցելել են «Նուբարաշեն» ՔԿՀ, որտեղ 
ի թիվս այլ խցերի, դիտարկել են նաև 5-րդ հարկի խուցը և արձանագրել, որ տվ յալ խցում 
վերանորոգման աշխատանքներ տեղի չեն ունեցել35: Խմբի դիտարկմամբ՝ 5-րդ հարկի 
խցի պայմանները հանգեցնում են անազատության մեջ պահվող անձանց հանդեպ վատ 
վերաբերմունքի: Ուստի դիտորդները ՀՀ արդարադատության նախարարությանը կոչ են 
արել36 անհապաղ քայլեր ձեռնարկել խցում վերանորոգման աշխատանքներ կազմակերպելու 
ուղղությամբ:

Պատասխան գրությամբ37 նախարարությունը Խմբին տեղեկացրել է, որ դիտորդների 1-ին 
այցելությունից հետո վերանորոգման աշխատանքներ իրականացվել են նշված խցի միայն 
բնակելի հատվածում՝ հարդարման տեսքով։ Իսկ խցի բնակելի մակերեսը և սանհանգույցը 
ամբողջությամբ վերանորոգելու և հարդարելու նպատակով 2017թ. ապրիլի 4-ին տրամադրվել 
են շինարարական նյութեր, և վերանորոգման աշխատանքներն արդեն իրականացվում են։

Դիտորդները բարձրաձայնում են ՀՀ ԱՆ «Նուբարաշեն» ՔԿՀ-ում ախտահանման և 
մակաբույծների ոչնչացման աշխատանքներ իրականացնելու խնդրի մասին

ՀՀ արդարադատության նախարարության տրամադրած պաշտոնական տեղեկատվության 
համաձայն՝ ՀՀ ԱՆ քրեակատարողական ծառայության և «Երևանի կանխարգելիչ 
ախտահանում» ՓԲԸ-ի միջև կնքված՝ պետության կարիքների համար «Ախտահանման և 
մակաբույծների ոչնչացման ծառայությունների» մատուցման պայմանագրի շրջանակներում՝ 
նշված ընկերության կողմից ՀՀ ԱՆ քրեակատարողական հիմնարկներում ամսվա ընթացքում 
3-4 անգամ իրականացվում են ախտահանման և մակաբույծների ոչնչացման աշխատանքներ: 
Մասնավորապես՝ ՀՀ ԱՆ «Նուբարաշեն» ՔԿՀ-ում վերջին անգամ ախտահանման և 
մակաբույծների ոչնչացման աշխատանքներ իրականացվել են 2018թ. սեպտեմբերի 24-ին38:

Այնինչ դիտորդները «Նուբարաշեն» կատարած այցելության ժամանակ դիտարկել են 5-րդ 
հարկի խցի պայմանները և արձանագրել, որ նշված խցի հատակին, պատերին, սառնարանի 
և նույնիսկ պահարանների մեջ առկա են միջատներ: Բազմաթիվ միջատներ արձանագրվել 
են նաև հիմնարկի այլ խցերում նույնպես39: 

2018թ. սեպտեմբերի 18-ին դիմելով ՀՀ արդարադատության նախարարությանը՝ 
դիտորդներն առաջարկել են40 հիմնարկում իրականացնել սանիտարական աշխատանքներ:

2018թ. հոկտեմբերին դիտորդները կրկին այցելել են ՀՀ ԱՆ «Նուբարաշեն» ՔԿՀ՝ կրկին 
արձանագրելով, որ խցի պատուհանը փոքր է, բնական լուսավորությունը բավարար չէ, 
բնական լույսի տակ հնարավոր չէ զբաղվել ընթերցանությամբ: Նշվածից բացի, խուցն ունի 
նաև վերանորոգման կարիք։ Ավելին՝ ամենուր առկա են միջատներ՝ պահարաններում, 
հագուստի, ուտելիքի, սպասքի մեջ։ Կրկնայցելության ժամանակ արձանագրված խնդիրները, 
Խմբի դիտարկմամբ, ցուցադրում են, որ ախտահարման աշխատանքներն արդյունավետ չեն 
իրականացվում, և կա բարելավման անհրաժեշտություն41:

2018թ. հոկտեմբերի 18-ին Խումբը կրկին դիմել է42 ՀՀ արդարադատության 
նախարարությանը՝ առաջարկելով հետամուտ լինել արձանագրված խնդիրները լուծելուն, 
ինչպես նաև քննարկել սանիտարական աշխատանքների արդյունավետության բարձրացման 
հարցը: Նախարարության պատասխան հիմնավորումը43 այն է եղել, որ «Նուբարաշեն» ՔԿՀ-ն 

35  «Նուբարաշեն»  ՔԿՀ-ի թիվ 89 խուցը վերանորոգման կարիք ունի, http://pmg.am/hy/news/successful-cases/89 
36  Թիվ 17-13 գրություն, հղում՝ http://pmg.am/images/E-17-13.pdf 
37 ՀՀ արդարադատության նախարարության պատասխան գրությունը թիվ 17-13 գրությանը, հղում՝ http://pmg.am/imag-
es/M-17-13.pdf 
38  ՀՀ արդարադատության նախարարության պատասխան գրությունը թիվ 18-82 ընթացիկ հաշվետվությանը, հղում՝ 
http://pmg.am/images/M-18-82.PDF
39 «Դիտորդների խումբը բարձրաձայնել է ՀՀ ԱՆ «Նուբարաշեն» ՔԿՀ-ում ախտահանման և մակաբույծների ոչնչացման 
աշխատանքներ իրականացնելու խնդրի մասին», http://pmg.am/hy/news/successful-cases/2018-10-04-06-47-27
40 Թիվ 18-82 ընթացիկ հաշվետվություն, հղում՝ http://pmg.am/images/E-18-82.pdf 
41 «2019 թվականից  ՀՀ ԱՆ քրեակատարողական հիմնարկների ախտահանման աշխատանքները կիրականացվեն 
ավելի արդյունավետ և հաճախակի», http://pmg.am/hy/news/successful-cases/2019
42 Թիվ 18-86 ընթացիկ հաշվետվություն, հղում՝ http://pmg.am/images/E-18-86.pdf 
43 ՀՀ արդարադատության նախարարության պատասխան գրությունը թիվ 18-86 ընթացիկ հաշվետվությանը, հղում՝ 

նախագծվել և կառուցվել է 1977-1980 թվականներին։ Հիմնարկի արտաքին պատերը 
հանդիսանում են գլխավոր կրող կոնստրուկտիվ տարր, ուստի պատուհանների ընդլայնումը 
կամ ցանկացած այլ միջամտություն կհանգեցնի գլխավոր կոնստրուկտիվ տարրի 
նախագծային դիրքի շեղման: Նման աշխատանքներն իրականացնելու համար անհրաժեշտ 
է նեղ մասնագիտական մոտեցում: Վերանորոգման աշխատանքներ կատարելու վերաբերյալ 
հայտնել են, որ ՔԿՀ-ի բանտախցերի, սանհանգույցների և բաղնիքների վերանորոգման ու 
հարդարման աշխատանքներ նախատեսվում է իրականացնել ֆինանսական միջոցների 
առկայության դեպքում:

Հիմնարկում ախտահանման և մակաբույծների ոչնչացման վերջին աշխատանքներն 
իրականացվել են 2018թ. հոկտեմբերի 10-ին: Սակայն աշխատանքների արդյունավետությունը 
բարձրացնելու նպատակով նախազգուշացվել է «Երևանի կանխարգելիչ ախտահանում» 
ՓԲԸ-ն և, նշվածի համատեքստում, նախատեսվում է ծառայությունը դարձնել ավելի 
արդյունավետ և հաճախակի:

Ազատազրկված անձի նկատմամբ խտրական վերաբերմունք է դրսևորվում 

ՀՀ ԱՆ «ՆՈՒԲԱՐԱՇԵՆ» ՔԿՀ 
Դիտորդները «Նուբարաշեն» ՔԿՀ կատարած այցելության ժամանակ հանդիպել են 

դատապարտյալ Բ.Ղ.-ին, ով տեղեկացրել է, որ տեղաբաշխման հանձնաժողովի կողմից 
որոշում է կայացվել իրեն տեղափոխել «Վարդաշեն» ՔԿՀ՝ կիսաբաց ուղղիչ հիմնարկ:  Խնդիրն 
այն է, որ նա նախկինում ևս պատիժ է կրել «Վարդաշեն»-ում, սակայն այնտեղ չի կարողանում 
օգտվել ճաշարանից և բաղնիքից։

Բ.Ղ.-ն խոցելի խմբի ներկայացուցիչ է, ինչի պատճառով էլ ենթարկվել է խտրական 
վերաբերմունքի և կրկին տեղափոխվել է «Նուբարաշեն»: Նշված հանգամանքով 
պայմանավորված՝ դատապարտյալը «Վարդաշեն»-ում ունի անվտանգության ապահովման 
խնդիր։ Եթե անվտանգության ապահովման խնդիրը չլուծվի, ապա ինքը պետք է ստիպված 
հրաժարվի «Վարդաշեն» տեղափոխվելուց:

2017թ. նոյեմբերի 6-ին դիմելով ՀՀ արդարադատության նախարարությանը՝ Խումբը 
առաջարկել է44 քայլեր ձեռնարկել «Վարդաշեն» ՔԿՀ-ում դատապարտյալի անվտանգությունն 
ապահովելու, ինչպես նաև նրա նկատմամբ խտրական վերաբերմունքը բացառելու 
ուղղությամբ: 

Նախարարությունից դիտորդներին տեղեկացրել են45, որ ՀՀ ԱՆ քրեակատարողական 
ծառայության կենտրոնական մարմնում գործող տեղաբաշխման հանձնաժողովի կայացրած 
որոշման հիման վրա՝ Բ.Ղ.-ն 2017թ. դեկտեմբերի 6-ին տեղափոխվել է «Վարդաշեն» ՔԿՀ, 
որտեղ դատապարտյալի անվտանգությունը ապահովված է, և համապատասխան միջոցներ 
են ձեռնարկվել վերջինիս նկատմամբ խտրական վերաբերմունքը բացառելու ուղղությամբ։

ՀՀ ԱՆ «ԱՐՄԱՎԻՐ» ՔԿՀ
ՀՀ ԱՆ քրեակատարողական վարչության տրամադրած պաշտոնական տեղեկատվության 

համաձայն՝ ՀՀ ԱՆ «Արմավիր» ՔԿՀ-ում կալանավորված և դատապարտված անձինք 
պահվում են գործող օրենսդրությանը համապատասխան և օգտվում են իրենց հասանելի 
բոլոր իրավունքներից: Հիմնարկում ճաշերը եփվում են ընդհանուր կաթսայում և բաժանվում 
են բոլոր տեղամասերում: Իսկ կալանավորված անձինք և դատապարտյալները սնվում են 
ընդհանուր ճաշի կաթսաներում եփված և ճաշերի համար նախատեսված համապատասխան 
ամաններից46:

Սակայն դիտորդները «Արմավիր» ՔԿՀ կատարած այցելության ժամանակ հանդիպել են 
դատապարտյալ Բ.Ղ.-ին, ով փոխանցել է, որ իր նկատմամբ խտրական և նվաստատուցիչ 
վերաբերմունք է դրսևորվում։ Մասնավորապես՝ սնունդը առանձնացված է տրվում, իսկ 

http://pmg.am/images/M-18-86.PDF 
44 Թիվ 17-74 ընթացիկ հաշվետվություն, հղում՝ http://pmg.am/images/E-17-74.pdf 
45  ՀՀ արդարադատության նախարարության պատասխան գրությունը թիվ 17-74 ընթացիկ հաշվետվությանը, հղում՝ 
http://pmg.am/images/M-17-74.pdf 
46  ՀՀ ԱՆ Արմավիր ՔԿՀ-ի անվտանգության ապահովման բաժնի պետի կողմից տրված տեղեկանք, հղում՝ http://pmg.am/
images/Teghekanq.pdf

սնունդը բերող աշխատակցի հետևից մյուս դատապարտյալները վիրավորանքներ են 
հնչեցնում: Այդ երևույթը կրկնվում էամեն անգամ47:

Դիտորդների խումբը որպես համակարգային խնդիր մշտապես բարձրաձայնել է 
քրեակատարողական հիմնարկներում առկա խտրական երևույթների մասին՝ կապված 
ազատազրկված անձանց՝ տարբեր սոցիալական խմբերի պատկանելու հանգամանքի հետ: 

Ուստի 2018թ. հունվարի 29-ին դիտորդները դիմել են ՀՀ արդարադատության 
նախարարությանը՝ առաջարկելով քայլեր ձեռնարկել խոցելի խմբերի ներկայացուցիչների, 
այդ թվում՝ Բ.Ղ.-ի նկատմամբ խտրական վերաբերմունքը բացառելու ուղղությամբ48:

«Նուբարաշեն» ՔԿՀ-ում ազատազրկված անձանց կողմից ինքնավնասում 
կատարելու դեպքի առթիվ քրեական գործ չի հարուցվել

Խմբի անդամները 2018 թ. ապրիլի 7-ին ահազանգի հիման վրա այցելություն են կատարել 
«Նուբարաշեն» ՔԿՀ: Այցելության ժամանակ հանդիպել են 3 ազատազրկված անձանց հետ, 
որոնք ինքնավնասում են կատարել՝ մարմնի մեջ թուք ներարկելու միջոցով։ Ինքնավնասման 
պատճառը «Նուբարաշեն» ՔԿՀ-ի տեսակցություններ տրամադրող աշխատակցի դրսևորած 
խտրական վերաբերմունքն է եղել։ Նա վերջիններիս տեսակցության եկած անձանց հայտնել 
է ազատազրկվածների սեռական կողմնորոշման մասին49:

Թեև «Նուբարաշեն» ՔԿՀ-ի բժիշկը զննություն կատարել է, սակայն ինքնավնասում 
կատարած ազատազրկված անձինք դիտորդներին տեղեկացրել են, որ անհրաժեշտ 
բժշկական միջամտություն դեռևս չի արվել:

2018 թվականի ապրիլի 9-ին Խումբը դիմել է50 ՀՀ արդարադատության նախարարությանը՝ 
առաջարկելով նշված դեպքերի առնչությամբ ծառայողական քննություն անցկացնել և 
ինքնավնասում կատարած անձանց համար ապահովել պատշաճ բժշկական օգնություն:

Պատասխան գրությամբ նախարարությունը հայտնել է51, որ ինքնավնասում կատարած 
ազատազրկված անձանց 2018 թ. ապրիլի 9-ին տեղափոխել են ‹‹Դատապարտյալների 
հիվանդանոց›› ՔԿՀ:

Դեպքի հանգամանքները պարզելու նպատակով ‹‹Նուբարաշեն›› ՔԿՀ-ում 
նախապատրաստվել են նյութեր, և յուրաքանչյուր դեպքի առթիվ նշանակվել է 
դատաբժշկական փորձաքննություն: Սակայն նյութերի նախապատրաստման ընթացքում 
նրանցից 2-ը հրաժարվել են ինքնավնասման պատճառների մասին բացատրություններ 
տալուց, իսկ մյուսը հայտնել է, որ կյանքին վերջ տալու նպատակ չի ունեցել, այլ ինքնավնասումը 
կատարել է, որպեսզի ‹‹Նուբարաշեն›› ՔԿՀ-ից տեղափոխեն ‹‹Սևան›› ՔԿՀ: Ուստի 2018 թ. 
ապրիլի 17-ին «Նուբարաշեն» ՔԿՀ-ի հետաքննիչը քրեական գործ հարուցելը մերժելու մասին 
որոշումներ է կայացրել՝ հանցագործության դեպքի բացակայության հիմքով:

Այսպիսով, անհանդուրժող վերաբերմունքը, ատելության խոսքը, խարանը և խտրական 
վերաբերմունքը թե՛ կալանավորված անձանց/դատապարտյալների, թե՛ քրեակատարողական 
հիմնարկների աշխատակիցների կողմից հանգեցնում է խոցելի խմբի ազատազրկված 
անձանց համար էապես անբարենպաստ և անբավարար պայմանների ստեղծմանը։

Սա պայմանավորված է խոցելի խմբերի մասին կարծրատիպային և կանխակալ 
վերաբերմունքով, հանցավոր աշխարհի կողմից որպես «նորմ» ընդունված չգրված օրենքներով, 
ինչպես նաև խտրականության դեմ պայքարի և պաշտպանության արդյունավետ միջոցների 
բացակայությամբ։

Այս հանգամանքներն առավել խոցելի են դարձնում տվ յալ խմբի ներկայացուցիչներին և 
հետագայում կարող են բերել հասարակություն վերաինտեգրման բարդությունների:

47 «ՀՀ ԱՆ «Արմավիր» ՔԿՀ-ում դատապարտյալի նկատմամբ խտրական վերաբերմունք է դրսևորվում», http://pmg.am/hy/
news/successful-cases/2018-09-25-12-42-04
48  Թիվ 18-05 ընթացիկ հաշվետվություն, հղում՝ http://pmg.am/images/E-18-05.pdf 
49 «Նուբարաշեն» ՔԿՀ-ում երեք ազատազրկված անձանց կողմից ինքնավնասում կատարելու դեպքի առթիվ քրեական 
գործ չի հարուցվել», http://pmg.am/hy/news/successful-cases/2018-04-27-11-01-25
50	  Թիվ 18-34 ընթացիկ հաշվետվություն, հղում՝ http://pmg.am/images/E-18-34.pdf 
51 ՀՀ արդարադատության նախարարության պատասխան գրությունը թիվ 18-34 ընթացիկ հաշվետվությանը, հղում՝ 
http://pmg.am/images/M-18-34.pdf 

ԼԳԲՏ ազատազրկված անձանց նկատմամբ դրսևորվող վերաբերմունքը հակասում է  
միջազգային չափանիշներին

ՀՀ ԱՆ քրեակատարողական հիմնարկներում ԼԳԲՏ ազատազրկված անձանց նկատմամբ 
դրսևորվող վերաբերմունքը հակասում է Ջյոկարտյան 9–րդ սկզբունքին, որի համաձայն՝ 
պետությունները հնարավորինս ապահովում են բոլոր դատապարտյալների մասնակցությունն 
իրենց պահման մասին որոշումների կայացմանը, որը կհամապատասխանի իրենց 
սեռական կողմնորոշմանն ու գենդերային ինքնությանը, ապահովում են պաշտպանության 
միջոցներ բոլոր դատապարտյալների համար, ովքեր կարող են խոցելի լինել բռնության կամ 
անթույլատրելի վերաբերմունքի դրսևորման տեսանկյունից սեռական կողմնորոշման և 
գենդերային ինքնության շարժառիթով, ինչպես նաև ողջամիտ սահմաններում ապահովում են, 
որպեսզի այդ պաշտպանության միջոցները չուղեկցվեն ավելի շատ սահմանափակումներով, 
քան դրանք սովորաբար կիրառվում են այլ ազատազրկվածների նկատմամբ:

Մինչդեռ քրեակատարողական հիմնարկներում չի գործում խտրականությունը բացառող 
ընդհանուր ներքին քաղաքականություն, բացակայում է հոմոֆոբիայի դրսևորումների դեմ 
(ինչպես աշխատակիցների, այնպես էլ բանտարկյալների շրջանում) պայքարելու, ինչպես 
նաև ազատությունից զրկված անձանց սեռական կողմնորոշման և սեռական ինքնության 
գաղտնիության պահպանման քաղաքականությունը։ Բացի այդ, ինչպես ցույց են տալիս 
Խմբի դիտարկումները, մեկուսացվում են ոչ թե բռնարարները, այլ զոհերը՝ անվտանգությունը 
երաշխավորելու հիմնավորմամբ։

Ի հավելումն՝ հարկ է նաև նշել, որ Հայաստանը դեռևս չունի խտրականությունից ազատ 
լինելու իրավունքի պաշտպանության օրենսդրաիրավական կարգավորումներ, ինչպես 
նաև ատելության շարժառիթով կատարված իրավախախտումների համար պատժի ու 
պատասխանատվության արդյունավետ մեխանիզմներ, ինչն անհնարին է դարձնում 
խտրականության դրսևորումների պատշաճ իրավական որակումը և այդպիսի գործերի 
արդյունավետ քննությունը։

2018 թ. հունիսի 20-ին Դիտորդների խումբը դիմել է ՀՀ արդարադատության նախարար 
Արտակ Զեյնալ յանին՝ առաջարկներ ներկայացնելով  քրեակատարողական հիմնարկներում 
առկա ոչ կանոնադրական, քրեական ենթամշակույթի լուծման ուղղությամբ52։

Խումբն առաջարկել է նաև հիմնարկների մաքրման և սանիտարահիգիենիկ 
աշխատանքների համար հաստիքներ սահմանել, վերացնել նման աշխատանքները 
բացառապես խոցելի խմբերի կողմից իրականացնելու պրակտիկան: 

Խմբի առաջարկության վերաբերյալ նախարարությունից հայտնել են, որ կալանավորված 
անձինք և դատապարտյալները վաձատրվող և չվարձատրվող (ուղղիչ հիմնարկների 
կամ դրանց հարող տարածքների բարեկարգման) աշխատանքներին ընդգրկվում են ՀՀ 
կառավարության 2006 թ. օգոստոսի 3-ի թիվ  1543-Ն  որոշմանը53 համապատասխան՝ 
բացառապես իրենց ցանկությամբ և գրավոր համաձայնության առկայության դեպքում:

Ուսումնասիրելով ԼԳԲՏ ազատազրկված անձանց խնդիրները, նրանց հետ զրույցների և 
մշտադիտարկման արդյունքները, ինչպես նաև հիմք ընդունելով միջազգային փորձը՝ Խումբը 
նախորդ տարիների ընթացքում ՀՀ արդարադատության նախարարությանն է ներկայացրել 
ԼԳԲՏ ազատազրկված անձանց իրավիճակի բարելավման վերաբերյալ առաջարկություններ54: 
Վերջիններս արդիական են նաև հաշվետու 2018 թվականի համար:

52 Խումբը հանդես է եկել քրեակատարողական համակարգում առկա քրեական ենթամշակույթի խնդրի լուծման առաջարկներով, http://
pmg.am/hy/news/successful-cases/2018-09-03-10-45-39 
53 «Հայաստանի Հանրապետության արդարադատության նախարարության քրեակատարողական ծառայության` կալանավորվածներին 
պահելու վայրերի և ուղղիչ հիմնարկների ներքին կանոնակարգը հաստատելու մասին» Հայաստանի Հանրապետության կառավարության 
2006 թվականի օգոստոսի 3-ի թիվ 1543-Ն որոշում, հղում՝ https://www.arlis.am/DocumentView.aspx?docid=70166
54 Հ Հ ԱՆ քրեակատարողական հիմնարկներում և մարմիններում հասարակական վերահսկողություն իրականացնող հասարակական 
դիտորդների խմբի 2016թ․ տարեկան հաշվետվություն, էջ 152-153, ՀՀ ԱՆ քրեակատարողական հիմնարկներում և մարմիններում 
հասարակական վերահսկողություն իրականացնող հասարակական դիտորդների խմբի 2013թ․ տարեկան հաշվետվություն, 15 95-96։

Կանանց և անչահասների իրավունքները Աբովյան ՔԿՀ-ում

2018 թվականի ընթացքում ՀՀ ԱՆ քրեակատարողական հիմնարկներում և մարմին-
ներում հասարակական վերահսկողություն իրականացնող դիտորդների խմբի կողմից 
«Աբով յան» ՔԿՀ կատարվել է 9՝ պլանային և ըստ ահազանգերի ընթացիկ այցելություն։ 

Հարկ է նշել, որ 2018 թվականին արձանագրված հարցերը քիչ են տարբերվում 
նախորդ տարիներին առկա և դեռևս լուծում չստացած խնդիրներից։  
Այս առումով կարևոր է գիտակցել, որ կանայք և անչափահասները առավել խոցելի են, նրանք 
կարող են անազատության  վայրերում զոհայնացվել, սեռական բռնության ենթարկվել, ունեն 
խնամքի հատուկ միջոցների կարիք, և նրանց վրա առավել ծանր հետևանքներ է ունենում 
ազատազրկումը՝ հաճախ նվազագույնի հասցնելով կապն արտաքին աշխարհի, ընտանիքի 
անդամների հետ: Այդ են վկայում թե՛ ահազանգերի ու մասնավոր զրույցների միջոցով, թե՛ 
գրանցամատյաններում առկա տեսկցությունների քանակը։ 

Ըստ հավաքագրված տվ յալների, որոնք ձեռք են բերվել կանանց հետ առանձնազրույցների 
ու ընդհանուր դիտարկումների արդյունքում, կանայք ավելի քիչ են տեսակցություններ 
ունենում հարազատների հետ, և այդ տեսակցությունների հիմնական մասը կարճատև 
հանդիպումներն են։ Երկարաժամկետ տեսակցության համար կանայք հազվադեպ են դիմում 
ներկայացնում, մի կողմից խուսափում են նրանց երկարաժամկետ տեսակցության գալ 
ամուսինները, մյուս կողմից՝ նրանք են փորձում իրենց երեխաներին հաղորդակից չդարձնել 
բանտային կյանքին։ Անգամ մինչև երեք տարեկան երեխաներ ունեցող կանայք, որոնք ունեն 
օրենքով սահմանված հնարավորություն երեխաներին իրենց մոտ պահելու, հրաժարվում են 
ճաղավանդակների հետևում երեխաներ մեծացնել։ 

Այցելությունների ընթացքում կանանց հետ կապված հիմնական խնդիրներից մեկն 
արձանագրվել է ընտանիքի անդամների, հատկապես երեխաների հետ կապը կորցնելու 
հետևանքով առաջացած անհանգստությունն ու տառապանքը, որը նկատելի ազդեցություն 
է ունենում կանանց առողջության, ինքնազգացողության ու հոգեկան հավասարակշռության 
վրա: Մեզ ահազանգողների շրջանում եղել են բազմազավակ, մինչև 1 տարեկան 
երեխա ունեցող և կրծքով կերակրումը հարկադրաբար դադարեցրած կանայք, որոնց 
հիմնական մտահոգությունը կապված էր երեխաների խնամքի ու նրանց վերաբերյալ 
տեղեկատվության պակասի հետ, մեկ դեպքով նաև կալանքը կիրառելիս երեխաների 
խնամակալության հարցը քննիչի կողմից անտեսվել էր՝ հաշվի չառնելով երեխաների 
լավագույն շահը և մինչև մեկ տարեկան 5-րդ երեխային զրկելով մայրական կաթից։  
Նման խնդիրները պետք է լինեն պետության ուշադրության ու հատուկ հոգածության ներքո, 
քանի որ չափազանց կարևոր է անազատության մեջ գտնվող կանանց և անչափահասների 
համար արտաքին աշխարհի հետ կապի ապահովումն ու պարբերականությունը, ինչպես նաև 
միակ խնամակալի՝ մոր անազատության մեջ գտնվելու պարագայում երեխաների լավագույն 
շահից ելնելով մոր նկատմամբ կալանքի կիրառման դեպքերի հնարավորինս նվազեցումը։

Դեռևս 2017 թվականի տարեկան հաշվետվության մեջ խումբն առաջարկ էր ներկայացրել 
խթանել կին դատապարտյալների՝ ընտանիքի հետ կապն ու որոշակի պայմանների ներքո 
ընտանեկան այցելությունները55: Որպես օրինակ ներկայացվել էր Վրաստանի փորձը: 
Մասնավորապես,  քրեակատարողական հիմնարկներում գտնվող բանտարկյալներին 
որոշակի պայմաններին հետևելու դեպքում կարող է իրավունք տրվել որոշ ժամանակով լքել 
ազատազրկման վայրը, այդ թվում` աշխատանքի, ուսման նպատակով կամ հանգստյան օրերն 
«ազատության մեջ» անցկացնելու համար: Կին բանտարկյալները կարող են նաև ընտանեկան 
այցելություններ ունենալ, ինչի համար թույլտվությունը պետք է հաստատի հաստատության 
ղեկավարը և քրեակատարողական դեպարտամենտի պետը: Բացի այդ, կանայք, ում 
երեխաները կալանավայրում եղել են նրանց հետ միասին, իսկ 3 տարին լրանալուց հետո 
լքել են ազատազրկման վայրը և բաժանվել մորից, հանգստյան օրերին իրավունք ունեն լքել 
կալանավայրը48: Նշված խնդրին, որպես լուծում, առաջարկվող ընտանեկան այցելություններն 
ու կապի հնարավորությունների ընդլայնման անհրաժեշտությունը մինչ օրս արդիական են:

Դեռևս մտահոգիչ են կանանց և անչափահասների պահման պայմանների հետ կապված 
ու հիմնավոր լուծում չստացած խնդիրները։ Թեև 2018 թվականին կայացած համաներման 

55 http://www.pmg.am/images/PMG_Annual-report_2017.pdf 

արդյունքում տարեվերջին զգալի կրճատվել էր անազատության մեջ գտնվող կանանց թիվը 
(նոյեմբեր 21-ին դիտորդների խմբի կողմից կատարված այցելության ժամանակ  73 կին և 2 
կալանքի տակ գտնվող անչափահաս), սակայն պահման պայմանների, անձնական հիգիենայի, 
ջրամատակարարման, շենքային պայմաններին ու որոշ կառուցվածքային մոտեցումներին 
վերաբերող հարցեր հրատապ լուծումներ են պահանջում։ Մեր այցելությունների ընթացքում 
հաճախ եղել են դժգոհություններ ջրամատակարարման հետ կապված՝ հատկապես 
ամառային ամիսներին, ինչը հավել յալ լարվածություն է առաջացնում առանց այդ էլ ոչ 
հաճախ լոգանքի հնարավորություն ունեցող կանանց համար։ Բանն այն է, որ լոգանքը 
կազմակերպվում է շաբաթը մեկ անգամ, դա ամենևին բավարար չէ հիգինայի, ինչպես նաև 
հոգեկան առողջության պահպանման համար։ Սակայն նաև այդ մեկանգամյա լոգանքն 
ընդունելը կատարվում է երբեմն ոչ բավարար ջրի քանակի պայմաններում, երբեմն անգամ 
ոչ այնքան տաք ջրի, և բացարձակ անմխիթար վիճակում գտնվող լոգասենյակներում։ 

 Եվրոպական բանտային կանոնների 19.4-րդ կանոնը56 նախանշում է, որ  անազատության 
մեջ գտնվող անձանց համար նվազագույնը շաբաթական երկու անգամ պետք է 
հնարավորություն տրվի ցնցուղ ընդունել, իսկ հնարավորության դեպքում լոգանք պետք է 
ապահովել ամեն օր։ 

Ինչ վերաբերում է սպիտակեղենի և հագուստի խնամքին, ապա ՔԿՀ-ում կա լվացքատուն, 
սակայն լվացքի մեքենաներով լվացվում է միայն սպիտակեղենը, կանայք իրենց հագուստը 
իրենք են լվանում, մինչդեռ տղամարդկանց համար նախատեսված ՔԿՀ-ներում հագուստի 
լվացումը կատարվում է լվացքատանը։ 

56 https://rm.coe.int/16806f5b92 

Կարևոր է նշել, որ 2018 թվականին կատարվել են որոշակի վերանորոգման  
աշխատանքներ՝ մասնավորապես մեկուսարանի շենքի մարզասրահում, ինչպես նաև 
ճաշարանային հատվածում, սակայն շենքային պայմանները մնում են անմխիթար։ 
Մեկուսարանի շենքում պահվում են կալանավորված կանայք և անչափահասներ, ինչպես 
նաև փակ ռեժիմում ազատազրկման դատապարտված կանայք: Շենքում խոնավության 
աստիճանը բարձր է, խցերում, ինչպես նաև միջանցքների պատերին ու առաստաղներին 
առկա են թափված ծեփոններ և բորբոսով պատված հատվածներ։ Այստեղ կանայք 
հատկապես երկարատև մեկուսացման պայմաններում ընկճախտի նշաններ են դրսևորում։ 
Հրաժարվում են անգամ մեկժամյա բացօթյա զբոսանքներից ու ֆիզիկական ակտիվությունից։ 
Ինչ վերաբերում է կացարանային հատվածին, ապա այստեղ  կանայք հաճախ բողոքում են 
անձնական տարածության բացակայությունից և մասնավոր կյանքի նվազագույն պայմաններն 
ապահովված չլինելուց։ Ինչպես նաև տղամարդ հսկիչների շուրջօրյա հսկողությունից, որոնք 
կազմում են անձնակազմի մեծամասնությունը, իսկ կացարանային հատվածներից մեկում 
անձնական տարածք չունեցող կանայք հանվում-հագնվում, քնում և զարթնում են, այլ 
անձնական կարիքներ են հոգում հսկիչների աչքի առաջ՝ ընդամենը ապակյա բաժանարարի 
պայմաններում։ Այստեղ հարկ է մտածել սկզբունքային վերափոխման ու աշխատակիցների 
անձնակազմը կանանցով համալրելու մասին, քանի որ սա սկզբունքային հարց է և 
ամրագրված է նաև ՄԱԿ-ի 2015 թվականի դեկտեմբերի 17-ի Ազատությունից զրկված 
անձանց հետ վարվեցողության նվազագույն ստանդարտ կանոններում (Նելսոն Մանդելայի 
կանոններ), որտեղ  81-րդ կանոնի 3-րդ կետի համաձայն՝ ազատությունից զրկված կանանց 
հսկողությունը պետք է իրականացվի քրեակատարողական հիմնարկի վարչակազմի միայն 
կին ներկայացուցիչների կողմից: 

Նման պայմաններում միջանձնային հարաբերությունների, խտրական վերաբերմունքի 
և տարբերակված մոտեցման ռիսկերն աճում են։ Մասնավորապես տարվա ընթացքում 
Դիտորդների խմբին ահազանգած լեսբի կինը, ով չի թաքցնում իր սեռական կողմնորոշումը, 
կատարել էր ինքնավնասում՝ բազկային հատվածներում կտրվածքների տեսքով։ Ս.Մ.-ն 
ապրում էր կացարանային հատվածում, որտեղ ենթարկվում էր խտրական վերաբերմունքի՝ 
ինչը հասցրել էր նրան նյարդային գերլարված վիճակի և ինքնավնասման։ Լեզբի կնոջ պնդմամբ,  
կանանց կոնկրետ խումբ աշխատակիցների հետ ավելի սերտ հարաբերությունների մեջ է, և 
այդ կանայք վայելում են արական սեռի աշխատակազմի բարեհաճությունը։ Այդպիսով, ՔԿՀ-
ում նրանք հայտնվում են ավելի բարենպաստ վիճակում, օգտվում այլ հնարավորություններից 
և արգելված իրերից։ Կինը չէր օգտվում ճաշարանից, թեև վստահեցնում էր, որ չեն արգելում 
իրեն լինել խոհանոցում՝ բոլորի հետ մասին։ Կինը ցանկանում էր առանձին կացարան 
տեղափոխվել, ինչին ՔԿՀ պետը բացասական էր արտահայտվել, քանի որ նա պետք է 
դիմում գրեր և ապրեր փակ ռեժիմի պայմաններում, ինչը ցանկալի չէր՝  առկա հոգեբանական 
վիճակի ու նյարդային գերլարվածության պարագայում։  Խնդիրը մեղմվեց դիտորդների այցի 
արդյունքում՝ ՔԿՀ պետի անմիջական միջամտությամբ, սակայն հարկ է նշել, որ շատ բան 

կախված է ՔԿՀ պետի անձնական որակներից, խնդրի նկատմամբ նրա զգայնությունից 
(2018 թվականին ՔԿՀ պետ էր նշանակվել Գայանե Վարդանյանը)։ Ինչ վերաբերում է սոցիալ-
հոգեբանական  մասնագիտացված աշխատանքներին, ապա անհրաժեշտ է հատկապես 
միջանձնային հարաբերությունների և կոնֆլիկտների հաղթահարման, ինչպես նաև 
խտրականությունից զերծ վերաբերմունքի վերաբերյալ վերապատրաստում անցկացնել 
ՔԿՀ աշխատակազմի շրջանում, որպեսզի ՔԿՀ պետի մարդկային որակների գործոնը 
հիմնաքարային չլինի։ 

Դիտորդների խմբին ահազանգողների շրջանում կային նաև տարբեր սննդակարգի 
անհրաժեշտություն ունեցող կանայք, որոնք կարիք ունեին դիետիկ սննդի, ինչը ՔԿՀ-ում չի 
ապահովվում,  այլ տրամադրվում է հավել յալ սնունդ /ձեթ, ձու, վարսակի փաթիլներ և այլն/:

Մտահոգիչ է նաև  բացօթյա զբոսանքի համար նախատեսված վայրերի 
անհարմարավետությունը, որից կանայք և անչափահասները քիչ են օգտվում։ Զբոսանքը 
տրվում է առավելագույնը 1 ժամ, բայց նաև այդ 1 ժամից հաճախ հրաժարվում են՝ 
եղանակային պայմանների պատճառով, քանի որ չկան պատսպարվելու համար բավարար 
ծածկեր։ Այդ տարածքները հարմարեցված չեն ակտիվ հանգստի համար, ինչպես նաև՝ 
մարմնամարզության կամ խաղերի։ Փոքրիկ վանդակապատ բացօթյա տարածքներ են, 
որտեղ թե՛ արևից, թե՛ անձևից ու ձյունից պաշտպանվելու հնարավորություններ չկան։  

Նշենք, որ ՀՀ կառավարության 2006 թվականի օգոստոսի 3-ի թիվ 1543-Ն որոշման 
հավելվածի 87-րդ կետի համաձայն՝ կալանավորվածներին պահելու վայրում կամ 
ուղղիչ հիմնարկում անչափահաս կալանավորված անձանց կամ դատապարտյալների 
համար նախատեսված զբոսանքի վայրերը պետք է հարմարեցված լինեն ֆիզիկական 
վարժությունների, զանազան խաղերով ու սպորտով զբաղվելու համար:

Կարևորագույն հարց է զբաղվածության խնդիրը ՔԿՀ-ներում, իսկ կանանց և 
անչափահասների համար, որոնք առավել քիչ են շփվում արտաքին աշխարհի հետ, որևէ 
բանով զբաղված չլինելը առաջացնում է լարվածություն, հոգեճնշող վիճակ, հիասթափություն 
և հետակա սոցիալիզացիայի և ուղղման մոտիվացիայի անկում։ Իհարկե, կարճաժամկետ 
դասընթացներով երբեմն որոշակի զբաղվածություն ապահովվում է, որոնք կատարվում են 
հիմնականում հասարակական կազմակերպությունների ջանքերով, սակայն պետության 
կողմից դեռևս խախտվում է անչափահասների կրթության իրավունքը։ 2018 թվականին 
«Աբով յան» ՔԿՀ-ում գտնվող 2 անչափահասները դուրս էին մնացել հանրակրթությունից, 
իսկ մեկն արդեն 3-րդ տարին է, ինչ անազատության մեջ էր և այդ տարիների ընթացքում 
զրկված է եղել կրթություն ստանալու իրավունքից։ 2018 թվականի փետրվարին Խումբը 
գրությամբ ՀՀ արդարադատության նախարարությանն  առաջարկել է  քայլեր ձեռնարկել 
«Աբով յան» ՔԿՀ-ի կրթական կենտրոնի վերաբացման ուղղությամբ: ՀՀ արդարադատության 
նախարարությունից հայտնել են, որ ներկայումս ՀՀ արդարադատության ու կրթության 
և գիտության նախարարությունների միջև ընթանում են քննարկումներ կալանավորված 
անձանց և դատապարտյալների՝ այդ թվում նաև անչափահաս և կին դատապարտյալների 
կրթության իրավունքի ապահովման և արդյունավետ իրացման խնդրի լուծման նպատակով57:

Ըստ «Հանրակրթության մասին» ՀՀ օրենքի 4-րդ հոդվածի 4-րդ կետի՝ միջնակարգ 
կրթությունը պարտադիր է: Իսկ ՀՀ քրեակատարողական օրենսգրքի 12-րդ հոդվածի 1-ին 
մասի 14-րդ կետի համաձայն՝ դատապարտյալն ունի հնարավոր և օրենքով նախատեսված 
կրթություն ստանալու իրավունք: Խնդիրն անհապաղ լուծում է պահանջում։ Նաև՝ 
անչափահասների վրա հոգեբանական ծանր ազդեցություն է ունենում նրանց երկարատև 
մեկուսացումը, նրանք առանձնախցերում են, ընդ որում՝ կանանց մասնաշենքում, այսինքն՝ 
չունեն խցակիցներ և չեն կարող շփվել նաև կողքի խցերում գտնվող ազատազրկվածների 
հետ։ Այսինքն, շփումները մինիմալի են հասցված՝ հիմնականում հոգեբանի ու բուժքրոջ 
հետ, ինչը, անչափահասների դեպքում առավել ևս, բարդացնում է նրանց հոգեբանական և 
առողջական վիճակը, և առկա են երկարաժամկետ սոցիալական մեկուսացման ռիսկերը:

2018 թվականին «Աբով յան» ՔԿՀ-ն համալրվել է նաև բժշկական գույքով և պարագաներով, 
ինչը հնարավորություն է ստեղծում բարձրացնելու բժշկական ծառայությունների մատուցման 
որակը, սակայն կա անձնակազմի համալրման կարիք, շատ սարքավորումներ դեռևս չեն էլ 
գործածվել։

Հարկ է անդրադառնալ նաև ՔԿՀ աշխատակիցների սոցիալական վիճակին։ 2018 
թվականին «Աբով յան» ՔԿՀ-ում չորս ամիս շարունակ պահեստապետ չի եղել, քանի որ 125 
հազար դրամ աշխատավարձով դժվարացել են գտնել այդ պատասխանատու աշխատանքի 
համար հարմար թեկնածու։ 
57  http://pmg.am/hy/news/successful-cases/2019-2 

ԱՐԳԵԼՎԱԾ ԻՐԵՐ ՀԱՅՏՆԱԲԵՐԵԼԻՍ 
ԳՈՐԾՈՂՈՒԹՅՈՒՆՆԵՐԻ ԳՆԱՀԱՏՈՒՄ. 2014Թ., 

2015Թ., 2016Թ. 2017Թ., 2018Թ.

Արգելված իրեր հայտնաբերելու պրակտիկան և դրա հետ կապված խնդիրները շարունակ-
վել են նաև 2018 թվականին: Խումբն արձանագրել է, որ հաշվետու տարում նույնպես 
հիմնականում հայտնաբերվել է արգելված իր՝ հեռախոս: Չնայած այն բանին, որ ազատազրկված 
անձինք արգելված իր պահելու համար ենթարկվում են պատասխանատվության, սակայն ՔԿՀ 
վարչակազմի ներկայացուցիչները պատասխանատվություն չեն կրում, և նման դեպքերում 
հանգամանքները պարզելուն ուղղված արդյունավետ քննություն չի իրականացվում:

Խմբի անդամները 2018 թվականին ՀՀ ԱՆ ՔԿՀ-ներ կատարած այցելությունների 
ընթացքում հանդիպումներ են ունեցել տարբեր արարքներ կատարելու համար 
պատժախցերում հայտնված անձանց հետ՝ պարզելու պատժախուց տեղափոխելու հիմքերը: 
Խմբի անդամների ունեցած հանդիպումներից պարզ է դարձել, որ դատապարտված և 
կալանավորված անձանց նկատմամբ կիրառված տույժերի գերակշռող մասը կիրառվել է 
արգելված իր՝ բջջային հեռախոս պահելու համար: 

Բջջային հեռախոս արգելված իր պահելու համար կիրառված տույժերը հետագայում 
բացասական ազդեցություն են ունեցել դատապարտյալների պատժի չկրած մասն ավելի 
մեղմ պատժով փոխարինելու հարցի քննարկման համար և բազմաթիվ են բողոքները, որ 
դատապարտյալների պայմանական վաղաժամկետ ազատման հարցի քննարկման նիստով 
կայացված մերժված որոշումների հիմքում դրվել է բջջային հեռախոս հայտնաբերելու 
արդյունքում կիրառված տույժը։

Լրացուցիչ ուսումնասիրությունները ցույց են տվել, որ արգելված իր (բջջային հեռախոս) 
պահելու համար պատժվում են դատապարտված և կալանավորված անձինք։ Նրանք 
պատժվում են նկատողության, խիստ նկատողության կամ մինչև 15 օր տևողությամբ 
պատժախուց տեղափոխվելու պատասխանատվության միջոցներով։ Արձանագրվել է 
նաև, որ այս համատեքստում չեն իրականացվում ծառայողական քննություններ` պարզելու 
արգելված իրերի ՔԿՀ մուտք գործելու հանգամանքները:

2014 թ. ՀՀ ԱՆ բոլոր ՔԿՀ-ներում հայտնաբերվել է 1576 բջջային հեռախոս, որի արդյունքում 
իրականացվել է ընդամենը 48 ծառայողական քննություն: 2015 թ. ՀՀ ԱՆ ՔԿՀ-ներում պահվող 
անձանց մոտ հայտնաբերվել է 2458 բջջային հեռախոս,  որի արդյունքում իրականացվել է  31 
ծառայողական քննություն, որից 3 ծառայողական քննություններով 6 ծառայողի նկատմամբ 
կիրառվել են կարգապահական տույժեր: 2016 թ. ընթացքում ՀՀ ԱՆ ՔԿՀ-ներում պահվող 
անձանց մոտ հայտնաբերվել է 2.200 բջջային հեռախոս, որի արդյունքում իրականացվել է 57 
ծառայողական քննություն։ 

2017թ. ընթացքում ՀՀ ԱՆ ՔԿՀ-ներում պահվող անձանց մոտ հայտնաբերվել է 1839 
բջջային հեռախոս, որի արդյունքում իրականացվել է 111 ծառայողական քննություն։  
Իրականացված ծառայողական քննությունների 22-ով 40 քրեակատարողական ծառայողի 
նկատմամբ կիրառվել են կարգապահական տույժեր։

2018թ. ընթացքում ՀՀ ԱՆ ՔԿՀ-ներում պահվող անձանց մոտ հայտնաբերվել է 2135 
բջջային հեռախոս, ինչը ավելին է, քան 2017թ. արձանագրվածը, կտրող ծակող իրեր 2018 
հատ, 729.500 ՀՀ դրամ, 3100 ԱՄՆ դոլար, 730 ռուբլի, որի արդյունքում իրականացվել 
է 66 ծառայողական քննություն։ Իրականացված ծառայողական քննությունների 1 
քրեակատարողական ծառայողի նկատմամբ կիրառվել է կարգապահական տույժ 
ծառայությունից ազատում տեսակը։ Տարբեր տարիների համեմատական վիճակագրությունը 
ներկայացվում է ստորև՝ աղ յուսակի տեսքով: 

2014 թ. ՀՀ ԱՆ ՔԿՀ ներքին կանոնակարգով սահմանված պատիժը կրելու կարգի և 
պայմանների խախտման համար կարգապահական տույժի է ենթարկվել 2586 անձ, 2015 
թ.` 2835, իսկ 2016 թ.` 2556, 2017 թ.` 2380, 2018թ. 2177,  որոնցից  895-ը ստացել են 
նկատողություն, 377-ը՝ խիստ նկատողություն, իսկ 905  հոգի տեղափոխվել է պատժախուց։ 

2014-2015 թթ. ընթացքում կալանավորված և դատապարտված անձանց նկատմամբ 
տույժերի կիրառման վերաբերյալ ոչ մի որոշում չի բողոքարկվել։ 2016 թ. դիտորդներն 
արձանագրել են նույն պատկերը, սակայն երբ Խումբը դիմել է ՀՀ ԱՆ-ին անհրաժեշտ 
տեղեկատվություն տրամադրելու հարցմամբ, պատասխան է ստացվել, որ 2016թ. 
հաշվառում չի իրականացվել։ 2017թ. ընթացքում կալանավորված և դատապարտված 
անձանց նկատմամբ տույժերի կիրառման վերաբերյալ բողոքարկվել է ընդամենը 3 որոշում։ 
2018թ. ընթացքում կալանավորված և դատապարտված անձանց նկատմամբ տույժերի 
կիրառման վերաբերյալ բողոքարկվել է ընդամենը 3 որոշում, որից 1-ը դատական կարգով և 
2-ը վերադասության, մեկը գտնվում է դատարանի վարույթում, 2-ը բավարարվել է։

Ազատազրկված անձանց կողմից Խմբի անդամներին տրված տեղեկատվության համաձայն, 
դա պայմանավորված է նրանով, որ ազատազրկվածները կորցրել են վստահությունը ՀՀ 
արդարադատության նկատմամբ։ 

Դիտորդների խումբն արձանագրել է նաև, որ ՔԿՀ աշխատակիցները կարգապահական 
տույժ նշանակելու մասին որոշումների օրինակները չեն տրամադրում տույժի ենթարկված 
անձանց, ինչպես նաև նրանց չի բացատրվում տվ յալ որոշումների բողոքարկման 
կարգը: Մինչդեռ, ՔԿՀ-ում արգելված իր բերելու համար նախատեսված է վարչական 
պատասխանատվություն 100.000-500.000 ՀՀ դրամի չափով:

Քրեակատարողական ծառայության մասին ՀՀ օրենսգրքով սահմանված են ՀՀ 
արդարադատության նախարարի, ՀՀ ՔԿՎ պետի, ՔԿՀ ղեկավարի լիազորությունները, ըստ 
որի՝ ՀՀ արդարադատության նախարարը58, ՔԿՎ պետը59 և ՔԿՀ ղեկավարը60 օժտված են 
ծառայողական քննություններ նշանակելու լիազորությամբ: 

Այսպիսով, իրավասությունները սահմանող իրավական նորմերը, մի կողմից, և արգելված 
իր համարվող բջջային հեռախոսների հայտնաբերման դեպքերի վերաբերյալ փաստերը և 
ձեռնարկված գործողությունները հիմք են տալիս ենթադրելու, որ ՀՀ արդարադատության 
նախարարը, ՔԿՎ պետը և ՔԿՀ ղեկավարը դրսևորել են անգործություն, և հիմք է տալիս 
ենթադրելու կոռուպցիոն մեծ ռիսկերի գոյության հավանականության մասին՝ նրանց 
անմիջական ներգրավվածությամբ և/կամ իմացությամբ:

58 Տե՛ս «Քրեակատարողական ծառայության մասին» ՀՀ օրենք, 25-րդ հոդվածի 5-րդ մաս, ընդունված 2005 թ.  հուլիսի 
8-ին: Հասանելի է http://www.arlis.am/DocumentView.aspx?docID=55538 
59 Տե›ս «Քրեակատարողական ծառայության մասին» ՀՀ օրենք, 26-րդ հոդվածի 1-ին մասի 11-րդ կետ, ընդունված 2005 
թ.  հուլիսի 8-ին: Հասանելի է http://www.arlis.am/DocumentView.aspx?docID=55538 
60 Տե›ս «Քրեակատարողական ծառայության մասին» ՀՀ օրենք, 28-րդ հոդվածի 1-ին մասի 6-րդ կետ ընդունված 2005 թ.  
հուլիսի 8-ին։ Հասանելի է http://www.arlis.am/DocumentView.aspx?docID=55538 

Պատժի կրումից պայմանական վաղաժամկետ ազատում

2018 թվականին պատժի կրումից պայմանական վաղաժամկետ ազատվել է թվով 530 
ազատազրկված անձ: Նշված թվի մեջ առավել մեծ թվով դատապարտյալ պայմանական 
վաղաժամկետ ազատվել է «Սևան» ՔԿՀ-ից, իսկ նվազագույն թիվն արձանագրվել է «Երևան-
Կենտրոն» ՔԿՀ-ում:

Համեմատության համար պետք է նշել, որ 2017 թվականին վաղաժամկետ ազատվել է 365 
ազատազրկված անձ61:  Առաջին հայացքից 2018 թ. պայմանական վաղաժամեկտ ազատման 
ինստիտուտի գործունեությունը բարելավվել է, իսկ ազատվածների թիվն ավելացել:

Քրեակատարողական վարչության կողմից տրված տվ յալների համաձայն՝ 2018 թվականի 
հուլիսի 1-ից դեկտեմբերի 31-ը ներառյալ ՀՀ ԱՆ ՔԿՀ-ներից պայմանական վաղաժամկետ 
ազատված դատապարտյալների թիվը, ըստ ՀՀ քրեական օրենսգրքի հոդվածների, ունի 
հետևյալ պատկերը՝

61 http://www.pmg.am/images/PMG_Annual-report_2017.pdf 

Չնայած թվի աճին, այնուհանդերձ, խումբն արձանագրել է նաև վաղաժամկետ ազատման 
ինստիտուտի արդյունավետ գործունեության խնդիրներ:

Ինչպես հայտնի է, 2018 թվականին տեղի ունեցած օրենսդրական փոփոխությունների 
արդյունքում պայմանական վաղաժամկետ ազատման ինստիտուտը ենթարկվել է 
փոփոխություններին: Մասնավորապես, վաղաժամկետ ազատման հարցում ներկայումս 
հիմնական դերակատարում ունեն քրեակատարողական ծառայությունն ու պրոբացիայի 
ծառայությունը: Ազատման ընթացակարգն ու կարգավորումները Խմբի կողմից ներկայաց-
ված է 2017 թվականի տարեկան հաշվետվության մեջ, որտեղ մանրամասն ներկայացված 
է 2017-2018թթ. օրենսդրական կարգավորումներն ու դրանց վերաբերյալ դիտորդների 
մտահոգությունները62: Մասնավորապես, խումբը խնդրահարույց էր դիտարկել հետևյալ 
հարցերը՝ 

1. Պրոբացիոն ծառայության համար զեկույցներ ներկայացնելու պարտադիր օրենսդրական 
պահանջի արդյունավետ իրագործումը ենթադրում է պրոբացիոն ծառայողների 
մասնագիտական կարողությունների առկայություն, ինչպես նաև դատապարտյալի 
վերաբերյալ օբյեկտիվ տեղեկատվության առկայություն, ինչը հավաքված կլինի պարբերական 
աշխատանքների արդյունքում: Մինչդեռ ներկայումս պրոբացիոն ծառայությունը ոչ 
մասնագիտական կարողությունների, ոչ ֆունկցիոնալ առումով դեռևս նման երաշխիք չի 
տալիս։ 

2. Քրեակատարողական ծառայության ներգրավումը պատժից ազատման գործընթացում 
հնարավոր է ավելորդ զբաղվածություն ստեղծի առաջին հերթին քրեակատարողական 
ծառայության համար, ինչը բացասաբար անդրադարձ կունենա որոշումները ողջամիտ 
ժամկետներում ընդունելու համար։ 

3. Ինչպես քրեակատարողական ծառայության, այնպես էլ պրոբացիոն ծառայության 
կողմից ներկայացվող զեկույցները պետք է արտացոլեն դատապարտյալի ուղղմանն 
ուղղված նախադրյալները, վարքագծի փոփոխություններն ու հեռանկարները, ինչը 
պահանջում է դատապարտյալի հետ ստատիկ և դինամիկ պլանով աշխատանք և ըստ այդմ 
նաև հստակ չափանիշներ և պայմաններ այդ աշխատանքը և ըստ այդմ դատապարտյալի 
վարքագծի փոփոխությունները գնահատելու համար: Մինչդեռ, դեռևս տեսանելի չեն 
վարքագծի փոփոխությունները գնահատելու հստակ և իրատեսական չափանիշները, 
ինչպես նաև քրեակատարողական հիմնարկներում բացակայում են այն պայմաններն 
ու հնարավորությունները, որոնք թույլ կտան դատապարտյալների հետ առավելագույնս 
աշխատանքներ տանել։ 

62  Նույն տեղում

4. Դատարանի կողմից վաղաժամկետ ազատման մերժման դեպքում դատապարտյալի 
գործը կրկին կարող է քննության ենթարկվել այդ որոշման ուժի մեջ մտնելուց հետո 6 ամիս 
անց, ինչը ողջամիտ ժամկետ չէ:

Հաշվետու ժամանակաշրջանի՝ 2018 թվականի դիտարկումներն ու ազատազրկված 
անձանց հետ հանդիպումները ցույց են տվել, որ դեռևս առկա են դժգոհություններ և 
խնդիրներ՝ կապված վաղաժամկետ ազատման ինստիտուտի գործունեության հետ: Ինչը 
արտահայտել է նաև խմբի կողմից նախորդ զեկույցում բարձրացված մտահոգությունների 
իրատեսականությունը:

Այսպես, բարձրացվել են դժգոհություններ պրոբացիոն ծառայության աշխատակիցների 
աշխատանքի և պատրաստվող զեկույցների հետ կապված: Քանի որ վերջիններիս կողմից 
օբյեկտիվ և հիմնավոր զեկույց պատրաստելը ենթադրում է ազատազրկված անձի հետ 
պարբերական աշխատանք, ինչը պրակտիկայում բավարար չի իրականացվում: Արդյունքում, 
պրոբացիոն ծառայողների կողմից պատրաստված զեկույցները որակական առումով դեռևս 
թերի են: Խնդրահարույց է նաև պրոբացիոն ծառայողների աշխատանքն ազատազրկված 
անձանց հետ, ինչը երբեմն կրում է ձևական բնույթ: 

Խմբի կողմից արձանագրվել է նաև, որ 2018 թվականի ապրիլ ամսից մինչ հունիս ամիս 
ընկած ժամանակահատվածը պատժի կրումից պայմանական վաղաժամկետ ազատման 
ինստիտուտը չի գործել, ինչը հանգեցրել է լրացուցիչ բողոքների: Մասնավորապես, 2018 
թվականի ապրիլի 9-ին ՀՀ նախագահի «Պատիժը կրելուց պայմանական վաղաժամկետ 
ազատելու, պատժի չկրած մասն ավելի մեղմ պատժատեսակով փոխարինելու հարցերով 
անկախ հանձնաժողովների կազմավորման և գործունեության կարգը սահմանելու մասին» 
2006 թվականի ՆՀ-163-Ն հրամանագիրը ճանաչվել է ուժը կորցրած: Սրանով վերացել է նաև 
անկախ հանձնաժողովների գործունեությունը: Արդյունքում, մինչ 2018 թվականի հունիս 
ամիսը և նոր կարգավորումների գործարկումը վաղաժամկետ ազատման համակարգը չի 
գործել և ազատազրկված անձինք իրենց իրավունքից չեն կարողացել օգտվել:

ՔԿՆ-ՆԵՐՈՒՄ ԱՐՁԱՆԱԳՐՎԱԾ ՀԱՑԱԴՈՒԼԻ, 
ՄԱՀՎԱՆ, ԻՆՔՆԱՍՊԱՆՈՒԹՅԱՆ և 

ԻՆՔՆԱՎՆԱՍՈՒՄՆԵՐԻ ԴԵՊՔԵՐԸ 2018Թ. 
ԵՎ ՎԻՃԱԿԱԳՐԱԿԱՆ ՎԵՐԼՈՒԾՈՒԹՅՈՒՆ ՆԱԽՈՐԴ 

ՏԱՐԻՆԵՐԻ ՀԱՄԵՄԱՏՈՒԹՅԱՄԲ
Մահվան դեպքերի վիճակագրություն

2018թ. ՀՀ ԱՆ քրեակատարողական հիմնարկներում արձանագրվել է մահվան 18 դեպք, 
որից 7-ը՝ քաղաքացիական հիվանդանոցներում:

Հաշվետու տարում 2017թ. համեմատ մահվան դեպքերն ավելացել են 1-ով: 2017թ. 
արձանագրված մահվան դեպքերի թիվը եղել է 17:

Այսպես, 2017թ. մահվան դեպքեր չեն արձանագրվել «Գորիս», «Սևան», «Երևան-Կենտրոն» 
և «Վարդաշեն» ՔԿՀ-ներում:

Իսկ 2018թ. մահվան դեպքեր չեն արձանագրվել «Կոշ», «Վանաձոր», «Գորիս», «Երևան-
Կենտրոն» և «Վարդաշեն» ՔԿՀ-ներում:

2017թ. ՀՀ ԱՆ ՔԿՀ-ներում արձանագրված մահվան 17 դեպքերից 8-ը տեղի է ունեցել 
սիրտ-անոթային համակարգի հիվանդությունների, 2-ը՝ գլխուղեղի արյան շրջանառության 
սուր խանգարումների, 2-ը՝ ինքնասպանության և 5-ը այլ հիվանդությունների հետևանքով: 

2018թ. ՀՀ ԱՆ ՔԿՀ-ներում արձանագրված մահվան 18 դեպքերից 3-ը տեղի է ունեցել 
սիրտ-անոթային համակարգի հիվանդությունների, 1-ը՝ գլխուղեղի արյան շրջանառության 
սուր խանգարումների, 1-ը՝ թոքաբորբի, 5-ը՝ Հեպատիտ Ց-ի, լ յարդի ցիռոզի, 3-ը՝ 
նորագոյացությունների, 2-ը՝ ինքնասպանության, 3-ը՝ այլ հիվանդությունների հետևանքով: 

Խմբի դիտարկմամբ՝ արձանագրված մահվան դեպքերով հարուցված քրեական գործերն 
ու իրականացված քննությունը գոհացնող չէ և չի կարող համարվել արդյունավետ, քանզի 
մահվան իրական պատճառները հաճախ մնում են չբացահայտված:

Ինքնավնասման դեպքերի վիճակագրություն

2018թ. ՀՀ ԱՆ քրեակատարողական հիմնարկներում արձանագրվել է ինքնավնասման 
612 դեպք։ Հաշվետու տարում 2016թ. համեմատությամբ ինքնավնասման դեպքերը նվազել 
են 267-ով, իսկ 2017թ. համեմատությամբ՝ ավելացել 5-ով։

Այսպես, 2016թ. Հայաստանի բանտերում գրանցվել է ինքնավնասման 879 դեպք, որից 
կանխվել է 135-ը։ Նշված ժամանակահատվածում շուրջ 250 ինքնավնասման դեպքերը 
կատարվել են «Նուբարաշեն» ՔԿՀ-ի 2 դատապարտյալի կողմից։ Իսկ 2017թ. արձանագրված 
ինքնավնասման դեպքերի թիվը 607 է, որից կանխվել է 190-ը։

2017թ. ընթացքում «Գորիս» և «Երևան-Կենտրոն» ՔԿՀ-ներում ինքնավնասման դեպքեր 
չեն արձանագրվել: Ամենաշատ դեպքերն արձանագրվել են «Նուբարաշեն»-ում և «Արմավիր»-
ում՝ համապատասխանաբար 211 և 174 դեպք: «Դատապարտյալների հիվանդանոց»-ում 
գրանցվել է ինքնավնասման 68 դեպք, «Հրազդան»-ում՝ 53, «Վանաձոր»-ում՝ 40, «Արթիկ»-
ում՝ 29, «Աբով յան»-ում՝ 12, իսկ «Վարդաշեն»-ում՝ 8 դեպք: Ինքնավնասման 5-ական դեպք 
է արձանագրվել «Սևան» և «Կոշ» ՔԿՀ-ներում, ինչը 2017 թ. ընթացքում արձանագրված 
ինքնավնասումների ամենացածր ցուցանիշն է:

2018թ. ընթացքում ինքնավնասման դեպքեր չեն արձանագրվել «Երևան-Կենտրոն» 
ՔԿՀ-ում: Ամենաշատ դեպքերը արձանագրվել են «Նուբարաշեն» և «Վարդաշեն» 
ՔԿՀ-ներում՝ համապատասխանաբար 254 և 126 դեպք: «Արմավիր»-ում գրանցվել է 
ինքնավնասման 77 դեպք, «Վանաձորում»՝ 45, «Դատապարտյալների հիվանդանոց»-ում՝ 
43, «Հրազդան»-ում՝ 32, «Արթիկ»-ում՝ 18, «Աբով յան»-ում՝ 10: Ինքնավնասման 3 և 2-ական 
դեպքեր են արձանագրվել համապատասխանաբար «Գորիս», «Սևան» և «Կոշ» ՔԿՀ-ներում, 
ինչը 2018 թ. ընթացքում արձանագրված ինքնավնասումների ամենացածր ցուցանիշն է:

Ինչպես նախորդ տարիների ընթացքում, այնպես էլ 2018թ. ինքնավնասման դեպքերը 
դրսևորվել են հիմնականում աջ և ձախ նախաբազուկների, որովայնի, պարանոցի 
վնասումով, երբեմն՝ ոտքերը հատակին գամելով։ Իսկ պատճառները հիմնականում կապված 
են եղել քրեական գործերի, տեղաբաշխման, անձնական խնդիրների հետ: Որոշ դեպքերում 
կատարվել են հոգեկան անհավասարակշիռ վիճակում, իսկ որոշ դեպքերում ներկայացվել են 
օրենսդրությանը չհամապատասխանող պահանջներ:

Հատկանշական է, որ 2018թ. ինքնավնասման դեպքերի ավելացումը պայմանավորված 
է «Վարդաշեն» ՔԿՀ-ում պահվող Հ.Բ.-ի կողմից 126 անգամ ինքնավնասում կատարելու 
հանգամանքով: Հ.Բ.-ի կողմից կատարված ինքնավնասումները պայմանավորված են 
եղել իր քրեական գործով: Միաժամանակ, հարկ է նշել, որ ՀՀ արդարադատության 
նախարարության տրամադրած պաշտոնական տեղեկատվության համաձայն՝ Հ.Բ.-ի 
հետ մշտապես իրականացվել են սոցիալական, հոգեբանական և իրավական բնույթի 
համալիր աշխատանքներ: Նախարարությունից նաև տեղեկացրել են, որ ինքնավնասման 
յուրաքանչյուր դեպքով իրականացվել են սոցիալ-հոգեբանական բնույթի աշխատանքներ, 
մասնավորապես՝ քրեակատարողական հիմնարկների հոգեբանի կողմից կատարվել են 
հոգեբանական աշխատանքներ, որի արդյունքում կազմվել է հոգեբանական եզրակացություն 
ինքնավնասման հնարավոր դրդապատճառների և վարքի հետագա կանխատեսումների 
վերաբերյալ: Բացի այդ, հետագայում ինքնավնասման փորձերը կանխելու ուղղությամբ 
իրականացվել են նաև համապատասխան աշխատանքներ, որի արդյունքում կանխվել է 
ինքնավնասման 190 դեպք:

Համաձայն ՀՀ ԱՆ՝ ինքնասպանության կամ մահվան յուրաքանչյուր դեպքի առթիվ 
նախապատրաստվում են նյութեր, հարուցվում է քրեական գործ և իրականացվում 
նախաքննություն: Նախաքննության մարմինը քննության ընթացքում ստուգում է նաև 
քրեակատարողական ծառայողների կողմից ծառայողական պարտականությունների 
կատարման պատշաճությունն ու նրանց գործողությունների համապատասխանությունն 
օրենսդրությամբ ամրագրված պահանջներին, անհրաժեշտության դեպքում ՀՀ քրեական 
դատավարության օրենսգրքի 200-րդ հոդվածով սահմանված կարգով ներկայացնում է 
հանցանքի կատարմանը նպաստող հանգամանքները վերացնելու ուղղությամբ միջոցներ 
ձեռնարկելու մասին միջնորդություն:

Մեկ տարվա ընթացքում երկու և ավելի անգամ ինքնավնասում կատարած անձինք ՀՀ 
արդարադատության նախարարի 2016թ. հուլիսի 23-ի թիվ 279-Ն հրամանի համաձայն 
վերցվել են որպես ինքնավնասման հակում ունեցող անձինք, և նրանց հետ իրականացվել են 
սոցիալ-հոգեբանական և իրավական համալիր աշխատանքներ։

Սակայն 2018թ. ընթացքում կալանավորված անձանց և դատապարտյալների վերը նշված 
ինքնավնասումների դեպքերով ծառայողական քննություն չի անցկացվել։

Հացադուլի դեպքերի վիճակագրություն

2018թ. ՀՀ ԱՆ քրեակատարողական հիմնարկներում արձանագրվել է հացադուլ 
հայտարարելու 430 դեպք, որը 2017թ. համեմատությամբ ավել է 36-ով։

Այսպես, 2017թ. ՀՀ ԱՆ քրեակատարողական հիմնարկներում անձանագրվել է հացադուլ 
հայտարարելու 394 դեպք։ Ամենաշատ դեպքերը գրանցվել են «Նուբարաշեն» ՔԿՀ-ում՝ 190 
դեպք, այնուհետև՝ «Արմավիր» և «Հրազդան» ՔԿՀ-ներում՝ համապատասխանաբար 96 և 
36 դեպք: Հացադուլ հայտարարելու ամենաքիչ դեպքերն արձանագրվել են «Գորիս»-ում՝ 2 
դեպք, և «Երևան-Կենտրոն» ՔԿՀ-ում՝ 1 դեպք։

2018թ. ՀՀ ԱՆ քրեակատարողական հիմնարկներում արձանագրված հացադուլ 
հայտարարելու դեպքերի թիվը 430 է։ Ամենաշատ դեպքերը գրանցվել են «Նուբարաշեն» 
ՔԿՀ-ում՝ 201, այնուհետև՝ «Արմավիր»-ում՝ 100 դեպք։ «Վանաձոր», «Դատապարտյալների 
հիվանդանոց» և «Հրազդան» ՔԿՀ-ներում գրանցվել է համապատասխանաբար 43, 29 և 18 
դեպք։ 8 դեպք արձանագրվել է «Կոշ»-ում։ 7-ական դեպքեր արձանագրվել են «Վարդաշեն»-
ում և «Գորիս»-ում, 6-ական դեպքեր՝ «Աբով յան»-ում և «Արթիկ»-ում։ Հացադուլ հայտարարելու 
ամենաքիչ դեպքերն արձանագրվել են «Սևան»-ում՝ 3 դեպք, և «Երևան-Կենտրոն»-ում՝ 2 
դեպք։

ԴԻՏՈՐԴՆԵՐԻ ԽՄԲԻ ԳՈՐԾՈՒՆԵՈՒԹՅԱՆ 
ԽՈՉԸՆԴՈՏՈՒՄՆԵՐԸ

	ՔՆՆԻՉԻ ՈՐՈՇՄԱՄԲ ՉԻ ԿԱՐՈՂ ԱՐԳԵԼՎԵԼ ԴԻՏՈՐԴՆԵՐԻ ԽՄԲԻ 
ՀԱՆԴԻՊՈՒՄԸ ԿԱԼԱՆԱՎՈՐՎԱԾ ԱՆՁԱՆՑ ՀԵՏ

ՀՀ արդարադատության նախարարության քրեակատարողական հիմնարկներում 
և մարմիններում հասարակական վերահսկողություն իրականացնող հասարակական 
դիտորդների Խումբը 2016-ից բարձրաձայնում է Խմբի այցերի ու դիտարկում-հանդիպումների 
իրականացման անհիմն սահմանափակումների և խոչընդոտումների վերաբերյալ: Ավելի 
քան 10 տարիների գործունեության ընթացքում Խմբի աշխատանքները երբեք այնպես չեն 
խոչընդոտվել, ինչպես 2016 թ. Ընթացքում և դրանից հետո:

Խումբը ստանում է բազմաթիվ ահազանգեր ազատազրկված անձանցից և նրանց 
հարազատներից՝ քրեակատարողական հիմնարկներում մարդու իրավունքների 
խախտումների դեպքերի վերաբերյալ, սակայն այցելություններ կատարելիս Խմբի 
աշխատանքները խոչընդոտվում են հիմնարկների աշխատակիցների կողմից։

Խմբի աշխատանքների խոչընդոտման արատավոր պրակտիկան սկիզբ է առել 2016թ. 
մարտ ամսից և շարունակվում է մինչ օրս։ 2016 թվականից ՀՀ ԱՆ քրեակատարողական 
ծառայությունը որդեգրեց մի դիրքորոշում, որով Խմբի անդամներին արգելվեց 
այցելել և առանձնազրույց ունենալ ազատությունից զրկված այն անձանց հետ, որոնց 
նկատմամբ քննիչի կողմից դրված է արգելանք արտաքին աշխարհի հետ շփումների վրա:  
Նախկինում այդ արգելքը Խմբի անդամների վրա չէր տարածվում:

Հատկանշական է, որ սահմանափակումները կատարվում են մասնավորապես 
քաղաքական հնչեղություն ստացած գործերով կալանավորված անձանց պահման 
պայմանները դիտարկելիս՝ քննիչի կողմից սահմանված կալանավորված անձի՝ արտաքին 
աշխարհի հետ կապը արգելելու վերաբերյալ որոշման հիմնավորմամբ:

2016թ. ընթացքում կատարված 94 այցելությունների 8.9%-ի ընթացքում Խմբի 
աշխատանքները խոչընդոտվել և սահմանափակվել են ՔԿՀ աշխատակիցների կողմից63։

2017թ. ընթացքում Խումբը 6 հաշվետվություն և մի շարք գրություններ է ներկայացրել 
ՀՀ արդարադատության նախարարություն՝ Խմբի աշխատանքների խոչընդոտման և 
ՔԿՀ աշխատակիցների կողմից սահմանափակման վերաբերյալ64:

ՔԿՀ աշխատակիցների կողմից Խմբի աշխատանքների խոչընդոտման և սահմանա-
փակման դեպքեր արձանագրվել են նաև 2018թ. ընթացքում: 

2018թ. հունվարի 22-ին  դիտորդները այցելել են ՀՀ ԱՆ «Դատապարտյալների 
հիվանդանոց» ՔԿՀ և ցանկացել հանդիպել կալանավորված անձ Ա.Հ.-ին: Սակայն հիմնարկի 
աշխատակիցները դիտորդներին չեն թույլատրել հանդիպել վերջինիս՝ պատճառաբանելով, 
որ քննիչի կողմից առկա է տեսակցությունների նկատմամբ արգելանք: Դիտորդները ընթացիկ 
հաշվետվությամբ    արդարադատության նախարար Դավիթ Հարությունյանին  առաջարկել 
են քայլեր ձեռնարկել Խմբի աշխատանքների խոչընդոտները բացառելու ուղղությամբ: Ի 
պատասխան՝ նախարարությունից տեղեկացրել են, որ «Դատապարտյալների հիվանդանոց» 
ՔԿՀ-ի աշխատակիցների գործողությունները եղել են իրավաչափ65։

63 ՀՀ ԱՆ քրեակատարողական հիմնարկներում և մարմիններում հասարակական վերահսկողություն իրականացնող հասարակական 
դիտորդների խմբի 2016թ. գործունեության հաշվետվություն, էջ 141-143:
64 ՀՀ ԱՆ քրեակատարողական հիմնարկներում և մարմիններում հասարակական վերահսկողություն իրականացնող հասարակական 
դիտորդների խմբի 2017թ. գործունեության հաշվետվություն, էջ 75-83: 
65  Արձանագրվել է դիտորդների խմբի գործունեությունը խոչընդոտելու հերթական դեպքը, http://pmg.am/hy/news/successful-cas-
es/2018-09-26-10-24-41 

2018թ. հունիսի 6-ին  Խմբի անդամները այցելել են «Երևան-Կենտրոն» ՔԿՀ։ Սակայն 
հիմնարկի աշխատակիցները չեն թույլատրել տեսակցել կալանավորված անձ Ա. Վ.-ին՝ քննիչի 
արգելանքի պատճառով։ Խմբի աշխատանքները խոչընդոտելու վերաբերյալ դիտորդները 
ընթացիկ հաշվետվություն են ներկայացրել  ՀՀ արդարադատության նախարար Արտակ 
Զեյնալ յանին: Պատասխան գրությամբ նախարարությունը այն դիրքորոշումն է արտահայտել, 
որ ՀՀ քրեակատարողական օրենսգիրքը հասարակական դիտորդների խմբին ընձեռում է 
միայն պատիժ կատարող հիմնարկ անարգել մուտքի և ելքի իրավունք, և այդ իրավունքը 
ամբողջովին չի նույնացվում տեսակցություններ տրամադրելու իրավունքի հետ: Անարգել 
մուտքի և ելքի իրավունքի իրացումը, նախարարության դիրքորոշմամբ, չի ենթադրում առանց 
բացառության բոլոր դեպքերում տեսակցություն տրամադրելու իրավունքի իրացում66:

2018թ. հուլիսի 31-ին ՀՀ ԱՆ «Երևան-Կենտրոն» ՔԿՀ կատարած այցելության 
ժամանակ դիտորդները ցանկացել են հանդիպել կալանավորված անձինք Ռոբերտ 
Քոչարյանին և Մանվել Գրիգորյանին: Սակայն քրեակատարողական հիմնարկի պետը չի 
թույլատրել` պատճառաբանելով, որ քննիչի կողմից առկա է արգելանք՝ նշված անձանց 
հետ տեսակցությունները արգելելու վերաբերյալ: Խումբը ընթացիկ հաշվետվությամբ 
դիմել է ՀՀ արդարադատության նախարար Արտակ Զեյնալ յանին՝ առաջարկելով Խմբի 
առաքելության նկատմամբ դիրքորոշումը կիրառել նախկին կարգով և այդ հիմքով չխոչընդոտել 
աշխատանքները: Նախարարությունից Խմբին հայտնել են, որ քննիչի որոշման հիման վրա Ռ. 
Քոչարյանին և Մ. Գրիգորյանին տեսակցելն արգելելու ուղղությամբ ՀՀ ԱՆ «Երևան-Կենտրոն» 
ՔԿՀ-ի վարչակազմի գործողություններն իրավաչափ են և բխում են ՀՀ օրենսդրության 
պահանջներից67:

ՀՀ արդարադատության նախարարության պարզաբանմամբ՝ կալանավորված անձանց 
հետ տեսակցություն տրամադրելու վերաբերյալ Խմբի անդամների պահանջը չի բխում 
օրենսդրության պահանջներից, իսկ քրեակատարողական ծառայողների գործողությունները 
իրավաչափ են՝ հետևյալ հիմնավորումներով՝ 

 
Քրեակատարողական հիմնարկներ անարգել մուտք (ելք) գործելու իրավունքը 

կարգավորվում է ՀՀ քրեակատարողական օրենսգրքի 22-րդ և «Ձերբակալված և 
կալանավորված անձանց պահելու մասին» ՀՀ օրենքի 48-րդ հոդվածներով: Նշված 
հոդվածների համակարգային վերլուծությունից, ըստ նախարարության դիրքորոշման, բխում 
է, որ հասարակական դիտորդների խումբն ունի առանց հատուկ թույլտվության պատիժը 
կատարելու վայր անարգել մուտքի և ելքի իրավունք:

Կալանավորված անձանց և դատապարտյալներին տեսակցություն տրամադրելու 
գործընթացը կարգավորվում է ՀՀ քրեակատարողական օրենսգրքի 92-րդ և «Ձերբակալված 
և կալանավորված անձանց պահելու մասին» ՀՀ օրենքի 15-րդ հոդվածներով: 

Պատասխան գրությունների մեջ նախարարությունը հղում է կատարել նաև 
«Փաստաբանության մասին» ՀՀ օրենքին՝ նշելով, որ նշված օրենքի 18-րդ հոդվածի 1-ին 
մասի 6-րդ կետի համաձայն՝ փաստաբանն իրավունք ունի առանձին, խորհրդատվական 
կարգով, անարգել տեսակցելու իր պաշտպանյալի հետ՝ առանց տեսակցությունների թվի 
և տևողության սահմանափակման: Նույն օրենքի 21-րդ հոդվածի 3-րդ մասն ամրագրում 
է առ այն, որ փաստաբանը պետք է ապահովվի իր վստահորդի հետ առանձին, անարգել 
մեկուսի հաղորդակցվելու, խորհրդատվություն տրամադրելու հնարավորությամբ պետական 
մարմիններում և հիմնարկներում, տեղական ինքնակառավարման մարմիններում, այդ թվում՝ 
դատական մարմիններում: Պետական և դատական մարմիններն ու դրանց պաշտոնատար 
անձինք պարտավոր են ձեռնարկել բոլոր անհրաժեշտ միջոցներն ապահովելու փաստաբանի՝ 
վստահորդի հետ առանձին, անարգել և մեկուսի հաղորդակցվելու իրավունքը:

Հղում կատարելով «Մարդու իրավունքների պաշտպանի մասին» ՀՀ սահմանադրական 
օրենքին՝ նախարարությունը նաև պարզաբանել է, որ միայն ՀՀ Մարդու իրավունքների 
պաշտպանն է իրավասու իր ընտրությամբ խորհրդապահական կարգով և անարգել 
տեսակցել ազատությունից զրկման վայրերում գտնվող անձանց:

66 Հերթական անգամ խոչընդոտվել է Դիտորդների խմբի աշխատանքը, http://pmg.am/hy/news/successful-cases/2018-08-03-09-46-17 
67 Խմբի աշխատանքը հերթական անգամ խոչընդոտվել է «Երևան-Կենտրոն» ՔԿՀ-ում, http://pmg.am/hy/news/successful-cas-
es/2018-08-28-11-17-17

 Նշված օրենքի 9-րդ հոդվածի 4-րդ կետի համաձայն՝ պետական և տեղական 
ինքնակառավարման մարմինները,  կազմակերպությունները, դրանց պաշտոնատար անձինք 
կամ ներկայացուցիչները պարտավոր են երաշխավորել ազատության սահմանափակման 
կամ ազատությունից զրկման վայրում գտնվող անձի հետ Մարդու իրավունքների պաշտպանի 
կամ նրա ներկայացուցչի անարգել և խորհրդապահական կարգով հաղորդակցվելու 
հնարավորությունը: Պաշտպանի կամ նրա ներկայացուցիչների` այդ անձանց հետ 
առանձնազրույցները ենթակա չեն միջամտության կամ գաղտնալսման: 

ՀՀ արդարադատության նախարարի «ՀՀ արդարադատության նախարարության 
քրեակատարողական ծառայության պահպանության ապահովման կառուցվածքային 
ստորաբաժանումների գործունեության կարգը հաստատելու մասին» 2011թ. նոյեմբերի 
21-ի թիվ 195-Ն հրամանի 68-րդ կետի համաձայն՝ «Յուրաքանչյուր անձի մուտքը 
հիմնարկի կալանավորված անձանց կամ դատապարտյալների բնակության տեղամաս 
իրականացվում է սահմանված կարգով տրված թույլտվության հիման վրա, բացառությամբ 
օրենքով նախատեսված առանց հատուկ թույլտվության անարգել մուտքի և ելքի իրավունք 
ունեցող անձանց և տվ յալ հիմնարկի ծառայողների ու վարձու աշխատողների: Հիմնարկի 
կալանավորված անձանց և դատապարտյալների բնակության տեղամաս մուտքի և 
ելքի իրավունքը չի ենթադրում կալանավորված անձանց կամ դատապարտյալների հետ 
տեսակցություն ունենալու իրավունք: Կալանավորված անձանց և դատապարտյալի հետ 
տեսակցությունները տրամադրվում են օրենսդրությամբ սահմանված դեպքերում և կարգով»:

Հիմք ընդունելով վերոգրյալ իրավանորմերի համալիր համեմատական վերլուծությունը՝ 
ՀՀ արդարադատության նախարարությունը եզրահանգել է, որ ՀՀ օրենսդրությամբ Խմբին 
վերապահվել է բացառապես քրեակատարողական հիմնարկներ անարգել մուտք գործելու 
(ելքի), այլ ոչ թե՝ անարգել տեսակցելու իրավունք: Անարգել մուտքի և ելքի իրավունքի 
իրացումը, նախարարության դիրքորոշմամբ, չի ենթադրում առանց բացառության բոլոր 
դեպքերում տեսակցություն տրամադրելու իրավունքի իրացում: Ուստի իրավաչափ չէ ՀՀ 
ԱՆ քրեակատարողական հիմնարկներ անարգել մուտքի և ելքի իրավունքից ենթադրել 
ձերբակալված և կալանավորված անձանց հետ տեսակցություն ունենալու իրավունք։

Նախարարությունը, միաժամանակ, գտնում է, որ քրեական վարույթ իրականացնող 
մարմինն իրավունք ունի արգելել կալանավորված կամ ձերբակալված անձի հասարակական 
դիտորդների խմբի անդամի տեսակցությունը՝ ելնելով քննության շահերից: Նախարարությունը 
Խմբին առաջարկել է հարցի լուծման նպատակով դիտարկել օրենսդրության մեջ 
համապատասխան փոփոխություն կատարելու նպատակահարմարության հարցը՝ 
միջազգային լավագույն փորձի ուսումնասիրության արդյունքների հիման վրա:

Մինչդեռ Խումբը գտնում է, որ այդ արգելքները և այդ իմաստով տրված 
օրենքի մեկնաբանությունները կամայականության արդյունք են: Ուստի ընթացիկ 
հաշվետվությունների մեջ դիտորդները առաջարկել են Խմբի առաքելության նկատմամբ 
դիրքորոշումը կիրառել նախկին կարգով և այդ հիմքով այլևս չխոչընդոտել դիտորդների 
գործունեությունը:

«Ձերբակալված և կալանավորված անձանց պահելու մասին» ՀՀ օրենքի 15-րդ հոդվածի 
համաձայն՝ քննության շահերից ելնելով՝ ձերբակալված և կալանավորված անձանց 
տեսակցությունը օրինական ներկայացուցչի, մերձավոր ազգականների, զանգվածային 
լրատվամիջոցների ներկայացուցիչների և այլ անձանց հետ, բացառությամբ օրենքով 
նախատեսված դեպքերի, կարող է արգելվել քրեական վարույթն իրականացնող մարմնի 
որոշմամբ՝ այդ մասին գրավոր իրազեկելով ձերբակալվածներին պահելու վայրի կամ 
կալանավորվածներին պահելու վայրի վարչակազմին:

«Ձերբակալված և կալանավորված անձանց պահելու մասին» ՀՀ օրենքի 48-րդ հոդվածի 
7-րդ կետի համաձայն՝ առանց հատուկ թույլտվության ձերբակալվածներին պահելու 
վայր և կալանավորվածներին պահելու վայր անարգել մուտքի և ելքի իրավունք ունեն 
նաև արգելանքի և կալանքի տակ պահելու կատարման նկատմամբ վերահսկողություն 
իրականացնող հասարակական դիտորդները:

Ըստ վերոնշյալ իրավակարգավորման՝ հասարակական դիտորդները ևս հանդիսանում են 
օրենքով նախատեսված հենց այն բացառությունները, որոնց նկատմամբ քրեական վարույթն 
իրականացնող մարմնի արգելքը չի կարող տարածվել:

ՀՀ արդարադատության նախարարի 2005 թվականի նոյեմբերի 18-ի թիվ ՔՀ-66-Ն 
հրամանի 11-րդ կետը հստակեցնում է Խմբի անդամների իրավասությունները: Այն, ի թիվս 
այլ իրավասությունների, նաև ամրագրում է, որ Խմբի անդամները իրավասու են անարգել 
այցելել քրեակատարողական հիմնարկներ և մարմիններ, ծանոթանալ տարաբնույթ 
փաստաթղթերի բովանդակությանը, այդ թվում՝ ազատազրկված կամ քրեակատարողական 
մարմինների հսկողության տակ գտնվող անձի համաձայնությամբ՝ նրա անձնական գործին 
և գրագրությանը, բացի գաղտնի փաստաթղթերից, հիմնարկի իրավիճակին, ինչպես նաև 
հանդիպել ազատազրկվածներին և քրեակատարողական մարմինների հսկողության տակ 
գտնվող անձանց:

Հատկանշական է, որ «Վարչարարության հիմունքների և վարչական վարույթի մասին» 
ՀՀ օրենքի 7-րդ հոդվածի (7-րդ հոդվածը սահմանում է կամայականության արգելքը) 1-ին 
մասի համաձայն, վարչական մարմիններին արգելվում է անհավասար մոտեցում ցուցաբերել 
միատեսակ փաստական հանգամանքների նկատմամբ, եթե առկա չէ դրանց տարբերակման 
որևէ հիմք:

Հաշվի առնելով վերոգրյալը՝ դիտորդները խստագույնս դատապարտում են Խմբի 
աշխատանքների խոչընդոտմանն ուղղված նման գործելակերպը և Խմբի աշխատանքների 
սահմանափակումը դիտարկում են որպես կալանավորված անձի հավանական 
խոշտանգման ենթարկելու վերաբերյալ փաստերը թաքցնելու փորձ, քանի որ Խմբի 
լիազորությունների սահմանափակումն անօրինական է և կրում է անհատական բնույթ։



65

ԽՄԲԻ ԳՈՐԾՈՒՆԵՈՒԹՅԱՆ ԱՅԼ 
ԽՈՉԸՆԴՈՏՈՒՄՆԵՐ

	ՀՀ արդարադատության նախարարությունը դիտորդների խմբի իրավասությանը 
նեղ մեկնաբանություն է տալիս

ՀՀ ԱՆ քրեակատարողական հիմնարկներում և մարմիններում հասարակական վերա-
հսկողություն իրականացնող հասարակական դիտորդների խմբի անդամ և փաստաբան 
Ռոբերտ Ռևազյանը 2018թ. ապրիլի 3-ին www.1.am լրատվական կայքին հարցազրույց է 
տվել՝ «Անձի պաշտպանությունը սպառնալիքի տակ պայմանական վաղաժամկետ ազատ 
արձակման նախագիծը խնդրահարույց է»:

Նշված հարցազրույցի առնչությամբ ՀՀ արդարադատության նախարարությունը 2018թ. 
ապրիլի 9-ին գրությամբ դիմել է Խմբին՝ հայտնելով, որ Խումբն իր առջև դրված կոնկրետ 
նպատակներին կարող է հասնել բացառապես քրեակատարողական հիմնարկներ և 
մարմիններ այցելություններ կատարելու և կատարված այցելությունների հիման վրա ՀՀ 
արդարադատության նախարարին և հասարակությանը հաշվետվություններ ներկայացնելու 
ձևով68: 

Նախարարությունը Խմբին խնդրել է հայտնել, թե Ռոբերտ Ռևազյանը www.1.am 
լրատվական կայքէջի հարցազրույցը տվել է որպես Խմբի անդա՞մ, թե՞՝ որպես փաստաբան: 
Միևնույն ժամանակ խնդրել են միջոցներ ձեռնարկել Խմբի աշխատանքները ՀՀ 
Քրեակատարողական օրենսգրքի և ՀՀ արդարադատության նախարարի 2005թ. նոյեմբերի 
18-ի թիվ 66-Ն հրամանի շրջանակներում իրականացնելու ուղղությամբ և արդյունքների 
մասին հայտնել ՀՀ արդարադատության նախարարությանը: Խումբը պատասխանել է, որ 
Ռոբերտ Ռևազյանը նշված հարցազրույցը տվել է որպես փաստաբան: Միևնույն ժամանակ 
հստակ դիրքորոշում է արտահայտել առ այն, որ նույնիսկ եթե Ռ. Ռևազյանը հարցազրույցը 
տված լիներ որպես Խմբի անդամ, որևէ խնդիր Խումբը չի տեսնում: 

Դիտորդների համոզմամբ՝ նախարարության կողմից Խմբի իրավասությանը տրվել է 
շատ նեղ մեկնաբանություն, որը չի կարող ապահովել Խմբի նպատակների իրականացումը։ 
Օրինակ, ՀՀ արդարադատության նախարարի 2005թ. նոյեմբերի 18-ի թիվ 66-Ն հրամանի 
2-րդ կետի 4-րդ ենթակետի համաձայն՝ Խմբի նպատակներից է քրեակատարողական 
օրենսդրությունն ուսումնասիրելը, անհրաժեշտության դեպքում՝ դրանցում փոփոխություններ 
և լրացումներ կատարելու, նոր իրավական ակտեր մշակելու վերաբերյալ առաջարկություն-
ներ ներկայացնելը:

Նախարարության եզրահանգումը, որ Խումբն իր առջև դրված կոնկրետ նպատակներին 
կարող է հասնել բացառապես քրեակատարողական հիմնարկներ և մարմիններ այցելություններ 
կատարելու և կատարված այցելությունների հիման վրա ՀՀ արդարադատության 
նախարարին և հասարակությանը հաշվետվություններ ներկայացնելու ձևով, չի բխում Խմբի 
նպատակներից և անհնարին է դարձնում այդ նպատակների իրականացումը:

Բացի այդ, նշված հրամանի 4-րդ գլխի 10-րդ կետի համաձայն, որտեղ սահմանված է Խմբի 
իրավասությունը, Խումբն իր գործունեության մեջ առաջնորդվում է ՀՀ Սահմանադրութ- 
յամբ, ՀՀ օրենսդրությամբ, սույն Կարգով և Խմբի գործունեության էթիկայի կանոններով։

Այսինքն՝ Խումբն իր գործունեությունն իրականացնելիս առաջնորդվում է ոչ միայն 
հրամանով, այլև՝ օրենսդրական այլ ակտերով: 

ՀՀ Սահմանադրության 42-րդ հոդվածի 1-ին մասի համաձայն՝ յուրաքանչյուր ոք ունի իր 
կարծիքն ազատ արտահայտելու իրավունք: Այս իրավունքը ներառում է սեփական կարծիք 
ունենալու, ինչպես նաև առանց պետական և տեղական ինքնակառավարման մարմինների 
միջամտության և անկախ պետական սահմաններից` տեղեկատվության որևէ միջոցով 
տեղեկություններ ու գաղափարներ փնտրելու, ստանալու և տարածելու ազատությունը: 
3-րդ մասի համաձայն, կարծիքի արտահայտման ազատությունը կարող է սահմանափակվել 
միայն օրենքով` պետական անվտանգության, հասարակական կարգի, առողջության և 
բարոյականության կամ այլոց պատվի ու բարի համբավի և այլ հիմնական իրավունքների և 
ազատությունների պաշտպանության նպատակով:

68  http://pmg.am/hy/about-us/group-order

Խմբի դիրքորոշմամբ՝ Ռ. Ռևազյանն իրացրել է ՀՀ Սահմանադրությամբ ամրագրված 
սեփական կարծիքն ազատ արտահայտելու իրավունքը: Նշված իրավունքի սահմանափակման 
որևէ օրինական հիմք առկա չէ։

Բացի այդ՝ թիվ 66-Ն հրամանի համաձայն՝ Խումբը հաշվետու է նաև հասարակությանը: 
Հարցազրույցները և ասուլիսները հենց հասարակությանը տրված հաշվետվություններ 
են: Նմանատիպ ասուլիսներ եղել են բազմաթիվ անգամներ, այդ թվում՝ նաև ՀՀ 
արդարադատության նախարարության, ինչպես նաև ՀՀ ԱՆ քրեակատարողական 
ծառայության ներկայացուցիչների հետ համատեղ: 

Ուստի Խումբը ՀՀ արդարադատության նախարարությանը կոչ է արել հետագայում 
զերծ մնալ Խմբի անդամների սեփական կարծիքն ազատ արտահայտելու իրավունքը 
սահմանափակելու փորձերից:

	ՀՀ արդարադատության նախարարության պարզաբանումը դիտորդների խմբի 
ֆեյսբուքյան էջում հրապարակված տեսանյութի վերաբերյալ

Խումբը 2018թ. իր ֆեյսբուքյան էջում հրապարակել է փաստաբան Սամվել Անդրեասյանի՝ 
«Առողջական լուրջ խնդիրներ ունեցող դատապարտյալ Հ. Հովակիմյանի վիճակը ծանր է. 
ահազանգում է փաստաբանը» վերտառությամբ հարցազրույցը69:

Վերոգրյալի կապակցությամբ ՀՀ արդարադատության նախարարությունը տեղեկացրել 
է, Խմբի էթիկայի կանոնների համաձայն70՝ խմբի գործունեության հիմքում, ի թիվս այլ 
սկզբունքների, ընկած է ճշգրտության և անկողմնակալության սկզբունքը: Վերջինիս 
բովանդակությունից բխում է, որ Խումբը պարտավոր է մինչ հրապարակումը ստուգել 
ցանկացած աղբյուրից ստացված տեղեկությունների հավաստիությունը, չկոծկել և 
չխեղաթյուրել փաստերը, չհրապարակել ակնհայտ կեղծ տեղեկություններ: Եթե Խումբը 
հասարակական նշանակալի տեղեկություններ է ստացել, սակայն, չի կարողացել 
ճշտել փաստերը, հրապարակելիս անհրաժեշտ է նշել այդ մասին: Վերլուծություններ 
և մեկնաբանություններ կատարելիս անհրաժեշտ է հիմնվել ստույգ փաստերի վրա, 
հստակ սահմանազատել փաստերի և տեղեկությունների շարադրանքը կարծիքներից, 
վերլուծություններից ու մեկնաբանություններից:

Ըստ նախարարության արտահայտած դիրքորոշման՝ նշված հրապարակման 
ուսումնասիրությունից ակնհայտ է դառնում, որ դրանում կատարված չէ որևէ նշում Խմբի 
կողմից հարցազրույցից ստացված տեղեկությունների հավաստիությունը ստուգած լինելու 
կամ հարցազրույցում վկայակոչված սկզբունքի բովանդակությունը: 

Նաև՝ Խումբը հասարակական վերահսկողությունն իրականացնում է քրեակատարողական 
հիմնարկներ և մարմիններ այցելություններ կատարելու և կատարված այցելությունների 
հիման վրա ՀՀ արդարադատության նախարարին և հասարակությանը հաշվետվություններ 
ներկայացնելու ձևով: Ներկայացվում են երեք տեսակի հաշվետվություններ՝ ընթացիկ, 
տարեկան և հրատապ, որոնց կապակցությամբ ՀՀ արդարադատության նախարարությունը 
տալիս է իր մեկնաբանությունները: Մինչդեռ, ըստ նախարարության դիրքորոշման, նշված 
հարցազրույցը չի պատկանում վերոնշյալ հաշվետվություններից որևէ մեկին: Ավելին՝ 
ՀՀ արդարադատության նախարարությունը որևէ մեկնաբանություն չի ներկայացրել 
հարցազրույցի վերաբերյալ: 

Հաշվի առնելով վերոգրյալ հիմնավորումները՝ ՀՀ արդարադատության նախարարությունը 
Խմբին առաջարկել է նշված հրապարակումը հեռացնել խմբի ֆեյսբուքյան էջից:

Այնինչ դեռևս 2018թ. մարտի 16-ին ՀՀ ԱՆ «Դատապարտյալների հիվանդանոց» ՔԿՀ 
կատարած այցելության ժամանակ դիտորդները հանդիպել են դատապարտյալ Հ. Հ.-ին, ով 
ունեցել է առողջական խնդիրներ։ Դատապարտյալի բողոքների հիման վրա 2018թ. մարտի 
19-ին Խումբը հրատապ հաշվետվությամբ դիմել է նախարարություն, իսկ 2018թ. ապրիլի 
4-ին ստացել նախարարության պատասխան մեկնաբանությունը71։ Այսինքն` նշված խնդրի 
վերաբերյալ Խումբն ունեցել է որոշակի տեղեկատվություն:

Նշվածից բացի` թիվ ՔՀ-66-Ն հրամանի 4-րդ գլխի 10-րդ կետի համաձայն՝ Խումբն իր 
գործունեության մեջ առաջնորդվում է ՀՀ Սահմանադրությամբ, ՀՀ օրենսդրությամբ, նշված 
հրամանով և Խմբի գործունեության էթիկայի կանոններով։
69 https://www.youtube.com/watch?v=UmqjKcC0kyk&t=347s
70 http://pmg.am/images/ethical_norms_new.pdf
71 «Դատապարտյալների հիվանդանոց» ՔԿՀ-ից դատապարտյալը տեղափոխվել է «Էրեբունի» բժշկական կենտրոն», http://pmg.am/hy/
news/successful-cases/2018-04-09-10-19-59 

Այսինքն՝ նշված տեսանյութը վերաբերում է քրեակատարողական ոլորտին և ներկայացնում 
է հասարակական որոշակի հետաքրքրություն, ինչից ելնելով էլ այն տեղադրվել է Խմբի 
ֆեյսբուքյան էջում:

	Դիտորդների խմբի պատասխան պարզաբանումը՝ ՀՀ արդարադատության 
նախարարության տարածած հայտարարության վերաբերյալ

ՀՀ ԱՆ քրեակատարողական հիմնարկներում և մարմիններում հասարակական 
վերահսկողություն իրականացնող հասարակական դիտորդների խմբի (այսուհետ՝ Խմբի) 
անդամ Զարուհի Հովհաննիսյանը, սույն թվականի հուլիսի 25-ին հրավիրված  մամուլի 
ասուլիսի72  ժամանակ, անդրադառնալով ազատազրկված կանանց իրավունքներին, 
հայտարարել է, որ «Աբով յան» ՔԿՀ-ում կալանքի տակ է գտնվում 4 անչափահաս երեխայի 
մայր, այն դեպքում, երբ օրենքով կալանքը չպետք է իրականացվեր: 

Այս հարցի կապակցությամբ ՀՀ արդարադատության նախարարությունը դիմել է Խմբին, 
միևնույն ժամանակ հուլիսի 27-ին պաշտոնական հայտարարություն73 է տարածել առ այն, 
որ նշված հայտարարությամբ Խմբի անդամ Զարուհի Հովհաննիսյանը խախտել է Խմբի 
կողմից հասարակական վերահսկողություն իրականացնելու կարգը, որի համաձայն Խմբի 
կողմից հասարակական վերահսկողության արդյունքում հայտնի դարձած տեղեկություններն 
ամփոփվում և պարտադիր ներկայացվում են ՀՀ արդարադատության նախարարությանը, 
իսկ հասարակությանը տրամադրվում են բացառապես նախարարության կողմից 
մեկնաբանություններ ստանալուց հետո74:

Մինչդեռ Խումբը այն հստակ դիրքորոշումն է արտահայտել, որ Զ. Հովհաննիսյանի 
կողմից արված հայտարարությունը դուրս է ՀՀ արդարադատության նախարարության 
լիազորությունների սահմաններից և վերաբերում է դատարանների կողմից կիրառված 
կալանավորմանը:

Հետևաբար՝ այդ հարցով նախարարություն հաշվետվություն ներկայացնելու 
անհրաժեշտություն չի տեսնում։ Զ. Հովհաննիսյանը իր պարտքն է համարել անդրադառնալ 
այդ հարցին, քանի որ այն վերաբերում էր ազատազրկման մեջ գտնվող անձի իրավունքներին, 
ինչպես նաև առնչվում էր քրեակատարողական հիմնարկների համակարգային խնդիրներին:

Դիտորդները մտահոգիչ են համարել այն հանգամանքը, որ Խմբի կողմից բազմիցս 
բարձրացված կարևորագույն հարցերին անդրադառնալու փոխարեն արդարադատության 
նախարարությունը մտացածին կերպով խախտում է հայտնաբերել Խմբի գործունեության 
մեջ՝ փաստելով, նախարարությունը բազմիցս փորձել է գրաքննության ենթարկել Խմբի 
անդամների հայտարարությունները:

Թիվ 66-Ն հրամանի 13-րդ կետի 6-րդ պարբերության համաձայն՝ քրեակատարողական 
հիմնարկներ և մարմիններ կատարած այցելությունների հիման վրա կազմված 
հաշվետվությունները կամ դրանց հատվածները հրապարակվում են նախարարության 
մեկնաբանությունների հետ մեկտեղ, բացառությամբ նախարարության կողմից սահմանված 
ժամկետում համապատասխան մեկնաբանությունները չներկայացնելու դեպքերի:

Հաշվետվություններն ու դրանց մեկնաբանությունները տեղադրվում են նաև ՀՀ 
արդարադատության նախարարության ինտերնետային կայքում (http://www.moj.am/)։ 
Մինչդեռ Խումբն արձանագրել է, որ արդարադատության նախարարությունը Խմբի որևէ 
հաշվետվություն իր կայքում չի հրապարակել՝ խախտելով Կարգի պահանջները: Սակայն 
նախարարությունը իր կողմից թույլ տրված խախտումներին անդրադառնալու փոխարեն 
սևեռվել է Խմբի գործունեության վրա՝ վերջինիս անհիմն մեղադրելով Կարգի խախտման մեջ:

Այսպիսով՝ Խումբը հստակ դիրքորոշում է արտահայտել, որ համատարիմ է իր 
առաքելությանը և շարունակելու է ազատազրկման մեջ գտնվող անձանց իրավունքների 
պաշտպանությանն ուղղված գործողությունները՝ բոլոր օրինական ճանապարհներով՝ 
ՀՀ արդարադատության նախարարությանը կոչ անելով նույնպես կենտրոնանալ 
ազատազրկման դատապարտված անձանց իրավունքների պաշտպանության վրա:
72 «Դիտորդների խմբի գործունեության խոչընդոտները և ՔԿՀ-ներում մարդու իրավունքների խախտումների ընթացիկ խնդիրները», 
http://pmg.am/hy/news/successful-cases/2018-07-30-08-54-58
73  «Պարզաբանում՝ ՔԿՀ-ներում դիտորդների խմբի անդամի հայտարարության վերաբերյալ», http://www.moj.am/article/2092
74  «Դիտորդների խմբի պատասխան պարզաբանումը՝ ՀՀ արդարադատության նախարարության տարածած հայտարարության 
վերաբերյալ», http://pmg.am/hy/news/successful-cases/2018-07-31-08-12-44

2018 Թ. ՔՐԵԱԿԱՏԱՐՈՂԱԿԱՆ ՀԱՄԱԿԱՐԳՈՒՄ 
ԽՄԲԻ ԿՈՂՄԻՑ ԱՐՁԱՆԱԳՐՎԱԾ ԱՅԼ ՀԱՐՑԵՐ

	Աշխատավարձերի համակարգը ՀՀ ԱՆ քրեակատարողական հիմնարկներում

ՀՀ ԱՆ քրեակատարողական համակարգի աշխատակիցների նյութական 
ապահովվածության հարցն ու հատկացվող աշխատավարձերը կոռուպցիոն ռիսկերի 
կանխարգելման և կոռուպցիայի դեմ պայքարի կարևոր բաղադրիչներից են, ինչը մշտապես 
եղել է քննարկումների առարկա:

Դիտորդների խումբը տարբեր քրեակատարողական հիմնարկներ կատարած այցերի 
ընթացքում աշխատակիցներից լսել է դժգոհություններ և մտահոգություններ՝ կապված ծանր 
աշխատանքի, աշխատանքային պայմանների և ստացվող ցածր աշխատավարձերի հետ75:

Ըստ այդմ՝ խումբը դիմել է ՀՀ արդարադատության նախարարությանը՝ պարզելու ՀՀ ԱՆ 
քրեակատարողական ծառայության աշխատակիցների աշխատավարձերի սանդղակը:
ՀՀ ԱՆ-ից ստացված պաշտոնական  տեղեկանքի համաձայն՝ քրեակատարողական 
վարչության պետի համար սահմանված է 661400 դրամ, քրեակատարողական հիմնարկների 
պետերի համար՝ 472846 դրամ: Վերջինս ավելի քիչ է քրեակատարողական վարչության 
պետի տեղակալին հատկացված աշխատավարձից, ինչը կազմում է 496050 դրամ:

Ուշադրության է արժանի քրեակատարողական հիմնարկների մասնագետների համար 
նախատեսված աշխատավարձերի չափը:  Մասնավորապես, առաջատար մասնագետի 
համար՝ 192887 դրամ, 1-ին կարգի մասնագետի համար՝ 181860, երկրորդ կարգի 
մասնագետի համար՝ 185072 դրամ, երրորդ՝ 182869 դրամ:  Բժշկի հաստիքի համար 
սահմանված է 171193 դրամ, բուժաշխատողի՝ 86934, սանիտարի՝ 87650 դրամ:

Աշխատավարձերի վերաբերյալ ստացված պաշտոնական տվ յալներն 
ու քրեակատարողական հիմնարկների պայմաններն ու աշխատանքի 
առանձնահատկությունները թույլ են տալիս նշել, որ քրեակատարողական հիմնարկների 
աշխատողների աշխատավարձերը ցածր են:

Հատկապես անվտանգություն ապահովող, ազատազրկվածի հետ ամենօրյա աշխատանք 
տանող քրեակատարողական հիմնարկների աշխատակիցների աշխատավարձերը պետք է 
համապատասխանեն ինչպես կատարվող աշխատանքի բնույթին ու ծանրությանը, այնպես 
էլ աշխատանքային պայմաններին:

	ՀՀ ԱՆ ՔԿՀ-ների աշխատակիցների և ազատազրկվածների թվաքանակի 
հարաբերակցությունը

Դիտորդների խումբը հաշվետու ժամանակահատվածում տարբեր ՔԿՀ-ներ այցերի 
ընթացքում արձանագրել է ինչպես ՔԿՀ-ներում աշխատողների թափուր հաստիքների 
բազմաթիվ դեպքեր, այնպես էլ առկա աշխատակիցների և ազատազրկված անձանց թվի 
անհամաչափություն:
ՀՀ արդարադատության նախարարությունից ստացված  պաշտոնական 
տվ յալների  համաձայն՝ աշխատողների ընդհանուր թիվը 2019 թվականի փետրվարի 15-ի 
դրությամբ կազմում է 2122՝ ներառյալ քրեակատարողական ծառայության կենտրոնական 
մարմնի աշխատակիցների թիվը, որը 160 է: Ստացվում է, որ ՀՀ ԱՆ ՔԿՀ-ներում 
աշխատակիցների ընդհանուր թիվը կազմում է 1962:

Հատկանշական է, որ նույն ժամանակահատվածի համար ՀՀ ԱՆ ՔԿՀ-ներում պահվող 
անձանց թիվը եղել է շատ ավելին՝ 2277: Ստացված տվ յալներով արձանագրվել է նաև առանձին 
ՔԿՀ-ներում աշխատակիցների և ազատազրկված անձանց թվի անհամաչափություն76։

Այսպես, ՀՀ ԱՆ «Երևան-Կենտրոն» ՔԿՀ-ում պահվող անձանց թիվը եղել է 23, իսկ 
աշխատողների թիվը՝ 45: Զուգահեռաբար, «Արմավիր» ՔԿՀ-ում աշխատակիցների 
թիվը կազմել է 254, իսկ ազատազրկված անձանց թիվը՝ 534, «Նուբարաշեն» ՔԿՀ-ում 
աշխատողների թիվը՝ 213,5, իսկ ազատազրկված անձանց թիվը՝ 605։

75 http://www.pmg.am/hy/news/successful-cases/2019-03-04-10-07-40 
76 http://www.pmg.am/hy/news/successful-cases/2019-03-12-06-34-50 

	2017-2018թթ. ՀՀ ԱՆ քրեակատարողական հիմնարկների դատապարտյալներին 
տրամադրված կարճաժամկետ մեկնումների քանակը

Դիտորդների խումբը իր գործունեության ընթացքում հանդիպել է դեպքերի, երբ 
ազատազրկված անձինք կամ նրանց ընտանիքի անդամները խնդիրներ են բարձրացրել 
կարճաժամկետ մեկնումների դիմումների մերժման վերաբերյալ:

Հարցի առնչությամբ խումբը դիմել է ՀՀ արդարադատության նախարարությանը՝ 
խնդրելով տեղեկացնել, թե 2017-2018թթ. ընթացքում որքա՞ն կարճաժամկետ մեկնումներ 
են տրամադրվել դատապարտյալներին՝ ըստ քրեակատարողական հիմնարկների և ըստ 
հանցագործությունների ծանրության աստիճանի:

Պատասխան գրության մեջ նախարարությունից տեղեկացրել են, որ 2017-2018թթ. 
ընթացքում ՀՀ ԱՆ քրեակատարողական հիմնարկների կողմից դատապարտյալներին 
ընդհանուր առմամբ տրամադրվել է 680 կարճաժամկետ մեկնում, որից 419-ը՝ 2017թ. 
ընթացքում, իսկ 261-ը՝ 2018թ. ընթացքում:

Ինչպես երևում է ներկայացված տվ յալներից՝ մեկնումների գերակշիռ մասը տրվել է 
«Վարդաշեն» ՔԿՀ ազատարզկված անձանց (մանրամասները՝ ստորև աղյուսակով):

Նախարարությունից տեղեկացրել են նաև, որ կարճաժամկետ մեկնումների վերաբերյալ 
հաշվառում չի իրականացվում: Ուստի վերոնշյալի վերաբերյալ ՀՀ արդարադատության 
նախարարությունը դիտորդների խմբին տեղեկատվություն չի տրամադրել:

ԱՄՓՈՓՈՒՄ
Հաշվետվությամբ քրեակատարողական համակարգի առանձին ոլորտների վերաբերյալ 

ներկայացված տեղեկատվությունը թույլ է տալիս ընդհանուր պատկերացում կազմել ՀՀ 
ԱՆ քրեակատարողական հիմնարկներում տիրող վիճակի, համակարգային խնդիրների ու 
առաջխաղացումների վերաբերյալ: 

2018 թվականին դիտորդների խմբին հասցեագրված ահազանգերը, կատարված այցերն 
ու դրանց արդյունքում վեր հանված խնդիրները ցույց են տալիս, որ համակարգը դեռևս լուրջ 
բարեփոխումների կարիք ունի:

Մասնավորապես, ինչպես նախորդ տարիներին, այնպես էլ հաշվետու տարում առավել 
խնդրահարույց ոլորտներից է դիտարկվել բուժսպասարկումը, առկա թափուր բժշկական 
հաստիքներն ու ազատազրկված անձանց առողջական խնդիրների ուղղությամբ 
ժամանակին և որակյալ բուժօգնություն հատկացնելու թերացումները: Ներկայումս 
ընթացքի մեջ է Քրեակատարողական բժշկության կենտրոն ՊՈԱԿ-ի աշխատանքների 
վերջնականացումը, ինչը ենթադրում է այդ ոլորտում առկա խնդիրների լուծում: Սակայն 
վերջինիս արդյունավետությունը և դերը հնարավոր կլինի գնահատել գործունեություն 
ծավալելուց հետո միայն:

Նմանապես, դեռևս խնդրահարույց է ազատազրկված անձանց սննդի՝ մասնավորապես 
սննդի բազմազանություն, թարմ բանջարեղեն ու մրգեր հատկացնելու հարցը, ՔԿՀ-ներում 
ճաշերի պատրաստման խոհանոցային պայմաններն ու հնարավորությունները:

2018 թվականի երկրորդ կեսին՝ երկրում տեղի ունեցած քաղաքական փոփոխություն-
ներից հետո ՀՀ ԱՆ կողմից պատրաստակամություն և կամք է արտահայտվել պայքարելու 
ՔԿՀ-ներում տիրող քրեակամ ենթամշակույթի, հիերարխիկ հարաբերությունների ու 
կոռուպցիայի դեմ: Սակայն դիտորդները հաշվետու ժամանակահատվածի ընթացքում 
իրենց կատարած այցերի արդյունքում նկատելի փոփոխություններ այդ առումով դեռևս չեն 
արձանագրել: Խումբը լիահույս է, որ ԱՆ որդեգրած քաղաքականությունը կվերածի գործուն 
պայքարի՝ պրակտիկայում տալով նկատելի փոփոխություններ:

Վերոնշյալ և այլ ոլորտներում արձանագրված խնդիրների ուղղությամբ Խումբը կրկին 
ներկայացնում է առաջարկություններ, որոնց հետևողական իրագործումը կարող է հանգեցնել 
դրական փոփոխությունների: 

Պահման պայմաններ

1.	Հստակ պլանավորել և մշակել գործողությունների ծրագիր հնարավորինս սեղմ 
ժամկետում ՀՀ ԱՆ «Նուբարաշեն» ՔԿՀ շահագործումը դադարեցնելու ուղղությամբ:

2.	ՀՀ ԱՆ բոլոր ՔԿՀ-ներում, ըստ անհրաժեշտության, իրականացնել (խցերի, պատժախցերի, 
կարանտինային բաժանմունքների, լոգասենյակների, սանհանգույցների, լվացքատների 
և այլն) լրիվ կամ մասնակի վերանորոգման աշխատանքներ։

3.	Խստացնել վերահսկողությունը ազատազրկված անձանց տրամադրվող 
սանիտարահիգիենիկ պարագաների քանակի, որակի և ժամկետների նկատմամբ։ 

4.	ՀՀ ԱՆ բոլոր ՔԿՀ-ների զբոսաբակերում ապահովել բացօթյա զբոսանքի կամ 
մարմնամարզությամբ զբաղվելու իրավունքի պատշաճ իրացումը։ Զբոսանքի 
վայրերը կահավորել մարմնամարզությամբ, խաղերով ու սպորտով զբաղվելու համար 
անհրաժեշտ պարագաներով։ Զբոսանքի վայրերը վերաձևափոխել այնպես, որ 
հնարավորինս ընդարձակվի տեսադաշտը։

5.	Վերանորոգել ՔԿՀ-ների երկարատև տեսակցությունների սենյակները («Նուբարաշեն», 
«ԴՀ», «Աբով յան»)՝ նախատեսելով առանձնացված սանհանգույցներ և մանկական 
սենյակ՝ համապատասխան հարմարեցմամբ։

6.	ՔԿՀ-ներում ապահովել ազատազրկված անձանց կրթության իրավունքի պատշաճ 
իրացումը, ՔԿՀ գրադարանները համալրել ժամանակակից գրականությամբ, 
գրադարաններում կատարել վերանորոգումներ և տեղադրել օդափոխիչ սարքեր՝ 
գրքերը խոնավությունից պաշտպանելու համար։

7.	Ավելացնել ազատազրկված անձանց զբաղվածության ապահովման միջոցները՝ այդ 
թվում՝ կրթական, մշակութային, սպորտային, տեղեկատվական և այլ միջոցառումները։

8.	ՔԿՀ-ների ընդհանուր օգտագործման տարածքները, սանհանգույցները հարմարեցնել 
հաշմանդամություն ունեցող անձանց կարիքներին

9.	Բոլոր ՔԿՀ աշխատակիցներին ապահովել ճաշարանով և խոհանոցով։

Բուժսպասարկման ոլորտ 

1.	Ապահովել ՔԿՀ-ների բուժսպասարկման ինստիտուցիոնալ անկախությունը՝ այն 
ընդգրկելով ՀՀ առողջապահության նախարարության ենթակայության ներքո՝ 
բուժսպասարկումն ամբողջությամբ համապատասխանեցնելով քաղաքացիական 
բուժ-սպասարկման չափանիշներին:

2.	Ապահովել ՔԿՀ բուժաշխատողների պարբերական և որակյալ վերապատրաստումները:
3.	Ստամբուլ յան արձանագրության չափանիշների հիման վրա մշակել վնասվածքների 

փաստաթղթավորման արձանագրություններ, որոնք կկիրառվեն ՔԿՀ-ներում բժշկական 
զննության ժամանակ։ 

4.	Բոլոր ՔԿՀ-ներն ապահովել համապատասխան բժշկական սարքավորումներով ու 
դեղորայքով,  ԴՀ ՔԿՀ-ն համալրել ատամնաբուժական ռենտգեն ապարատով;

5.	Համալրել ՔԿՀ-ների թափուր բժշկական հաստիքները։
6.	ՔԿՀ-ներում ապահովել բուժակների պարտադիր շուրջօրյա հերթապահություն։
7.	Ազատազրկված անձանց շրջանում իրականացնել հիվանդությունների և ըստ 

այդմ նաև անհրաժեշտ դեղամիջոցների ու բուժկետերում առկա դեղամիջոցների 
ուսումնասիրություն, ինչի հիման վրա համալրել ՔԿՀ-ներին տրամադրվող 
դեղամիջոցների տեսակները

8.	Բարելավել ՔԿՀ-ներում աշխատող բուժաշխատողների սոցիալական պայմանները։

Սննդի ոլորտ

1.	Վերանորոգել ՔԿՀ-ների խոհանոցային ու ճաշարանային պայմանները՝ 
առաջնահերթություն տալով «Հրազդան», «Վանաձոր», «ԴՀ» և «Վարդաշեն» ՔԿՀ-
ներին, խոհանոցները համալրել անհրաժեշտ բոլոր պարագաներով։

2.	Ձեռքբերել ՔԿՀ-ների պահեստների համար նոր սառնարաններ՝ ապահովելով մսի 
ու կաթնամթերքի պահման, սառցարանների նվազագույն սանիտարահիգիենիկ 
պահանջները։

3.	Մսամթերքի և բանջարեղենի մատակարարումը ՔԿՀ-ներ իրականացնել առկա 
մնացորդի ավարտից առաջ, այնպես որ ՔԿՀ-ում այդ սննդատեսակների ավարտը 
բացասաբար չանդրադառնա սահմանված ճաշատեսակների պատրաստման վրա:

4.	«ԴՀ» ՔԿՀ պահեստներում ապահովել սննդի պահպանման անհրաժեշտ ջերմաստիճան:
5.	ՔԿՀ-ներում ապահովել սննդի բազմազանությունը՝ այդ թվում թարմ մրգի տրամադրումը:
6.	Քննարկման առարկա դարձնել ՔԿՀ-ներում տրվող աղի չափաբաժնի փոփոխությունը՝ 

հաշվի առնելով ազատազրկված անձանց կարծիքը այդ հարցում:
7.	Դիետիկ սննդի կարիք ունեցող անձանց հարցը դարձնել  քննարկման առարկա և 

լուծումներ փնտրել՝ հնարավորության դեպքում հում սննդի թույլատրման միջոցով։

Կանայք և անչափահասներ

1.	 Աբով յան ՔԿՀ աշխատակիցների թիմը համալրել կանանցով և հատկապես 
կացարանային հատվածի շուրջօրյա հսկողությունը հանձնել կին հսկիչներին։

2.	 Նախատեսել օրենսդրական փոփոխություններ՝ հնարավորություն տալու համար մինչև 
հինգ տարեկան երեխաներ ունեցող կանանց շաբաթ-կիրակի օրերին վերադառնալ տուն 
կամ երկարաժամկետ հանդիպումներ ունենալ երեխաների հետ։

3.	 Կին ազատազրկված անձանց համար, հաշվի առնելով ընդհանուր հիգիենայի 
պահպանման անհրաժեշտությունը, նախատեսել շաբաթական նվազագույնը երկու 
անգամյա լոգանքի հնարավորություն։

Քրեական մշակույթ և հիերարխիկ հարաբերություններ

1.	Օրենսդրական սահմանում տալ «քրեական ենթամշակույթի հետևորդ» հասկացությանը 
և  այդ ենթամշակույթի հետևորդներին առանձնացնել ազատությունից զրկված այլ 
անձանցից:

2.	Ներդնել կարիքների ու ռիսկերի գնահատման արդյունավետ և ամենօրյա ռեժիմով 
աշխատող համակարգ՝

•	 Ապահովել դատապարտյալների անհատական գնահատման իրականացման 
հնարավորություններ.

•	 Ստեղծել կարիքների և ռիսկերի գնահատման գործիքներ.
•	 Դատապարտյալների վարքագծի, կարիքների ու ռիսկերի գնահատումը իրականացնել 

ստատիկ և դինամիկ պլանով.
•	 Վերանայել ՔԿՀ-ների կադրային քաղաքականությունը եվ պայմանները. 
3.	Ուժեղացնել վերականգնողական արդարադատությանն ուղղված ծրագրերը.
•	 Ընդլայնել ՔԿՀ-ներում սոցիալական վերականգնողական ծառայություններն ու 

հնարավորությունները հետևյալ միջոցներով՝ հոգեբանի հետ հանդիպումների ժամ, օտար 
լեզվի ուսուցման հնարավորություններ, համակարգչի հմտությունների դասավանդում, 
սպորտային միջոցառումներին ներգրավվելու հնարավորություններ, խմբակային 
հոգեբանական ժամ և այն։

•	 Նշված միջոցառումները կյանքի կոչելու համար ակտիվորեն համագործակցել 
հասարակական կազմակերպությունների հետ:

•	 Դատապարտյալների զբաղվածության խթանում՝ աշխատատեղերի ստեղծում, 
արհեստակցական միությունների ձևավորում, պատրաստած ապրանքների վաճառքի 
կազմակերպում ինչպես առցանց, այնպես էլ այլ եղանակներով:

•	 Քրեակատարողական հիմնարկներում կազմակերպել հայրերի/մայրերի հետ երեխաների 
ժամ՝ խմբակային քննարկումների և հայրերի/մայրերի հետ որոշակի հարցերի շուրջ 
հանդիպումների տեսքով։ Հանդիպումները պետք է կայանան երեխաների համար 
առավելագույն հաճելի և բարենպաստ պայմաններում:

•	 Սահմանել հաստիքներ մաքրման և սանիտարահիգիենիկ աշխատանքների համար (ոչ 
ազատազրկման դատապարտված անձանց համար), վերացնել նման աշխատանքները 
բացառապես խոցելի խմբերի կողմից իրականացնելու պրակտիկան:

Խոցելի խմբերի/ԼԳԲՏ իրավունքների պաշտպանություն

1.	Ընդունել խտրականությունը կանխարգելող, ինչպես նաև քաղաքացիական, վարչական 
և քրեական պատասխանատվություն նախատեսող առանձին համապարփակ 
օրենսդրություն, որը կապահովի խտրականությունից պաշտպանված լինելու անձի 
իրավունքը նաև ՔԿՀ-ներում։

2.	Ապահովել արդարադատության մատչելիությունը խոցելի խմբերի համար, 
մասնավորապես նախատեսելով իրավունքների պաշտպանության արդյունավետ 
մեխանիզմներ, որոնք կբացառեն անձի կրկնազոհացման վտանգը, կապահովեն 
անձի անվտանգությունը, ինչպես նաև կխրախուսեն հաղորդել ՔԿՀ-ներում իրենց 
իրավունքների խախտման դեպքերի մասին։

3.	Խթանել հանդուրժողականության, հավասարության գաղափարները ՔԿՀ-ներում, 
մասնավորապես` հրապարակայնորեն հանդես գալ հանդուրժողականություն սերմանող 
հայտարարություններով՝ ճանաչելով խոցելի խմբերի նկատմամբ խտրականության 
արգելքը և նրանց իրավունքների պաշտպանության կարևորությունը։

4.	ՔԿՀ աշխատակիցների համար կազմակերպել վերապատրաստման դասընթացներ՝ 
բարելավելու սոցիալ-հոգեբանական, հսկիչների, անվտանգության աշխատակիցների 
հմտությունները՝ ոչ խտրական վերաբերմունքի, կոնֆլիկտների հաղթահարման և այլ 
ուղղություններով։

Արգելված իրեր

1.	 Ընդունել իրավական ակտ, որով կսահմանվի ՔԿՎ` հաշվառում վարելու 
պարտավորությունը, որի մեջ, ի թիվս այլ հաշվառման ենթակա տեղեկությունների, 
ներառված կլինեն

-	 նշանակված տույժերը` ըստ արարքների և ՔԿՀ-ների,
-	 բողոքարկված տույժերը` ըստ ՔԿՀ-ների,
2.	 Կատարել արդյունավետ ծառայողական քննություն յուրաքանչյուր արգելված իր ՔԿՀ-

ում հայտնաբերելու դեպքում։

ԱՅԼ

1.	Վերացնել դիտորդների խմբի՝ արգելանք ունեցող անձանց հետ հանդիպումների 
խոչընդոտներն ու մշտադիտարկման սահմանափակման անհիմն պրակտիկան:

2.	Պրոբացիոն ծառայողների համար կազմակերպել դասընթացներ ազատազրկված 
անձանց վաղաժամկետ ազատման վերաբերյալ զեկույցներ պատրաստելու վերաբերյալ:

3.	Նմանապես, պրոբացիոն աշխատողների համար կազմակերպել վերականգնողական 
արդարադատության և սոցիալական վերաինտեգրման վերաբերյալ պարբերական 
դասընթացներ:

4.	Բարձրացնել ազատությունից զրկված անձանց հետ պրոբացիոն աշխատողների 
կողմից տարվող աշխատանքների արդյունավետությունը: 

5.	Վերանայել ՔԿՀ աշխատակիցների սոցիալական երաշխիքների մոտեցումները և 
նախատեսել աշխատավարձերի բարձրացումներ։

ՀԱՎԵԼՎԱԾ 1

2018 թվականին ՀՀ ԱՆ քրեակատարողական հիմնարկների բժշկական 
անձնակազմի հաստիքային ցուցակը.

ՀԱՎԵԼՎԱԾ 1

ՀԱՎԵԼՎԱԾ 2
2018 թվականին խմբի կողմից ՀՀ ԱՆ ներկայացված ընթացիկ և հրատապ 

հաշվետվությունների ամփոփում




































































































































